
Bosna i Hercegovina                                                                                
Federacija Bosne i Hercegovine
Tuzlanski kanton
GRAD  GRAČANICA
GRADSKO  VIJEĆE

Broj predmeta: 01-04-02446-2021
Broj akta: 01EN-001
Gračanica, 1.7.2021.. godine

Z A P I S N I K
SA 6. SJEDNICE GRADSKOG VIJEĆA

GRADA GRAČANICA

Održane dana 31.05.2021.godine u sali za sjednice nove zgrade Grada Gračanica sa 
početkom u 11,00 sati.

Sjednici je prisustvovalo 29 članova Vijeća.

Odsutan je bio Alić Ervin.

Pored članova Gradskog vijeća sjednici su prisustvovali: Gradonačelnik Nusret 
Helić,Gradski pravobranilac Jasminka Imširović,šefovi službi za upravu,član Etičke komisije 
Maira Brkić,te predstavnici sredstava informisanja.

Sjednicu je otvorio i istom predsjedavao Nihad Krajinović,Predsjedavajući Gradskog 
vijeća Gračanica,zajedno sa zamjenikom Šehić Edinom i sekretarom Tukulj Dženanom.

Zapisnik je vodio Hazim Iljazović,a vršilo se i tonsko snimanje sjednice.

Prigovor na zapisnik, Arnes Avdić:

„Ja mislim da je štamparska greška ali evo samo da pitam.U zapisniku sa 4.Sjednice 
na 58.stranici kolega Šehić je diskutovao i kaže: „ Ja sam samo želio da kažem i ono što je 
Anes konstatovao“.Ja mislim da je Arnes jer se odnosi na mene pa samo da se ispravi to.“

Zapisnik sa 4. Sjednice Gradskog vijeća Gračanica je usvojen jednoglasno uz 
primjedbu Avdić Arnesa.

Zapisnik sa 5. Sjednice Gradskog vijeća Gračanica je usvojen jednoglasno.

Nihad Krajinović Predsjedavajući Gradskog vijeća je elaborirao prispjele 
odgovore na vijećnička pitanja i inicijative.

  Na 5.sjednici GV Gračanica upućeno je 15 inicijativa i 10 pitanja. Pristigli odgovori su 

slijedeći :  

 Vijećnica Mersiha Jogunčić  uputila je  pitanje Službi za inspekcijske poslove  Grada 

da li se investitori stambene izgradnje pridržavaju izdate dokumentacije. U odgovoru 

stoji da su do sada investitori uglavnom poštovali uslove iz urbanističko-građevinske 

dokumentacije.  

 Vijećnik Haris Hasić upitao je ko je zadužen za kontrolisanje kamiona koji prevoze 

materijal iz kamenoloma u Lendićima. U odgovoru Policijske stanice Gračanica 

odgovoreno ko je nadležan za navedeno te koliko je izvršeno kontrola u periodu 

posljednja 4 mjeseca. 

 Ahmet Šakušić uputio je inicijativu Službi za inspekcijske poslove da se izvrši nadzor 

i utvrdi počinilac paljenja stajskog đubriva na lokalitetu „Svilena bašča“u naselju 

Javor. Na istoj lokaciji uočena je deformacija putne komunikacije  za čiju je sanaciju 

inicijativu uputio vijećnik Šakušić. Odgovori su stigli iz nadležnih službi. Izvršena je 

kontrola nadzora paljenja đubriva ali nije pronađen počinilac, odgovaraju iz službe 

inspekcija dok iz Službe za prostorno uređenje odgovaraju kako je sanacija puta 

„svilena bašča“ vršena nekoliko puta ali da se zbog novih oštećenja treba pristupiti 

novoj ovaj put u većem obimu. 

 Vijećnik Saša Operhal upitao je da li planira rekonstrukcija kanalizacione mreže u 

naselju Luke, stigao je odgovor iz JP Vodovod i kanalizacija kako je problem poznat, 

kako je urađeno idejno rješenje za izgradnju dijela nove kanalizacije a da se postojeći 

problem može i treba rješavati u saradnji ovog preduzeća Gradske uprave ali i stanara 

naselja. 

 Vijećnik Arnes Avdić inicirao je sanaciju divlje deponije u općini Petrovo, na 

entiteskoj granici. U pripremi odgovora Gradonačelnik Grada Gračanica je kontaktirao 

načelnika Petrova od kojeg je dobio informaciju da je plan sanacije i zatvaranja 

deponije urađen no da se čekaju sredstva kojom će se ista realizovati.     

 Na pitanje vijećnika Almedina Devedžića da li se planira sanacija deponije Grabovac  

i u kojoj je fazi odgovor je stigao iz komunalnog preduzeća Komus kako postoji plan, 

da je urađena sva potrebna dokumentacija ali da visina potrebnog novčanog iznosa 

usporava realizaciju iste. 

 Vijećnik Reuf Buljubašić   inicirao je da se izvrši uvid u stanje izvršenih radova na 

putnom pravcu Džakule-Trnovci. Pošto su na navedenom radilištu uočeni nedostaci, 

naloženo je izvođaču radova da u okviru garantnog roka otkloni iste. Vijećnik 

Buljubašić inicirao je izgradnju trotoara i postavljanje vertikalne i horizontalne 

signalizacije u Džakulama. Iz nadležne službe je navedeno kako za navedeno pitanje 

vijeće MZ treba istu kandidovati u okviru izrade novog Budžeta Grada, jer trenutno 

nije predviđen iznos za iste namjene. 

 Vijećnik Vahid Bajrić obnovio je inicijativu za izgradnju rasvjete u Donjoj Orahovici 

u naselju Kamenica-Basići. U odgovoru nadležne službe rečeno je kako isti projekat 

zbog potrebnih finansijskih sredstava treba planirati u narednom Budžetu.

 Demir Milkić upitao je da li je usaglašen Pravilnik o obimu prava na biomedicinsku 

potpomognutu oplodnju koju finansira iz ZZO TK. Stigao je odgovor u kome se 

navodi da je Pravilnik izrađen te da je nadležno ministarstvo tek u ovoj godini počelo 

sa izdavanjem rješenja ustanovama  koje usklađuju svoje Pravilnike kako bi se moglo 

pristupiti ostvarenju prava u potpunosti. Vijećnik Milkić inicirao je i zradu Zip-line na 

turističkoj lokaciji Vis, što su podržali i nadležna gradska služba, Turistička zajednica 

Grada kao i nadležno ministarstvo ali da je potrebno prije svega izraditi projektnu 

dokumentaciju a potom i osigurati sredstva.  

 Vijećnik Reuf Baraković  upitao je koje su nadležnosti gradske uprave u suzbijanju 

nelegalne sječe šuma na području Gračanice. Iz Službe inspekcija je odgovoreno kako 

nadležnost pripada kantonalnim šumarskim inspektorima.  

  Vijećnik Edin Šehić inicirao je uspostavu Registra zaposlenih u javnom sektoru na 

području Grada Gračanica. U pristiglom odgovoru je navedeno kako ne postoji pravni 

okvir za izradu istog ali da gradska uprava podržava inovativne ideje u borbi protiv 

korupcije i jačanja povjerenja u institucije vlasti te će se inicijativa razmotriti i 

pripremiti potrebna odluka.Šehić je inicirao i uspostavljanje drugačijeg toka 

saobraćaja u ulici 111.brigade. nadležna služba je odgovorila da je u toku procedura 

izrade Idejnog rješenja raskrsnice u blizini ove ulice te da će ovaj prijedlog ući u 

razmatranje tokom izrade navedenog. Također je Šehić inicirao uvođenje kružne linije 

gradskog saobraćaja javnog prijevoza Centar-Korića Han-Industrijska zona. U 

odgovoru nadležne službe je rečeno kako će prijedlog ući u razmatranje kod prvog 

narednog usklađivanja gradskog reda vožnje.          

 Vijećnik Dino Dedić ranije inicirao postavljanje usporivača brzine u blizini škola. 

Iako još nije izađen lokalni saobraćajni projekat udovoljilo se na nekoliko zahtjeva te 

je potrebno sagledati potrebna finansijska sredstva za nove lokacije i pristupiti izradi 

istih, stoji u odgovoru nadležnih. 

 Na ostale upućene inicijative i pitanja odgovori do ovog trenutka nisu stigli..

                                                                                          

Mersiha Jogunčić:

„Iskoristila bih ovu priliku da napomenem da je danas 31.05. „Dan bijelih traka“ pa 
bih molila da na neki način odamo počast Prijedorskim žrtvama,a naročito 102 djece koji su 
ubijeni u Prijedoru na današnji dan 1992.godine.Što se tiče odgovora na moja postavljena 
vijećnička pitanja i incijative ja sam uputila dvije incijative i jedno pitanje.Odgovor na 
vijećničko pitanje da li se poštuje spratnost odnosno da li se poštuju urbanističke dozvole i 
dozvole za gradnju i rečeno mi je da se uglavnom poštuje,ne znam šta je uglavnom,i da je 
inspekcija otklonila nekoliko i bilo bi dobro da sam dobila odgovor koliko tačno i koliko 
narušenih tih propisa iz dozvola.Ja ću sada navesti bez ikakve namjere da nekoga prijavljujem 
ili o nečemu diskutujem,samo tražim da građevinska inspekcija na vrijeme poduzima 
potrebne zakonske radnje.Ja ovdje evo imam isprintanu sliku a imam i na stiku ako ne 
vidite.Zgrada koja se gradi kod Kovačnice gdje u idejnom projektu imamo jedan,dva,tri i 
imamo gore četvrti dogradnju i ovaj penthouse popularno u gradu,a ovo je ono što se 
gradi,dakle za jedan sprat više.Ja nikoga ne prijavljujem ni ti tražim bilo šta samo kažem da se 
u odgovoru striktno poštuje,to nije tačno jer na terenu je situacija drugačija.Ja sam zbog toga i 
postavila ovo pitanje,upravo zbog toga.Sljedeću stvar koju želim reći jeste da sam prošli put 
konstatovala da se provaljujem postavljajući pitanje.Kome da se obrate vlasnici 
poljoprivrednih dobara za slučaj nanešene štete od divljih svinja.S obzirom da je kolegi 
Buljubašiću iz SDA odgovoreno na vijećničku incijativu koja nije bila ni slična mom 
vijećničkom pitanju i ja ću to pitanje danas ponoviti.Kako god da jeste ja očekujem da u 
narednom periodu da na svako vijećničko pitanje i na svaku vijećnički incijativu kao i svi 
drugi vijećnici dobijem odgovor.Ovo nije prvi put da ja ne dobijam odgovore ni ti da se u bilo 
kojoj varijanti ne spomene neko moje vijećničko pitanje ili incijativa.Očekujem kao i svaki 
drugi vijećnik ili vijećnica odgovore na incijativu i na pitanja u narednom periodu,inače ću to 

smatrati diskriminacijom.U konačnici neću više da diskutujem o ovome,dugujete mi odgovore 
na vijećnička pitanja i vijećničku incijativu.Sve ostalo rakla sam ovdje u ovoj diskusiji.“

Almedin Devedžić:

„Također želim da se pridružim prethodnoj govornici vezano za odgovore.Ja sam 
postavio pitanje prije mjesec dana i dobio odgovor prije pet minuta,mislim da je neozbiljno.U 
ovom slučaju pitanje je upućeno prema Komusu to jeste direktoru Memiću i čiji odgovor sam 
dobio pet minuta prije ovog Vijeća.Mislim da je neozbiljno da se na ovakav način šalju 
odgovori i nisam htio ni da pročitam ni da razmotrim,a mislim da bi bilo dobro i da radno 
predsjedništvo i da svi utičemo na to da upućeno pitanje do 15.u mjesecu da se provjeri zašto 
ne odgovaraju na pitanja,a ne da dobijamo pet minuta prije samog Vijeća.Mislim da nema 
smisla.“

Nihad Krajinović Predsjedavajući Gradskog vijeća na prijedlog vijećnice Mersihe Jogunčić 
pozvao prisutne u sali da minutom šutnje,učenjem Fatihe ili na neki drugi način oda se počast 
žrtvama Prijedorskog zločina.

Nova pitanja i inicijative postavili su vijećnici:

Dženita Dugić:

Vijećnićka inicijativa:
„Upućujem vijećnićku inicijativu za obnovu postojećih i izgradnju novih natkrivenih 

autobuskih stajališta duž magistralnog puta M4 Doboj-Tuzla, uz poseban naglasak na 
izgradnju natkrivenih autobuskih stajališta na području MZ Donja Orahovica, koja trenutno 
ne posjeduje nijedno takvo.

Obrazloženje:
Duž magistralnog puta M4 Doboj-Tuzla, koji grad Gračanicu spaja sa dva susjedna 

grada, može se primjetiti da su postojeća autobuska stajališta pretrpjela štetu, na njima su 
vidljivi tragovi vremena, što smatram da nije reprezentativno za naš grad.Čekanje autobusa 
predstavlja sastavni dio dana i rada velikog broja stanovnika Gračanice, a čekanje kao radnju 
koja nikome od nas nije draga, smatram da trebamo olakšati stanovnicima tako što ćemo 
obezbijediti uslove svojstvene za doba u kojem živimo.Posebno se želim osvrnuti na MZ 
Donja Orahovica gdje od ukupno 6 registrovanih autobuskih stajališta nijedno od njih nema 
kantu namijenjenu za odlaganje smeća, nijedno nema postavljenu klupu, izuzev jednog od 
njih, ali ni ta klupa nije funkcionalna, te nijedno od stajališta nije natkriveno.Nezadovoljstvo 
mještana zbog navedene situacije odavno je prisutno, a sada se manifestuje na način da su 
scojevoljno napravili ili jedno takvo stajalište, što ne smatram pohvalnim za Grad 
Gračanicu.Nedopustivo je da svako na način na koji želi i kako želi uređuje pomenute 
objekte, ali je također nedopustiva i činjenica da još uvijek na pomenutim lokacijama nisu
ostvareni normalni uslovi za čekanje autobusa.

Obnovom postojećih stajališta, kao i izgradnjom novih, tamo gdje ista ne postoje, 
smatram da će naš grad pružati ljepši prizor svima onima koji putuju navedenom 
saobraćajnicom, kao i boljim mjestom za svakodnevni život stanovnika našeg grada.Iskreno 
se nadam da ćete u skorijem periodu izdvojiti sredstva i pristupiti rješavanju navedenog 
problema.Unaprijed hvala“.

Mersiha Jogunčić:

Vijećnićko pitanje:
„Na predhodnoj sjednici Gradskog vijeća Odsjeku za privredu, poljoprivredu i ruralni 

razvoj postavljeno je vijećnićko pitanje:

U protekloj godini su seoska domaćinstva, na svojim usjevima imala značajne štete 
koje su napravila krda divljih svinja.

Ako se ista situacija bude ponavljala i u ovoj godini, interesuje nas kome se 
poljoprivredna gazdinstva mogu obratiti za naknadu štete i na koji način?

Pošto nisam dobila odgovor, tražim da se isto pitanje ponovno proslijedi Odsjeku za 
privredu, poljoprivredu i ruralni razvoj Grada Gračanica.

_____________________________________________________________________
Zakon o lovstvu F BiH – neslužbeni pročišćeni tekst (Službene novine Federacije BiH, 

broj:4/06, 8/10 i 81/14).Članak 6. za vršenje lovstva, osnivaju se lovišta.U lovište ne ulaze: -
Izgrađeno i neizgrađeno građevinsko zemljište, - javne prometnice i druge javne površine 
uključujući i zaštitni pojas do 300 m od naselja;

IV.LOVIŠTA Članak 31.Lovištem, u smislu ovog Zakona, smatraju se površine 
zemljišta, šuma i voda koje predstavljaju prostornu, prirodnu i lovnogospodarsku cjelinu u 
kojoj postoje uvjeti za trajan opstanak, uzgoj, razmnožavanje, zaštitu i korištenje divljači, bez 
obzira na vlasništvo.

Članak 32.Lovnim površinama se ne smatraju naselja, groblja, javni putovi.
VIII.SPRJEČAVANJE I NAKNADA ŠTETE.Članak 68.Korisnik lovišta dužan je 

poduzimati mjere za sprječavanje šteta koju divljač može učiniti imovini ili ljudima na 
zemljištu i vodi na kojima se nalazi lovište (održavanje broja divljači prema kapacitetu 
lovišta, osiguranje prehrane u lovištu, postavljanje čuvara i dr.).Vlasnici zemljišta i stoke, 
odnosno korisnici zemljišta na kome je osnovano lovište dužni su na zemljištu, objektima 
gdje stoka obitava i opremi koja se koristi u obradi zemlje poduzimati  uobičajene mjere za 
sprječavanje šteta od divljači  i na divljači (učinkovitim ogradama, električnim pastirom, 
postavljanjem plašila, zaštitom mladih sadnica, omotavanjem ili premazivanjem, ispašom 
stoke sa pastirom na površinama dozvoljenim sa pašu, postavljanjem plašilica na kosačice i 
kombajne, sudjelovanjem u organiziranom progonu i sl.).Mjere iz stavka 2.ovog članka 
propisuje kantonalni ministar.Korisnik lovišta i korisnici zemljišta i voda na čijem području 
osnovano lovište, kao i korisnici okolnih zemljišta i voda, mogu pitanje naknade štete koju 
divljač počini regulirati i međusobnim sporazumom (ugovaranje paušalne naknade, osiguranje 
kod osiguravajućeg društva i slično).

Članak 69. Ako se radnjama, odnosno mjerama iz članka 68. stavak 1, ovog zakona, 
počini šteta, korisnik lovišta je dužan nadoknaditi štetu vlasniku, odnosno korisniku zemljišta 
na kome se nalazi lovište.

Članak 73.Prijava o pričinjenoj šteti od divljači podnosi se kantonalnom ministarstvu 
odmah, a najkasnije u roku od tri dana od dana kada je šteta nastala.kantonalno ministarstvo 
dužno je odmah, a najkasnije tri dana po primitku prijave štete odrediti povjerenstvo za 
utvrđivanje uzroka štete i procjenu vrijednosti.Povjerenstvo sačinjavaju tri člana:predstavnik 
kantonalnog ministarstva (predsjednik povjerenstva), stručna osoba za procjenu vrijednosti 
štete (poljoprivredni ili veterinarski stručnjak) i stručna osoba za utvrđivanje uzroka štete 
(vještak za lovstvo), šumarske, veterinarske, poljoprivredne ili biološke struke s iskustvom na 
istim poslovima.Povjerenstvo je dužno da odmah izvrši očevid i o svom radu sačini 
zapisnik.Na očevid se poziva oštećeni i korisnik lovišta.Zapisnik povjerenstva sadrži naročito: 
mjesto i način nastanka štete, znakove koji upućuju na određenu vrstu divljači, obujam i 
visinu štete, kao i poduzete mjere oštećenog prije i poslije počinjene štete.

Ovo su neki dijelovi Zakona koji govore o nadoknadi štete.Ovdje je tretirana šteta koja 
se napravi unutar lovišta.Lovište ne može biti u naselju, na javnim cestama, niti blizu 
naselja.Lovište može ići sa svojom granicom do 300 m do granice naselja.Kod nas se 
dešavaju štete na poljoprivrednim parcelama koje nisu unutar lovišta.Prema tome, priča da 
vlasnici parcela moraju imati ograde na parcelama ne stoji u ovom našem slučaju.Uostalom 
svugdje po njivama su postavljene kojekakve sprave da pokušaju plašiti divljač, ali glad i 
miris hrane su jači od bilo kakvih plašila“.

Vijećnićka inicijativa:

„Na osnovu člana 23. i 45. Statuta Grada Gračanica upućujem vijećnićku inicijativu:
Izvršiti popis državne imovine po mjesnim zajednicama:zemljište, zgrade, lokali, 

igrališta i slično.Uraditi informaciju sa podacima: ko koristi imovinu, u koje svrhe, plaća li se 
naknada i u što se troši.Informaciju staviti na dnevni red Gradskog vijeća na razmatranje.

Obrazloženje:
Na području svih mjesnih zajednica ima zemljišta koje se u katastru vodi kao 

vlasništvo mjesne zajednice.Negdje su to obradive površine, zatim takozvane meraje pored 
puteva, negdje bivša školska dvorišta, negdje čak šume.Zatim su to domovi kulture, 
izbjeglička naselja, kafane, čitaonice i drugi poslovni prostori.Ima slučajeva da se vrši 
uzurpacija državne imovine ili nezakonito korištenje poslovnih prostora.Neke površine bi se, 
uz mala ulaganja mogle urediti i pretvoriti u parkove, šetališta ili dječija igrališta. Gradsko 
pravobranilaštvo kao poseban organ grada, bi se trebalo uključiti u izradu ove informacije, jer 
u skladu sa propisima ima obavezu da preduzima određene mjere u svrhu pravne zaštite 
imovine i imovinskih interesa Grada.

Nakon što se prikupe svi podaci potrebno je da stručne službe obrade kompletnu 
informaciju s tabelama po mjesnim zajednicama i da se ista stavi na dnevni red Gradskog 
vijeća, najkraće u roku od 90 dana.S poštovanjem!

Vijećnićka inicijativa:
Upućujem vijećnićku inicijativu, da se u naselju Basićki potok – Donja Orahovica 

odrade slijedeće infrastrkturne intervencije.
1.Na postojeće stubove postaviti rasvjetna tijela-sijalice.
2.Postave odvodne cijevi za odvođenje površinskih voda.
U navedenom naselju ne postoji javna rasvjeta, mada postoje uslovi da se nadalje 

priključi na postojeću javnu rasvjetu.Bez obzira što to naselje broji samo 8 ili 9 kuća, mora 
bizi ravnopravno tretirano.Takođe, građani imaju problem sa slijevanjem površinskih voda na 
pristupni put i dvorišta.Prilikom svake malo jače kiše voda odnosi nasipni materijal-rizlu, pri 
čemu zatrpava odvodne kanale, te voda ulazi u dvorišta i stambene objekte građana.

U ime stanovnika pomenutog naselja, molim da se ovo pitanje što hitnije riješi, jer svi 
građani imaju pravo na normalne uslove za život.Ne smijemo dopustiti, da se pomisli, da zbog 
relativno malog broja domaćinstava (broja glasača) vrši diskriminacija nad 
stanovnicima.Mislim Gradonačelniče da ste vi upućivali tamo kamione i kamione rizle i da je 
to voda sve odnijela, tako da eto neka dupla šteta se pravi, vi naspete put, a voda odnese tu 
rizlu“.

Demir Milkić:

Upućujem inicijativu  prema PU Gračanica da se pojačaju kontrole u ulici Alije 
Izetbegovića.

Obrazloženje:
U ime građana MZ Gračanica i u svoje lično ime upućujem inicijativu da se pojačaju 

kontrole u glavnoj gradskoj šetnici.Naime, svjedoci smo da bicikli, trotineti pa ponekad i 
motocikli kreću se zonom koja je predviđena za šetanje, a takođe u jutarnjim satima 
vremensko ograničenje koje je predviđeno za kretanje vozila se ne poštuje.Molim vas da u 
skladu sa svojim mogućnostima uradite što je potrebno ili predložite Vijeću kako da 
zaustavimo ovo, nekom dodatnom Odlukom ili slično.Kritike na adresu MZ Gračanica dolaze 
u velikom broju po ovom pitanju, a najviše od roditelja male djece.Po pitanju trotineta lično 
sam za ali ne u centralnoj ulici i jedinoj šetnici u našem gradu, a takođe susjedna Tuzla je ista 
zabranila u roku 3 dana (ista problematika kao u Gračanici).

Vijećnićka inicijativa:
„Upućujem inicijativu za asfaltiranje i uređenje prostora oko zgrade MZ Gračanica.
Obrazloženje:
Upućujem inicijativu nadležnim službama da izrade predračun kako bi se znala cijena 

ovih radova.Dio oko MZ Gračanice je jedini makadamski i neuređeni put u strogom centru 
grada, a potrebna je i promjena kocki ispred ulaza u samu zgradu.Molim gradonačelnika da 



Oznaka obrasca: 00000011
7/56

prihvati ovu inicijativu i tokom rebalansa budžeta koji nam slijedi veoma brzo osigura ova 
sredstva kroz isti“.

Arnes Avdić:

Vijećnićko pitanje:
„Poštovani,
Shodno da sam na prošloj sjednici kada je razmatran izvještaj JP „Veterinarska 

stanica“ uputio pitanje vezano za avans u Bilansu stanja u iznosu od 71.633,00 KM, a nisam 
dobio odgovor, molim da mi se dostavi slijedeća dokumentacija:

-Kartica datih avansa po godinama od kad datira navedeni iznos.
-Pregled potraživanja datih avansa po komitentima tj. da se razloži iznos na koji se 

odnosi.
-Izvod iz banke na kojima se vide isplaćeni avansi, a ukoliko je isplaćeno iz blagajne 

također dokaz da su ti avansi isplaćeni.
-IOS na dan 31.12.2020.godine ovjeren od strane komitenta na koji se odnose avansi.
-Također molim da mi se objasni svrha davanja avansa.
-Zbog čega dati avansi nisu na sumnjivim datim potraživanjima, jer su stariji od 365 

dana?“
Samer Fazlić:

Vijećnićko pitanje:
„U kojoj fazi se trenutno nalazi sanacija odvoda površinskih voda u ulici Mehmeda 

Vehbi ef.Šemsekadića (dio regionalnog puta R 460) kod pješačkog mosta na relaciji 
stepenište Kapetanuša prolaz prema „Bijeloj džamiji“ u Gračanici.

Poštovani, na osnovu člana 22.Odluke o izmjenama i dopunama Poslovnika 
Općinskog vijeća Gračanica, broj:01-05-02115-2018.godine podnosim vijećnićku inicijativu 
kao naslovu.

Obrazloženje:
Naime, na sjednici Gradskog vijeća Gračanica, održanoj 15.02.2021.godine sam 

uputio inicijativu JU „Direkcija regionalnih cesta TK“ za sanaciju odvoda te sam na narednoj 
sjednici  Gradskog vijeća dobio odgovor od Direkcije da je inicjiativa uvažena te da je izdat 
radni nalog preduzeću „Roading“ d.o.o. Gračanica da u sklopu redovnog održavanja sanira 
pomenuti odvod.U mjesecu aprilu su zaista izvođeni radovi u neposrednoj blizini pomenutog 
objekta ali isti nije saniran.Pitam kada će tačno radovi biti izvedeni kako bi se taj 
dugogodišnji problem riješio jer mislim da su konačno ispunjeni uslovi, potrebna sredstva su 
minimalna a u konačnici i izvođač je lokalni, preduzeće veoma odgovorno i profesionalno.S 
poštovanjem!“.

Vijećnićka inicijativa:
„Ponovljena vijećnićka inicijativa, Zahtjev za postavljanje parking barijere (parking 

stubići ili slično) u ulici Patriotske lige nasuprot apoteka.
Poštovani, na osnovu člana 22.Odluke o izmjenama i dopunama Poslovnika 

Općinskog vijeća Gračanica broj:01-05-02115-2018 od 21.06.2018.godine podnosim 
ponovljenu vijećnićku inicjativu kao u naslovu.

Obrazloženje:
Ovu inicijativu ponovo podnosim u ime grupe građana ulica Patriotske lige i Viteška u 

Gračanici.Naime, inicijativa je postavljena na 3. sjednici Gradskog vijeća održanoj 
30.03.2021.godine na koju sam dobio odgovor na 4. sjednici Gradskog vijeća od nadležne 
službe Gradske uprave u kojoj se kaže da će biti traženo od Policijske uprave Gračanica da se 
pojača policijski nadzor i kontrola kako bi se nesavjesni vozači uklonili sa trotoara.Građani u 
ime kojih sam se obratio Gradskom vijeću i ja nismo zadovoljni odgovorom te tražimo da se 
hitno iznađe mogućnost da se fizički onemogući zasutavljanje i parkiranje na trotoaru ulica 
Patriotske lige ne južnom izlazu iz kruga Opće bolnice i Doma zdravlja u kojoj se 
svakodnevno vozila zaustavljaju i parkiraju kako bi obavili nabavku lijekova u apotekama te 

tako ometaju nesmetan protok pješaka.Smatramo da je jedino rješenje postavljanje stubića ili 
nekih drugih fizičkih prepreka.Nadam se da ćete ovaj ponovljeni zahtjev ozbiljno razmotriti i 
poduzeti tražene mjere, kako bi se zaštitila djeca i drugi građani koji imaju pravo na 
nesmetano kretanje dijelom saobraćajnice koji je zakonom predviđen samo za njih jer je 
nažalost evidentno da druge mjere ne daju nikakve rezultate.S poštovanjem!“.

Devedžić Almedin:

Vijećnićko pitanje:
„Obzirom da me strašno interesuju mladi i njihov razvoj, a posebno učenici 

sredsnjoškolskog uzrasta konkretno kada je u pitanju sport.Ja sam u prethodnom periodu 
postavljao pitanja vezano za aktivnosti završetka rekonstrukcije dvorane na Bazenu i dobio 
sam određene odgovore koji su prilično konfuzni i nejasni i dovodi me do zaključka da ustvari 
sve aktivnosti koje su najavljene vezano za rekonstrukciju dvorane nisu započete.Ali, evo 
obzirom da su najavljene želim da iskoristim ovu priliku da ponovo postavim pitanje vezano 
za tu temu.

-Da li su započete aktivnosti oko završetka gradnje gradske dvorane na Bazenu?
-Da li su realizovana grant sredstva Vlade Federacije BiH u iznosu od 220.000 KM 

za rekonstrukciju gradske dvorane na Bazenu?
Obrazloženje:
Gradsko vijeće je pred prethodne lokalne izbore 2020.godine kreditnim zaduženjem od 

2 miliona KM zadužilo gradonačelnika da započne aktivnosti oko završetka gradnje gradske 
dvorane na Bazenu.Tadašnji a i sadašnji gradonačelnik je u predizbornoj kampanji obećao da 
će učenici početkom drugog polugodišta šk. 2020/21.godine, tačnije početkom februara 
2021.godine već započeti obavljanje nastave tjelesnog odgoja u novoj dvorani.Kao gradski 
vijećnik postavljao sam u više navrata pitanja u vezi gradske dvorane i aktivnostima oko 
njenog završetka.Nisam dobio konkretne odgovore niti bilo šta što upućuje da su radovi 
započeli.Takođe sam postavljao pitanje da li su realizovana grant sredstva Vlade Federacije 
BiH u iznosu od 220.000 KM a koje je Vlada usvojila zahvaljujući zahtjevu našeg Federalnog 
poslanika dr-Rahima Gadžića.Ni na to pitanje nisam dobio konkretan odgovor osim da su 
aktivnosti u toku.Na ovoj majskoj sjednici ponovno postavljam ista pitanja a to su:

1.Da li je raspisan tender za završetak radova na osnovu kreditnog zaduženja od 2 
miliona maraka koje je grad Gračanica podigao za ovu namjenu?

2.Da li su realizovana grant sredstva Vlade Federacije BiH u iznosu od 220.000 KM?
Ako ove aktivnosti nisu započete ili realizovane pitam zašto i ko je odgovoran za 

propadanje sredstava Vlade Federacije BiH.
Vijećnićko pitanje:
„Kada će započeti rekonstrukcija puta Ograđenica-Delići-Delića vis u MZ Lukavica iz 

sredstva od naknade telekom operatera M-TEL Banja Luka?
Obrazloženje:
Krajem 2009.godine i početkom 2010.godine tadašnja općina Gračanica i načelnik iste 

Nusret Helić je  potpisao ugovor o izdavanju pod zakup 100 kvadratnih metara državnog 
zemljišta na koti Delića Vis u Mjesnoj zajednici Lukavica.Na pomenutoj površini biti će 
izgrađen toranj za mobilnu telefoiju koji će koristiti i drugi operateri u skladu sa dogovorom 
sa vlasnikom istog.Uslovi ugovora su bili da se pomenuto preduzeće obavezuje da uplaćuje 
mjesečni iznos od 3.400 KM na račun općine Gračanica, s tim da se iznos od 3.000 KM 
obavezno usmjerava za rekonstrukciju prilaznog puta za gore pomenuti objekat i to na dionici 
Ograđenica-naselje Delići-Delića Vis.U dužini od 3.000 metara.Od potpisivanja Ugovora pa 
do danas prošlo je 130 mjeseci, što znači da je općina Gračanica do sada inkasirala po uplati 
zakupnine 442.000 KM.Od tog iznosa u rekonstrukciju prilaznog puta trebalo je uložiti 
390.000 KM.Ističem da je postojeći put u veoma lošem stanju skoro neprohodan.Za njegovu 
izgradnju u prethodnom periodu građani naselja Delići su redovno učestvovali svojim 
prilozima jer u suprotnom put se ne bi izgradio.Pitam gradonačelnika da li su sva sredstva 
predviđena za održavanje ovog puta utrošena i u kojem iznosu.Ako nisu ovu dionicu puta 

treba pod hitno rekonstruisati obzirom da telekom operater M-TEL redovno uplaćuje naknadu 
za rekonstrukciju tog puta.Takođe je u međuvremenu na istoj koti i telekom operater eronet je 
izgradio svoj telekom toranj pa se nameće logičan zaključak da postoje i dodatna sredstva po 
zakupu koje se trebaju utrošiti na pomenutu rekonstrukciju bez učešća građana MZ Lukavica 
odnosno naselja Delići koji svojim kućama imaju svakodnevni problem saobraćajnog 
pristupa“.

Vijećnićka inicijativa:
„Upućujem inicijativu gore pomenutim da hitno istraže nelegalne i nezakonite 

aktivnosti oko pravljenja deponija smeća na putu Malešići-Lukavica, posebno u rejonu naselja 
Vrela u MZ Lukavica uz pomenuti put.

Obrazloženje:
Zbog neodgovornih pojedinaca koji svakodnevno dovoze otpad različitog sastava, 

posebno otpad životinjskog porijekla, na pomenutim lokacijama uz duž puta Malešići-
Lukavica, stvaraju se ogromne deponije smeća.Deponije predstavljaju veliku opasnost za 
zdravlje ljudi posebno što u tim dijelovima se nalaze vodozaštitna područja iz kojih se građani 
Lukavice snabdijevaju vodom, posebno naselje Bijeli Potok.Iako su građani prijavljivali 
pojedine konkretne slučajeve efekta nije bilo nego se nastavio sa praksom ignorisanja žalbi 
ljudi pozivajući se na tromost zakona.Gospodo komunalni redari, pokrenite se malo i radite 
svoj posao.Pozivi na aktivnosti kojima ćete vi raditi svoj posao ne treba da budu okidač da ga 
stvarno počnete raditi.Idite na pomenute ali i sve ugrožene lokacije i kažnjavajte neodgovorne 
građane zbog kojih velika većina građana koji plaćaju odvoz otpada moraju ispaštati“

Mirza Okić:

Vijećnićka inicijativa:
„Obraćam se nadležnoj službi sa inicjativom za izradu projekta saobraćajne 

signalizacije nekategorisanih puteva u Mjesnoj zajednici Miričina.
Obrazloženje:
Vodeći se Zakonom o cestama Federacije Bosne i Hercegovine i potrebama sigurnosti 

učesnika u saobraćaju na nekategorisanim putevima koji su pod ingerencijom gradskih službi, 
kao gradski vijećnik osjećam obavezu da se posvetim ovom problemu.U MZ Miričina postoji 
nekoliko problematičnih raskrsnica i dionica puta gdje je pod hitno potrebno uraditi 
saobraćajnu signalizaciju.Na raskrsnici udaljenoj 50 metara od škole je do sada bilo nekoliko 
saobraćajnih nesreća.Ma dionici puta pored JU OŠ“Miričina“ gdje je jako velika frakvencija 
pješaka je potrebno postaviti određena ograničenja brzine, zonu škole, iscrtavanje za bus 
stanicu itd. Izradom projekta saobraćajne signalizacije se otvara mogućnost apliciranja na 
javne natječaje prema višim nivoima vlasti i drugim organizacijama preko kojih bi 
obezbijedili novac za implementaciju projekta.Inicijativa ne iziskuje nikakve dodatne 
finansijske troškove budući da u gradskoj službi imamo uposlene odgovarajuće kadrove za 
izradu ovog projekta.Projekat saobraćajne signalizacije je jako bitan kako bi povećali 
sigurnost svih učesnika u saobraćaju i isto tako povećali nivo saobraćajne kulture“.

Edin Šehić:

Na osnovu člana 23. i 46. Statuta, upućujem vijećnićku inicijativu:
Za dostavljanje važećih odluka kojima je na poseban način propisana raspodjela 

sredstava iz budžeta Grada, i to:
1.Odluka o raspodjeli sredstava (mjesečnim tranšama, za rad VMZ.
2.Odluka o raspodjeli sredstava za izgradnju i održavanje javne rasvjete u MZ.
3.Odluka o raspodjeli sredstava za održavanje puteva u MZ.
4.Odluka o raspodjeli sredstava za utrošak el.energije za javnu rasvjetu u MZ.
5.Odluka o raspodjeli sredstava sportskim klubovima/kolektivima.
Obrazloženje:

Obzirom da je nedavno konstituisan novi saziv Gradskog vijeća, a kako nam dolaze u 
materijalima određeni izvještaji budžetiranja, planiranja i izvršenja, gdje se kumulativno 
iskazuju raspodjele određenih iznosa po vijećima mjesnih zajednica, smatramo i iniciramo da 
se vijećnicima u što kraćem roku, najkasnije sa materijalima za narednu sjednicu dostave sve 
pobrojane važeće odluke, kao i druge koje možda nisu pomenute, al su bitne za bolje 
razumijevanje i upoznavanje vijećnika na koji način i po kojim kriterijima/odlukama se 
raspoređuju budžetska sredstva“.

Vijećnićka inicjativa:
Na osnovu člana 23. i 46. Statuta, upućujem vijećnićku inicijativu:
„Uspostavljanje VIBER broja u okviru inspektorata, kao i promociji istog putem 

medija i oglasnih tabli na što više frekventnih mjesta.
Obrazloženje:
Kako bi unaprijedili i uvažili određene pritužbe građana, posebno onih iz oblasti 

ekologije, ali i drugih sličnih neprimjerenih radnji/prekršaja, potrebno je uvesti VIBER broj, 
putem kojeg bi mogli prijaviti i potkrijepiti fotografijama određene nepravilnosti, 
neprimjereno ponašanje nesavjesnih građana, pa i same prekršaje, nakon čega bi brže i 
efikasnije targetirali prekršioce, ustanovili problem i efikasnije djelovali.Naravno, na 
pomenuti VIBER broj treba omogućiti svaku prijavu iz bilo koje oblasti sigurnosti građana 
(ekološke, zdravstvene, socijalne, bezbjedonosne itd.), koja bi se proslijedila na daljnje 
postupanje nadležnim organima.S poštovanjem“.

Adnan Salihbašić:

Vijećnićka inicijativa:
„U ime Kluba SDP-a upućujem inicjativu „Ime jednog roditelja“, a ona glasi:
Za izmjenu/prilagodbu svih obrazaca s ciljem zaustavljanja diskriminacije djece 

rođene kao posljedice ratnog silovanja.
Obrazloženje:
Inicijativa se odnosi da se svi obrasci i formulari službi u sastavu Grada Gračanice 

budu prilagođeni na način da se od korisnika više neće zahtijevati ime oca, nego ime jednog 
roditelja.

Ova inicijativa je već usvojena u nekim opštinama u Sarajevu, a zalaže se da se na 
nivou cijele F BiH omogući jednolikost zvanične dokumentacije koju koriste svi građani F 
BiH, a koji će biti u skladu sa deklaracijom o ljudskim pravima, međunarodnim i domaćim 
zakonima“.

Arnes Avdić:

Vijećnićka inicijativa:
„Donošenje odluke o intoniranju himne na početku svake redovne odnosno vanredne 

sjednice Gradskog vijeća Gračanica.
Obrazloženje:
Simboli jedne države su himna, grb i zastava.Napadi na državu BiH nikada nisu bili 

jači i snažniji.Himnu BiH pod nazivom Intermeco proglasio je tadašnji visoki predstavnik u 
BiH Carlos Westendorp.Službeni naziv himne države definisan je u članu 2. Zakona o himni 
BiH i naziv je Državna himna BiH.Opremljenost sale u kojoj se trenutno održavaju sjednice je 
takva da ovaj zahtjev je veoma lahko ispuniti, odnosno tehnički je moguće ispuniti ovaj 
zahtjev. BiH do danas nije dobila tekst himne i ako je bilo mnogo pokušaja.Nažalost prostim 
rječnikom rečeno nije bilo političke volje.Stoga se na nadam da ćemo danas u Gračanici 
pokazati da ovo ipak nije politički interes nego interes države BiH“.

U ime Kluba SDP, Osman Sulejmanović:

„Ja mislim da bi kolega Avdić trebao da zna kao predsjednik Komisije za propise i 
Statut da je ovo pitanje regulisano Poslovnikom o radu Gradskog vijeća članom 6. gdje se 
državna himna intonira na prvoj konstituirajućoj sjednici.Ova incijativa bi trebala da se odnosi 
na izmjenu Poslovnika o radu Gradskog vijeća.Zamolio bi kolegu Avdića da odustane od ove 
incijative i da nas ne testira ko je malo manji a ko veći patriota,i da ne testira da li je neko za 
ili protiv državne himne.Također osvrnuo bi se na proteklu sjednicu u kojoj nam je servirao 
ime rahmetli Bahrije Džananovića i mene je toliko izritiralo zato što nas testiraš ovdje 
namjerno.Zamolio bi te da nas više ne testiraš i da ne zloupotrebljavaš ime.“

Arnes Avdić:

„Našalost nismo ni u školi ni na fakultetu pa da neko nekoga testira ovdje.Nisam ni u 
jednom momentu rekao da li je ovo političko ili nije političko.Znam da je Poslovnikom 
regulisano ali u koliko idemo u Poslovnik to će se odužiti.Ja ne želim odustati od ove 
incijative,parlamentarna većina postoji i vaše je da odbijete ili prihvatite i to imate potpuno 
demokratsko pravo isto kao što i ja imam demokratsko pravo da svaki put tražim 
izjašnjavanje.“

Edin Šehić je ime Kluba Platforme za progres zatražio pauzu od 5 minuta.

U ime Kolegija, Edin Šehić:

„Obzirom da svakako pozdravljamo ovu incijativu ali po nama nije ispoštovana 
procedura.Kolega je trabao samo da podnese incijativu o izmjenama Poslovnika o radu gdje je 
u članu 6. definisano kada se intonira himna tako da bi ga zamolio u koliko može da 
preformuliše svoju incijativu koju upućuje Komisiji za propise i Statut koja će naravno 
sagledati i Poslovnik i Zakon o himni Bosne i Hercegovine i na osnovu toga pripremiti 
prijedlog Odluke o izmjenama i dopunama Poslovnika o radu nakon čega bi se Vijeće 
izjasnilo.U koliko se slaže da dopuni svoju incijativu,a mi možemo se izjasniti ovdje da se ona 
upućuje prema Komisiji za propise i Statut.“

Arnes Avdić:

„Na osnovu preporuke Kolegija izmjenjujem incijativu i ona glasi.Za izmjene i dopune 
Poslovnika o radu u članu 6. gdje je tačno definisano kada se izvodi himna i incijativu 
upućuje Komisiji za propise i Statut, izbor i imenovanja.“

Nihad Krajinović, Predsjedavajući Gradskog vijeća je dao na izjašnjavanje incijativu 
od vijećnika Arnesa Avdića, da se incijativa uputi Komisiji za propise i Statut,izbor i 
imenovanja,gradska priznanja i obilježavanja značajnih događaja i ličnosti.

Jednoglasno je prihvaćena incijativa od Arnesa Avdića koja će biti upućena Komisiji.

Dženana Tukulj, Sekretar Gradskog vijeća:

„Možemo pripremiti i pismeno ali željela sam da u ime Gradske uprave odgovorim na 
pitanje Kluba SDP-a koji je vijećnik Adnan Salihbašić iznio.Naši obrasci su izmjenjeni prije 
neki tri,četiri godine i svi obrasci već sadrže ime jednog roditelja a ne ime oca.Tako da nema 
potrebe da upućujete incijativu jer to je već urađeno.“



Oznaka obrasca: 00000011
12/56

Nakon ovog dijela sjednice prešlo se na dnevni red koji je utvrdio Kolegiji Vijeća,a 
dnevni red glasi:

1. RAZMATRANJE I USVAJANJE IZVJEŠTAJA O IZVRŠENJU BUDŽETA ZA 
PERIOD 01.01. – 31.03.2021.GODINE.
Izvjestilac: Nusret Helić, Gradonačelnik

2. RAZMATRANJE I USVAJANJE ODLUKA O IMENOVANJU VIJEĆA 
MJESNIH ZAJEDNICA GRADA GRAČANICA:
a) Odluka o imenovanju Vijeća MZ Babići
b) Odluka o imenovanju Vijeća MZ Buk
c) Odluka o imenovanju Vijeća MZ Doborovci
d) Odluka o imenovanju Vijeća MZ Donja Lohinja
e) Odluka o imenovanju Vijeća MZ Donja Orahovica
f) Odluka o imenovanju Vijeća MZ Džakule
g) Odluka o imenovanju Vijeća MZ Gornja Orahovica
h) Odluka o imenovanju Vijeća MZ Gornji Doborovci
i) Odluka o imenovanju Vijeća MZ Lukavica
j) Odluka o imenovanju Vijeća MZ Piskavica
k) Odluka o imenovanju Vijeća MZ Pribava
l)  Odluka o imenovanju Vijeća MZ Prijeko Brdo
m) Odluka o imenovanju Vijeća MZ Rašljeva
n) Odluka o imenovanju Vijeća MZ Soko
o) Odluka o imenovanju Vijeća MZ Škahovica
p) Odluka o imenovanju Vijeća MZ Vranovići
q) Odluka o imenovanju Vijeća MZ Malešići
r) Odluka o imenovanju Vijeća MZ Stjepan Polje
s) Odluka o imenovanju Vijeća MZ Trnovci.
Izvjestilac: Arnes Avdić, Predsjednik Komisije.

3. RAZMATRANJE I USVAJANJE PRIJEDLOGA ODLUKE O DODJELI 
PRIZNANJA GRADA GRAČANICA.
Izvjestilac: Arnes Avdić, Predsjednik Komisije.

4. RAZMATRANJE I USVAJANJE ODLUKE O PROMJENI STATUSA JAVNOG 
PUTA K.O.PISKAVICA.
Izvjestilac: Aida Hodžić, šef Službe

5. RAZMATRANJE I USVAJANJE ODLUKE O PROMJENI STATUSA JAVNOG 
PUTA K.O. GRAČANICA
Izvjestilac: Aida Hodžić, šef Službe

6. RAZMATRANJE I USVAJANJE IZVJEŠTAJA O REALIZACIJI PROGRAMA 
RADA VIJEĆA MJESNIH ZAJEDNICA.
Izvjestilac: Nihad Krajinović, Predsjedavajući G.V.

7. RAZMATRANJE I USVAJANJE IZVJEŠTAJA O RADU GRADSKOG 
PRAVOBRANILAŠTVA ZA 2020.GODINU.
Izvjestilac: Jasminka Imširović, Gradska pravobraniteljica



Oznaka obrasca: 00000011
13/56

8. RAZMATRANJE I USVAJANJE IZVJEŠTAJA O PROVEDENIM 
PODSTICAJNIM MJERAMA I NJIHOVIM EFEKTIMA U POLJOPRIVREDI NA 
PODRUČJU GRADA GRAČANICA.
Izvjestilac: Nermina Trutović, šef Odsjeka.

9. RAZMATRANJE I USVAJANJE IZVJEŠTAJA O RADU I FINANSIJSKOM 
POSLOVANJU JP “VODOVOD I KANALIZACIJA” D.O.O. GRAČANICA ZA 
2020.GODINU.
Izvjestilac: Senad Hamidović, Direktor.

10.RAZMATRANJE I USVAJANJE IZVJEŠTAJA O RADU I FINANSIJSKOM 
POSLOVANJU JP “KOMUS” D.O.O. GRAČANICA ZA 2020.GODINU.
Izvjestilac: Senad Memić, Direktor.

11.RAZMATRANJE INFORMACIJE O PRIKUPLJANJU I ODLAGANJU 
KOMUNALNOG OTPADA IZ DOMAĆINSTAVA I PRIVREDNIH SUBJEKATA I 
STANJU DEPONIJE GRABOVAC.
Izvjestilac: Senad Memić, Direktor.

12.RAZMATRANJE INFORMACIJE O RADU I VRŠENJU NADZORA GRADSKE 
INSPEKCIJE ZA 2020.GODINU.
Izvjestilac:Muhibija Memić, Glavni inspektor.

13.RAZMATARNJE INFORMACIJE O STANJU VODOTOKA RIJEKE SPREČE.
Izvjestilac: Mustafa Bajić, šef Službe.

14.RAZMATRANJE INFORMACIJE O ZBRINJAVANJU NAPUŠTENIH I 
IZGUBLJENIH ŽIVOTINJA (PASA LUTALICA) NA PODRUČJU GRADA 
GRAČANICA.
Izvjestilac: Aida Hodžić, šef Službe.

Jednoglasno usvojen dnevni red.

TAČKA 1
RAZMATRANJE I USVAJANJE IZVJEŠTAJA O IZVRŠENJU BUDŽETA ZA 
PERIOD 01.01.-31.03.2021.GODINE

Nusret Helić,Gradonačelnik:

„Poštovani, predsjedavajući, radno predsjedništvo, uvaženi vijećnici, saradnici, mediji 
i ostali prisutni i ja vas pozdravljam i svima želim uspješan rad današnje sjednice i ne 
sumnjam u to.

Između ostalih materijala, danas razmatrate i Izvještaj o izvršenju budžeta Grada za 
prvo tromjesečje ove godine.

Vi ste taj materijal dobili, a ja ću dati samo kratko obrazloženje i istaći ono najvažnije.
Iako prvo tromjesečje nije mjerilo za neke dugoročnije procjene veoma je značajno da 

je ostvarenje budžeta u ovom periodu prilično dobro, što se posebno odnosi na porezne 
prihode koji i čine najveći dio budžeta, a takođe i neporezne. Očekivano je da se u ovom 
periodu neće ostvariti grantovi viših nivoa vlasti jer se tek donose određene odluke i 
oglašavaju javni pozivi.

Da podsjetim, ukupno ostvareni prihodi su 3.117.518 KM ili 94,35 %, od čega su 
porezni prihodi 2.1046.941 KM ili 105,74 %, neporezni 724.679 KM ili 110,17 % i grantovi 
172.227 KM ili 31,36 %.

U okviru poreznih prihoda, raduje nešto bolje ostvarenje poreza na dohodak (106,58 
%) i prihoda od inidirektnih poreza (102,98 %). Kod neporeznih prihoda nešto veće 
ostvarenje je kod administrativnih i komunalnih taksa i naknada, kao i naknada za uređenje 
zemljišta i rente.

Ukupno izvršeni rashodi i izdaci su 2.874.209 KM ili 67,93 % i u odnosu na isti period 
2020.godine manji su za 335.283 KM ili 13,27 %.

Iz dostavljenog i nešto detaljnijeg pregleda u odnosu na dosadašnje izvještavanje 
vidjeli ste na što se odnose i koliki su izdaci za prva tri mjeseca. Zato, nema potrebe i 
ponavljati. 

Evo samo nekoliko sumiranih pokazatelja: Tekući izdaci ostvareni su u iznosu od 
2.196.596 KM ili 85,38 %. U okviru njih ostvarenje za plaće i naknade troškova zaposlenih je 
855.373 KM ili 96,37 %, materijalnih troškova 609.491 KM ili 79,62 %, tekućih grantova 
618.003 KM ili 88,55 %.

Kapitalni izdaci ostvareni su 636.773 KM ili 40,48 %., otplata duga 40.840 KM ili 
52,19 % i tekuće budžetske rezerve 14.000 KM ili 10 %.

Na pojedinim stavkama i namjenama je ostvarenej veće zbog potrebe za realizaciju na 
početku godine, ali nema prekoračenja u odnosu na ukupan plan.

Takođe, neke stavke su ostvarene u manjem iznosu ili nikako, ali su već za april ili 
maj gotovo na nivou plana za taj period.

Obzirom da se za ovaj period dobro ostvaruju prihodi i izvršenje će biti sve realnije, 
nadajući se da će se taj trend nastaviti.

Možda je dobro za vašu informaciju reći da su gotovo svi ili većina projekata 
preneseni iz prošle godine završeni ili su u toku.

Još da napomenem, a što se vidi iz dostavljenog izvještaja i podataka da ukupan 
finansijski rezultat na kraju orvog tromjesečja iznosi 244.899 KM i prozilazi iz više 
ostvarenih prihoda i priomitaka nad rashodima i izdacima“.

U ime Komisije za budžet, Osman Sulejmanović:

„Komisija za budžet je razmatrala ovaj Izvještaj o izvršenju budžeta za period 01-01.-
31.03.2021.godine i obzirom da su povećani prihodi a nije bilo nekih primjedbi,Komisija 
predlaže Vijeću da ovakav Izvještaj usvoji.“

Učesnici u diskusiji.

Mersiha Jogunčić:

„Meni je drago da imamo neke uporedne parametre u izvršenju budžeta.Ako se može 
samo malo pojasniti ovaj grant 144.245 KM prema sportskim klubovima je li to za cijeli 
period ili samo za tri mjeseca,jer s obzirom da je za tri mjeseca znači 144.245 KM šta je ,i ove 
sportske manifestacije koje smo imali ako je moguće da to znamo.Još jedna stvar,javna 
rasvjeta u Gračanici,mislim čisto me informativno zanima gdje smo u Gračanici krenuli i 
dokle smo došli i gdje je ta javna rasvjeta obnovljena i u kojem dijelu.To je ono što sam ja 
imala pitati.“

Arnes Avdić:

„S obzirom kada smo usvajali budžet bilo je rasprave da se neki projekti prenose iz 
godine u godinu odnosno dvije,tri godine.Ja sada u ovom dijelu vidim da je dosta projekata 

ponovo nisu raspisani,a bio je zaključak da se prvo raspišu ti projekti koji su prenešeni i s toga 
Klub SDA će biti protiv ovoga Izvještaja.“

Mirzet Topčagić:

„Mi u Klubu SDP-a smo razmatrali Izvještaj o izvršenju budžeta prvog kvartala 
2021.godine,to jest period 01.01.-31.03.2021.godine i naš stav je da ćemo mi podržati ovaj 
Izvještaj.Gradonačelnik ko ga je slušao je već jako puno toga rekao,porezni prihodi su u 
dobrom trendu i ako se ostvare ovi grantovi koji su izostali što je i očekivano u ovom prvom 
kvartalu ja mislim da možemo očekivati jednu dobru uspješnu budžetsku godinu.“

Edin Šehić:

„Evo moja diskusija vezana za izvršenje budžeta donekle će biti prožeta i pitanjima ali 
i nekim možda budućim hajde da tako kažem incijativama i želio bi neke odgovore po 
određenim stavkama koje nisu realizirane u ovom prvom kvartalu,a interesuje me da li će biti 
u tom smjeru realizirane pa evo malo da mi se pojasni na neki par pitanja predlagač dakle 
Gradonačelnik u kom smjeru će ići izvršenje tih stavki.Prvo bi se nadovezao na ove stvari 
koje govorite vi svejsni ste da je 31.03. još uvijek zima i da je nemoguće realizirati kapitalne 
projekte. Ipak je 636.000 KM realizirano i što je sasvim ok u ova tri mjeseca i vjerovatno neki 
projekti iz prethodni godina tako da ovo vezano da nisu izvršeni projekti i ako je raspisan on 
nije izvršen i ne možete ga staviti na rashodovnu stranu,možda su čak raspisani do marta ali 
nisu realizirani.Prvo pitanje bi bilo izdaci za internet u Gradu imamo stavku od 5.000 KM 
naravno ona je stavljena u realizaciju određenu ali nije realizirana za prvi kvartal.Interesuje 
me da li ćemo mi imati besplatan internet u Gradu i pretpostavljam da je ovo vezano za 
internet u gradu na onoj priči,bazi da imamo internet za sve naše sugrađane na besplatnoj fer 
osnovi.To me interesuje pitanje ne za ovo izvršenje nego inače da li je ova stavka planirana za 
tu namjenu.Drugo pitanje,komunalno održavanje i zimska služba od planiranih 130.000 KM 
za 2021.godinu već je isplaćeno 106.311 KM i samim ti mi smo sve što se tiče zime i ako 
zima počinje možda u novembru pa me interesuje hoćemo li imati malo jača odstupanja u 
rebalansu ili je ovo sad,a poznavajući da je zima onako bila baš blaga onako malo mi je čudna 
ova cifra od 106.000 KM.Izdaci za održavanje video nadzora također 72.600 KM i ovdje neću 
komentarisati iznos obzirom da je već odgovoreno i protekle godine da će vjerovatno biti 
određena kuća koja će održavati softer itd.Mene interesuje da li može Gradska uprava i 
Gradonačelnik vezano za incijativu prije jedno ili dva Vijeća za uvođenje softera,da 
povećamo sigurnost građana tim kamerama,da li možemo barem u kritičnim odnosno 
ključnim mjestima na ulazima u Grad inicirati kao Gradska uprava kada budemo razgovarali o 
to održavanju i ako treba u rebalansu još sredstava da se nabavi takav softer i znamo da je 
Policijska uprava nadležna da prati sve te kamere tako da imamo sigurnost sa aspekta isteka 
registracija,vezanja pojasa i brzine pogotovo itd.Evo jedan apel da se razmišlja u tom pravcu 
vezano za ovu stavku oko video nadzora.Pitanje usluga uspostavljanje finansijskog 
upravljanja i kontrole u iznosu 2.400 KM samo da mi se pojasni na što se odnosi,da li je to 
neka nova služba ili je nešto dodatno u okviru Gradske uprave.I evo kratko da se osvrnem i na 
analitiku kreditnog zaduženja gdje imamo ukupno 4.318.063 KM,imamo dvije banke i bilo bi 
dobro da smo imali u Izvještaju odvojeno koliko se na koju ali pretpostavljam da je ova 2 
miliona vjerovatno se ostatak odnosi na ovu Evropsku banku tako da otrpilike tu se krije taj 
odgovor ali nismo dobili u Izvještaju odvojeno.Ono što je malo ovako jest lijepo za oči ali je 
malo upitno što imamo preko 5 miliona suficita i naravno od toga se 2 miliona odnosi na 
sportsku dvoranu,ali blizu 3 miliona imamo suficita što je malo onako diskutabilno sa aspekta 
zašto smo toliki suficit prenijeli iz prošle godine i znam da je se moralo štedjeti ali ipak 
mislim da smo puno puno bili obazrivi po osnovu  te štednje i možda smo neke kapitalne
projetke stavili da realiziramo u ovoj godini.Tako da evo jedna opaska vezano za to.Dobar je 
suficit,dobro je da imamo suficit ali s druge strane nije dobro da ne ulažemo u određene 
kapitalne projekte i određene projekte koji su možda za dobrobit naših građana.Na kraju ću se 

samo osvrnuti vezano za uporedne podatke kao što je Mersiha rekla mi iskreno imamo 
uporedne podatke svake godine one klasične vezano za čitavu godinu,ali ja bi zaista volio 
imati prvi kvartal 2020.,prvi kvartal 2021.godine čisto da vidimo kakvi su omjeri tih troškovi i 
primici mi barem ekonomisti bi voljeli te uporedne podatke imati tako da ne bude to jedna 
rečenica,utrošeno za prezentaciju u tom iznosu,mi to vidimo iz tabele tako da nam ta rečenica 
ništa ne znači i čak ono u zagradi malo kada se šturo pojasni to nam znači,ali ovo ostalo 
vjerujete nemate potrebe tipkati bolje nam ponudite tabele da mi možemo iz tabela vidjeti 
kava su ta odstupanja odnosno uporedljivi neki faktor.“

Nusret Helić, Gradonačelnik:

„Evo ja ću pokušati odgovoriti ono što može sada,a ovo drugo kada je Mersiha u 
pitanju i gdje je tačno rasvjeta i gdje je šta to možemo dostaviti pismeno.Sve što je planirano 
nadamo se da ćemo izvršiti,očekujemo punjenje budžeta onako kako je po planu.Zašto neki 
projekti idu sad a neki čekaju,mi smo donijeli i donosi se plan javne nabavke za čitavu godinu 
i u planu koji je usvojen tek nakon što je budžet pa u određenoj proceduri i u martu krenuli 
smo u javne nabavke i pridržavamo se dakle plana.Ako vi pitate za neki projekat izvolite kod 
Nihada gore i dobit će te odmah kada se raspisuje u kom mjesecu jer je nemoguće raspisati 
sve odjednom,ni ti je moguće raspisivati nešto prije nego što vidite kako se ostvaruje budžet i 
kolika su sredstva,dakle to je generalno za.Internet i ovo ići će,dakle planirano je sad i dolazi 
na red.Što se tiče zimske službe mi ćemo imati proboj,sjećate se kod budžeta nacrta mi smo 
smanjili računajući da nema snijega,pa onda ono se desio snijeg pa malo hladnije,pa onda 
imamo nedefinisano do kraja vi to bolje znate u MZ oko održavanja i tamo jedni rade po tri 
put prolaze i čiste i nije nikad moguće dobro iskontorlisati ako vi tamo u MZ koji ste nadzori 
ne iskontrolišete kako treba.Imati ćemo proboj sigurno i evo za ovo sve to je najveća stavka 
komunalno preduzeće koje čisti Grad i okolo i potpisuje se ugovor za čitav zimski period s 
tim da mi kažemo ako ne bude dovoljno snijega u tom mjesecu da se umanjuje za 30%,ali 
dakle ovdje se sada najveće fakturisano je praktično komunalno preduzeće i dolazi od 
MZ.Ima uvijek tu probijanja i vi znate moj stav oko toga i plako bi kada dođe vrijeme platiti 
zimsku službu a snijeg otišao i ništa se nije desilo posebno i svi kukaju nije dobro očišćeno a 
para nema.Teško je i zaista je teško to iskontrolisati jer razlikuje se jedan izvođač u 
Doborovcima u odnosu na drugu lokaciju u Orahovici. Gore su ne znam viši predjeli i mi 
tamo izaberemo najpovoljnijeg i oni stave cijenu i valja to poštovati.Vjerovatno će se praviti 
rebalans ali ne znamo na koji iznos.Video nadzor je rezultat ugovora i to je iznos koga mi 
moramo još godinu,dvije plaćati,i za ovo ostalo valja vidjeti mogućnost kod rebalansa ovo što 
je Šehić predlagao.Suficit velik,on je rezultat prošle godine,malo i korone malo svih ti 
dešavanja i bili smo oprezni ali smo i štedjeli.Ja sam sada malo pričao sa ekipom iz budžeta i 
ne smijem ovo u javnost kako god će me razumjeti ali izgleda da je bolje da ja napravim 
deficit pa ću ove godine probati praviti deficit pa ću potrošiti nešto više para nego što imamo i 
napraviti neki projekat.Ovo malo i šale ali suficit je prvo rezultat prošle godine i reki smo 
to,zato što nismo sustigli zbog korone neke projekte i sve smo ih prenijeli u ovu godinu,a 
onda smo boga mi štedjeli, pogledajte tamo pa će te vidjeti.Mi trošimo najmanje 
administrativnog materijala,pogledajte budžete druge,najmanje smo potrošili za 
prezentacije,najmanje smo potrošili putne troškove i uvijek ćemo štedjeti na tome.Dobro je da 
imamo i dobro je da nismo u dubiozi i ja uvijek govorim lahko je novce potrošiti kada ih 
imate,i to što malo kasnimo takve su procedure.Da vam ne pričam koliko smo put ponovili 
neki tender,dole najveći tender industrijska zona,na atmosferske vode čini mi se tri put smo 
ponavljali dok smo dobili izvođače.Dakle ovo je prvo tromjeseče i ovdje uvijek ima oscilacija 
i neki projekti idu u prvom dijelu i brže a neki tek dolaze na red.Vidjeli ste tamo da ima puno 
nula,ali tamo gdje su bile nule Izvještaj kada bi dobili za 5 mjeseci vidjeli bi ste da smo već 
uskladili za taj period i u tom smislu ja vjerujem da će se prihodi ostvarivati i da ćemo biti sve 
realni u izvršavanju.Nažalost neki će morati sačekati projekat u septembru a neki idu sad,ali 
smo rekli i tada prioritet su projekti za koji su potpisani ugovori prošle godine i evo gotovo 

sve čini mi se nisu Doborovci još igralište i nešto ima još malo,dakle sustigli smo.Evo 
toliko,za ovo ostalo ako ima još potrebe tu je Služba da pojasni.“

Zaključena rasprava.

Izvještaj o izvršenju budžeta za perido 01.01.-31.03.2021.godine je usvojen sa 21 
glasom „ZA“ i 7 „PROTIV“

TAČKA 2
RAZMATRANJE I USVAJANJE ODLUKA O IMENOVANJU VIJEĆA 
MJESNIH ZAJEDNICA GRADA GRAČANICA
a) Odluka o imenovanju Vijeća MZ Babići
b) Odluka o imenovanju Vijeća MZ Buk
c) Odluka o imenovanju Vijeća MZ Doborovci
d) Odluka o imenovanju Vijeća MZ Donja Lohinja
e) Odluka o imenovanju Vijeća MZ Donja Orahovica
f) Odluka o imenovanju Vijeća MZ Džakule
g) Odluka o imenovanju Vijeća MZ Gornja Orahovica
h) Odluka o imenovanju Vijeća MZ Gornji Doborovci
i) Odluka o imenovanju Vijeća MZ Lukavica
j) Odluka o imenovanju Vijeća MZ Piskavica
k) Odluka o imenovanju Vijeća MZ Pribava
l) Odluka o imenovanju Vijeća MZ Prijeko Brdo
m) Odluka o imenovanju Vijeća MZ Rašljeva
n) Odluka o imenovanju Vijeća MZ Soko
o) Odluka o imenovanju Vijeća MZ Škahovica
p) Odluka o imenovanju Vijeća MZ Vranovići
q) Odluka o imenovanju Vijeća MZ Malešići
r) Odluka o imenovanju Vijeća MZ Stjepan Polje
s) Odluka o imenovanju Vijeća MZ Trnovci

Arnes Avdić, u ime Komisije za propise i Statut,izbor i imenovanja, gradska 
priznanja i obilježavanja značajnih događaja i ličnosti:

„Samo malo prije rasprave male ispravke,  greška se potkrala u Odluci o imenovanju 
Vijeća MZ Gornja Orahovica pod rednim brojem 9.Mehunbašić,a treba da stoji Mehinbašić 
Alaga i to je jedina greška.Da napomenem za kolege u MZ Malešići jedan član Vijeća ispred 
SDP-a biti će imenovan naknadno i u Babićima dva člana Vijeća ispred stranke ZA BiH biti 
će imenovani naknadno.Ovo ostalo je sve u skladu sa Statutom i Poslovnikom kako je Vijeće 
prošli put zahtijevalo i s toga Komisija predlaže da se ovakve Odluke usvoje.“

Učesnici u diskusiji.

Edin Šehić:

„Obzirom da sam uočio još jednu grešku i ne znam sada zašto je kod Babića SDA i 
nije Amir nego Almir,ali dobro možda je čak i podnešeno bilo tako pošto znam momka i evo 
sugestija da se ispravi,jeste Mustafić.Ja čisto želim zbog javnosti da smo mi ovaj proces 
otpočeli od samog početka imenovanja MZ vezano za Zakonom o ravnopravnosti spolova i 
težili smo maksimalno da se ispuni i ispoštuje taj Zakon,odnosno da bude 40% manje 
zastupljenog spola.Zaista smo uložili ogromne napore i na terenu je veoma teško ali smo 
napravili veliki pomak i naravno kroz ove Odluke koje smo dobili ima nekih i malo 
komisijski jel konstatacija koje su me malo zbunile,negdje su stavili da je ok a nije bilo baš 
ispoštovano.Svakako želim napomenuti da smo od 11% manje zastupljenog spola na prošlom 

Vijeću kada smo dobili te podatke došli na 33% i u ovom slučaju su to žene.Prije svega 
čestitam političkim subjektima koji su dali dodatnog napora i da smo na ovaj način i veoma je 
teško u organima da imamo zastupljeno 40% zato što imamo političke subjekte koji imaju po 
jednog vijećnika i njih ne možemo ograničiti da moraju predložiti da li je to muško ili žensko 
i samim tim ne možemo baš dobiti taj procenat,ali još jednom čestitam na dodatnom naporu i 
ovo je već za primjer svim sredinama.Evo Gračanica poruku daje da moramo još puno raditi 
na tome,ali sam zadovoljan koliko smo pomaka napravili i iskreno se nadam da će ti vijećnici 
a pogotovo manje zastupljen spol zaista raditi u interesu građana i biti osvježenje na političkoj 
sceni u svojim lokalnim sredinama.Evo ja unaprijed čestitam svim damama i želim im puno 
uspjeha da se lavovski bore u svojim Vijećima MZ.“

Mersiha Jogunčić:

„Dakle mi smo na Kolegiju razmatrali ovo i rekli smo da po Zakonu o ravnopravnosti 
spolova predlagači odnosno političke stranke moraju ispoštovati u prijedlozima osim tamo 
gdje je po jedan član Vijeća MZ i tu ne možemo uticati na političke stranke.Sada pitam 
Komisiju jesu li predlagači ispoštovali s obzirom da mogla bi nabrojati i imam ovdje devet 
Vijeća MZ.U MZ Buk pod rednim brojevima 5.i 6. koji su predloženi od strane SDP-a i 
predlagač nije ispoštovao predlaganje kandidata prema članu 20.Zakona o ravnopravnosti 
spolova BiH i oba predložena kandidata su istog spola što znači da nije obezbjeđena 
ravnopravna zastupljenost.Zatim Donja Orahovica kandidati pod rednim brojem 7.,8.,9. i 10. 
od strane SDA pošto predlagač nije izvršio predlaganjem kandidata prema članu 20. 
predlagači prema Zakonu su politički subjekti i oni trebaju da ispoštuju Zakon o 
ravnopravnosti spolova i napominjem osim tamo gdje je jedan član.Zatim Odluka o 
imenovanju Vijeća MZ Gornji Doborovci kandidati pod brojevima 4. i 5. i SDP kao predlagač 
nije izvršio predlaganje kandidata prema članu 20. Zakona o ravnopravnosti spolova BiH i 
oba kandidata su istog spola.U Odluci Vijeća MZ Malešići 1.,2.,3.,4., i 5. o pet govorimo i 
dva najmanje trebaju biti žene i ako predlagač ima pet članova Vijeća MZ najmanje dva 
trebaju biti žene,odnosno manje zastupljen spol a u ovom slučaju žene,dakle četiri su istog 
spola.Vijeće MZ Rašljeva 1.,2.,3., i 4. predloženi o strane SDA i pošto predlagač nije izvršio 
predlaganje kandidata prema članu 20.Zakona o ravnopravnosti spolova od četiri predložena 
kandidata tri su istog spola,od četiri kad je dva dva je i što znači da nije obezbjeđena 
ravnopravna zastupljenost od 40%.U obrazloženju ove Odluke navedeno je da je Komisija 
utvrdila da je u dostavljenim prijedlozima ispoštovan Zakon o ravnopravnosti spolova BiH,te 
da Komisija predlaže da mi usvojimo i da se imenuju Vijeća MZ i govorila sam malo prije o 
Rašljevi.O Odluci imenovanja Vijeća MZ Soko pod rednim brojem 6.,7.,8. i 9. od strane SDA 
nije izvršio predlaganje prema članu 20.dakle ako ima četiri dva dva je i od četiri predložena 
tri su istog spola,Zakon nije ispoštovan od strane predlagača a to su političke stranke.U 
Odluci o imenovanju Vijeća MZ Stjepan Polje pod rednim brojem 10. i 11. stranka ZA BiH  
nije predložila ali mi smo se na Kolegiju čini mi se dogovorili da možda u jednom dijelu 
Stjepan Polja ostane a da poravnaju u Babićima.U Odluci o imenovanju Vijeća MZ Trnovci 
pod rednim brojem 1.,2.,3. i 4. predloženo od strane SDA pošto predlagač nije izvršio prema 
članu 20.Zakona znači treba dva dva.U Odluci o imenovanju MZ Vranovići 1.,2.,3.,4.i 5. od 
SDP-a pošto nije izvršeno znači od pet predloženih kandidata četiri su istog spola što znači da 
nije obezbjeđena ravnopravna zastupljenost spolova.Tako da bi voljela da mi se ovo pojasni s 
obzirom da u Zakonu jasno stoji da predlagač treba da ispoštuje i mislim da smo se to 
usaglasili na Kolegiju.“

Mirzet Topčagić:

„Samo da kažem da potpisujem ovo što je rekla kolegica Jogunčić.Volio bi da nam se 
dostavi jer sam izgubio taj dokument,početkom marta kada smo mi dobili dopis kao političke 
partije,kao predlagači i tačno ovo što je ona rekla je bilo navedeno i potpisano od strane 
predsjednika Komisije za propise i Statut.“

Edin Šehić:

„Kompletnu diskusiju koju je Mersiha iznijela,a nismo se dogovarali ja sam imao sve 
spremno da pročitam evo kako je i rekla,ali međutim držao sam se dogovora Kolegija i ono 
što sam rekao maloprije da smo uložili maksimalni napor da povećamo procenat i mi smo 
uspjeli u tome.Naravno nisam ja lično zadovoljan ali koliko god se trudili da u organima MZ 
imamo 40% manjeg spola nećemo ga imati,nećemo ga imati zbog ovih stranaka koji imaju po 
jednog vijećnika.Poštujem ovo da trebamo ići u smijeru da stranke predlože,ali isto tako smo 
na Kolegiji napravili kompromis da ondje gdje su bile baš totalno ugrožen manje zastupljen 
spol a to su Škahovica,Donja Orahovica,Babići i ne znamo koja još MZ,jeste SDP Škahovica 
gdje je imao pet nula sad je tri dva.Dakle to smo na Kolegiju zauzeli stav i vjerovatno išla 
informacija prema Komisiji i Komisija je to sagledavajući sve ispoštovala.Naravno možemo 
napraviti pauzu opet i da zasjeda Kolegiji i da vidimo,ali vjerujte sve smo napore učinili i ja 
lično sam sagovornik da treba ovo ispoštovati ali da krenemo sa radom i ovaj pomak koji smo 
napravili je zaista ogroman.Vjerujte ono što je na terenu bilo i oni koji su to radili sigurno 
znaju šta je.“

Mirzet Topčagić:

„Malo mi djeluje neozbiljno kad čujem ovako sada Komisija,Kolegiji,nismo mi svi 
članovi Kolegija ni Komisije i ja ovo prvi put sad čujem da postoje neka peglanja.Ja kažem i 
ponovo tvrdim ima dokument gdje smo jasno dobili potpisano i na osnovu člana Zakona 
ravnopravnost spolova i na osnovu Statuta Grada Gračanica dobili smo dokument i tabelarno 
koliko imaš mandata četiri i jasno je pisalo dva muškarca i dvije žene.Ne može se sada peglati 
na jednim MZ ponovo,jasno je pisalo to i ako je došlo do izmjene mi trebamo biti obavješteni 
o tome,a ne da nam se sada kad je već svršen čin i Odluke su pripremljene da mi budemo sada 
uključeni.Ja nisam izašao ovdje da bilo koga branim ni da napadam nego pričam o 
procedurama koje mislim da treba sprovesti i ako me je ko pogrešno shvatio ja se 
izvinjavam.Gospodine Predsjedavajući, Kolegiji je jedno a mi vijećnici smo ovdje drugo i 
treba da se pitamo mi ako je već trebalo to se izmjeniti trebalo je da se svi mi ovdje pitamo a 
ne samo članovi Kolegija.“  

Arnes Avdić,u ime Komisije za propise i Statut,izbor i imenovanja, gradska 
priznanja i obilježavanja značajnih događaja i ličnosti:

„Hajmo se malo uozbiljiti.Komisija je ustanovila tabelarni pregled koliko kojeg spola 
manje,većeg zastupljenosti nazovite kako hoćete u kojoj MZ ima i poslala svim političkim 
partijama.Komisija nažalost ne može ulaziti u to da li postoji komunikacija između političke 
partije i vijećnika,to je jedna stvar.Kolegiji je prošli put se složio s tim tabelarnim pregledom i 
trebali ste vidjeti jer poslano je svima i kada ste imali Klub trebali ste to vidjeti.Da li je to 
vama dostavljeno nisam ja vjerujte ni ti Komisija kriva.Ovo što smo prošli put tabelarni 
pregled sve je ovdje ispoštovano i Komisija je odlučila da vama ovakvu Odluku dadne da 
usvojite.Na vama je ovdje hoćete li usvojiti ili nećete,hoćete li izmjeniti i kako će te izmjeniti 
to je na vama.Nemoj te samo prebacivati stvari i morate se malo uozbiljiti ovdje kada izađete 
morate imati te papire kod sebe.Kolega vidim da će te se javiti,izađete ovdje za govornicu i 
kažete mislite da ste izgubili i onda kažete Komisija je to trebala.Ne mogu ja za vama ići i 
gledati da li ste izgubili papir ili niste,malo se uozbiljte.“

Ispravka krivog navoda.

Mirzet Topčagić:

„Uopšte ne znam u čemu je problem ako sam ja uspio izgubiti taj dokument,ali vi kao 
predsjednik Komisije trebali bi da znate šta šaljete i da to imate vi kao predsjednik 
Komisije.Druga stvar da vas obavijestim,predsjednici političkih partija i mjesnih odbora nisu 
svi članovi Kluba SDP-a ili članovi Kluba SDA i kako su oni znali šta je Kolegiji 
dogovorio,molio bi te da mi to pojasniš.“ 

Avdić Arnes, Predsjednik Komisije:

„Pošto dolazim iz SDA političke partije ja ću reći da to nije moj problem da li postoji 
komunikacija između predsjednika mjesnog odbora i predsjednika stranke.Ja ne mogu ulaziti 
u to,jer sad trebam svakog predsjednika stranke ja da ganjam da li on zove vijećnika il ne 
zove.“

U ime Kluba SDA data je pauza od 5 minuta.

Mersiha Jogunčić:

„S obzirom na kontofoniju zvukova,peglanja,prijedloge itd. izvinjavam se nije bio stav 
Kolegija jer smo nadglasani na Kolegiju ali jeste moj stav i jeste stav Kluba Naša stranka i 
jeste činjenica da Zakon nije ispoštovan,šta god da je bio zaključak Kolegija.Mogu predložiti 
da se,evo ja Komisiji ili vama da se ondje gdje nije ispoštovano ostave upražnjena mjesta ili 
da se glasa pojedinačno za svaku MZ i da prođu one koje su ispoštovane,a MZ koje nisu da se 
ponovo vrate do narednog Vijeća.Ja se zahvaljujem i ja insistiram na provođenju Zakona o 
ravnopravnosti spolova prema političkim strankama koji su predlagači članica i članova 
Vijeća u Vijeću MZ.“

Arnes Avdić,u ime Komisije za propise i Statut,izbor i imenovanja, gradska 
priznanja i obilježavanja značajnih događaja i ličnosti:

„Jedna ispravka kolega Šehić,uvažavam ovu njegovu ispravku i jeste u MZ Babići pod 
rednim brojem 6. Mustafić (Nesib) Almir a ne Amir,hvala kolega.“

Mirza Okić:

„Pa evo morao sam da izađem budući da sam član Kolegija i znam jako dobro šta je 
usaglašeno na Kolegiju povodom ove tačke dnevnog reda i mislim da kolegica Mersiha nije 
upravu iznošenjem sada ovakvih zahtjeva.Mi smo u suštini kada smo govorili o formiranjima 
Vijeća tražili 40% prvo po svakoj MZ pa kada smo vidjeli da po izbornom rezultatu ne 
možemo ispuniti 40% onda smo išli na političke opcije od mandata koliko dobije tako da 
da.Mislim da je ogroman pomak na ovih 33% i evo MZ Gračanica gdje je SDP dao osam žena 
i sada trebamo zahtjevati da da ne znam od četiri dvije u nekoj MZ koja zaista ne može to 
ispoštovati.Prepucavanjem ovakvim,ja poštujem da treba ispoštovati zakonske propise,ali 
međutimi MZ stoje,stopirane su i ne mogu raditi.Ima tamo ljudi koji su uposleni i primaju 
plate i sve je zaustavljeno samo zbog Zakona o ravnopravnosti spolova.“

Hasan Puškar:

„Kolegice Mersiha ja sam bio na Kolegijma i ja se ne sjećam nikada da si tamo 
izrazila u vezi ovoga sad što sam slušao primjedbu.Gdje su bila četiri uvijek je bilo jedno,do 
sedam je bilo dvoje i ima zapisnik neka donesu kad si izrazila tu primjedbu il ja nisam 
čuo,ako sam ja dobro sad čuo na radiju pošto nisam bio u sali.Ovo ako je trebalo biti
primjedbi trebalo je biti prije i ja sam na nekoliko Kolegija izražavao primjedbe i sugerisao 
kako da riješimo problem.Danas smo došli do svršenog čina,ima sporno al neka ne bude da 
nema sporno,ima sporno Malešići al da ne budu da su sporni.Jedino oni nisu ispoštovali broj 
vijećnika i ko ne ispoštuje broj ukupan vijećnika znači ne bi se trebao ni nalaziti na spisku,ali 

ako smo došli do svršenog čina ja ne vidim da sad opet bezveze raspravljamo,išlo je 
političkim subjektima i tako je rješavano.Nikada ne bi mogli riješiti da u okviru jedne MZ 
napravimo 40%,i ne možemo napraviti i da hoćemo.Ja mislim ako smo došli do svršenog čina 
da smo se usaglasili otprilike svi sa ovim imenima i de da više završimo to.Oko neke gluposti 
se raspravljamo evo dugo vremena,hoćemo imati 29 il 30% pa na izbornim listama po redu 
kad krenemo ne možemo napraviti a kamoli ovdje.Evo ja sam prvi u svoje ime napravio 
kompromis da se riješi u Sokolu i učestvovati ću.Nemoj te da više odugovlačimo ako treba 
pojedinačno,pojedinačno ćemo ili grupno da se izjašnjavamo,ali stvarno nema smisla da više 
ovo opstruiramo oko rada Vijeća MZ.Ko je učestvovao u radu pet,šest mjeseci već je prošlo 
godine i imaju neki projekti,sve Odluke što se donose one nisu validne i nisu kako treba.Imaju 
neki ljudi tamo koji potpisuju svaki dan naloge za banke a nisu revidirani,nisu ponovo 
izabrani,nisu pravni nosioci potpisa u bankama.Nemoj te da ljude stavljamo u neugodan 
položaj jer faktički bave se kriminalom a ljudi legalno rade jer moraju raditi jer isključit će 
struju,isključit će vodu a ne svojom krivicom nego našom krivicom.Došli smo do nekog 
zaključka i ja nisam vidio da je na ovo bilo primjedbi ni na grupi Kolegija sve sam isčitao i 
nigdje nije bilo primjedbi na ove spiskove,meni niko nije sugerisao primjedbu.Sada ovdje 
kada smo došli danas opet neke primjedbe imamo, nemojte mislim da bezveze idemo u 
nedogled s ovim,o ovom se može raspravljati pet godina.De da danas završimo i hajmo 
pripremiti sve za slijedeći put za tri,četiri godine ali de da više ovo završimo i da ljudi rade.Ja 
sam dvanaest godina bio predsjedik MZ i ne bi više nikada bio predsjednik MZ jer to je 
najnezahvalnija funkcija.Ja vam kažem od nove godine kada je prošlo 60 dana od izbora sve 
što ljudi rade i potpisuju nije po meni po Zakonu a moraju,isključit će vodu,isključit će 
rasvjetu,isključit će ovo il ono.De da više završimo i ako treba hajmo opet pauzu napraviti za 
Kolegiji ako šta treba da probamo ali po meni je sve jasno.Hajmo sjesti glasati i hajmo 
završiti priču i gotovo,nikad se nikome nije sviđalo sve i ja imam primjedbi ali hajmo više 
završit i da se izaberu ta radna tijela po MZ i da idemo dalje raditi.“

Mirzet Topčagić:

„Da ne bi ispalo da sam ja lično protiv ovih Odluka o imenovanju Vijeća MZ odnoso i 
onako mi već kasnimo dva,tri mjeseca sa radom Vijeća i ovo što je rekao moj prethodnik i 
sam sam u takvoj poziciji.Ako se mi ovdje trebamo voditi teorijom da je približno neke 
zakonske regulative 35% i ako je to satifakcija da smo mi približni Zakonu onda ok.Samo se 
pitam da smo se vodili onim jedan muškarac jedno žensko,četiri, dvije žene i dva 
muškaraca,pet,tri muškarca i dvije žene da li bi to bilo 33 ili 35% ili bi bilo onako kako to 
Zakon zahtjeva.Evo sada da kažem u cilju konačno konstruisana Vijeća MZ i konačno 
započinje s radom onako kako to zahtjeva ja nemam nikakav problem da podržim lično ove 
Odluke,ali i dalje sam mišljenja da se mi ne trebamo voditi približno Zakonu,već trebamo 
ispoštovati Zakon doslovno.“

Replika:

Hasan Puškar:

„Kad se pravi lista za izbore među prva tri ide jedna žena,među prvih pet idu dvije 
žene,među prvih osam idu tri i ja mislim da je se išlo i takvom logikom ovdje i mislim da nije 
ništa prekršeno procentualno tom matematikom ako se vodimo,a drugom matematikom se 
nismo mogli voditi.Ako imaju dvije stranke veće i četiri gdje imaju po jedno šta ćeš s njima 
oni svi mušakrce predložili i tu gubimo tih da ne bude 40%,govorim ja gdje gubimo jer bavio 
sam se ovom matematikom i na Kolgiju i poslije.Gdje imamo više kao SDA il SDP i ne znam 
koje još stranke gdje imaju više mi smo otprilike to ispoštovali.Među prvih pet dvije žene do 
sedam i svugdje je se vodilo tom matematikom i čini mi se ispoštovamo je po matematici za 
izbore.Problem nastaje u konačnici MZ čitave ako saberemo matematiku gdje imamo tri ili 
četiri po jedno i niko nije predložio žensko već svi su predlagali muškarca, eh tu je nastao 

problem.Nikada nećemo moći napraviti u svakoj MZ da bude 40% ja mislim,ne mislim 
znam.“

Mersiha Jogunčić:

„Ja ovdje pričam o Zakonu ravnopravnosti spolova i primjeni Zakona o 
ravnopravnosti spolova, možete uraditi šta hoćete ja imam pravo da budem suzdržana,protiv 
ili da budem za i to je moje i ljudsko i vijećničko pravo.Dakle ja govorim o primjeni Zakona o 
ravnopravnosti spolova i tačno u Zakonu stoji da predlagač a to su političke stranke 
ponavljam treba da se vode zastupljenošću manjeg zastupljenog spola, odnosno žena u ovom 
slučaju da ih bude 40%.Naravno da u konačnici većine Vijeća MZ neće biti 40% s obzirom da 
sam već objasnila da imamo ondje gdje je po jedan i onda gdje je po jedan ne možete reći 
ljudima da oni moraju žensko,muško itd.,dakle o tome nema govora.Skor u konačnici naravno 
u MZ da neće biti 40% ali ja sam ovdje govorila isključivo o predlagačima odnosno 
političkim subjektima.Glasajte kako god vi želite ali se pozivam na Zakon o ravnopravnosti 
spolova i primjeni istog i on nije ispoštovan od strane predlagača odnosno političkih 
stranaka.“

Replika:

Hasan Puškar:

„Kada pričaš da nije od političkih subjekata de nam barem nabroji od kojih 
subjekata,ja znam da smo mi ispoštovali.Ja nisam čuo izvinjavam se ali ja sam rekao gdje 
nastaju problemi jer sam se bavio tom problematikom dva mjeseca.“

Zaključena rasprava.

Odluka o imenovanju Vijeća MZ Babići je jednoglasno usvojena.

Odluka o imenovanju Vijeća MZ Buk je usvojena sa 25 glasova „ZA“ ,2 „PROTIV“ i 
1 „SUZDRŽAN“

Odluka o imenovanju Vijeća MZ Doborovci je jednoglasno usvojena.

Odluka o imenovanju Vijeća MZ Donja Lohinja je jednoglasno usvojena.

Odluka o imenovanju Vijeća MZ Donja Orahovica je usvojena sa 26 glasova „ZA“ i 2 
„PROTIV“

Odluka o imenovanju Vijeća MZ Džakule je jednoglasno usvojena.

Odluka o imenovanju Vijeća MZ Gornja Orahovica je jednoglasno usvojena.

Odluka o imenovanju Vijeća MZ Gornji Doborovci je usvojena sa 22 glasa „ZA“,3 
„PROTIV“ i 2 „SUZDRŽAN“

Odluka o imenovanju Vijeća MZ Lukavica je jednoglasno usvojena.

Odluka o imenovanju Vijeća MZ Piskavica je jednoglasno usvojena.

Odluka o imenovanju Vijeća MZ Pribava je jednoglasno usvojena.

Odluka o imenovanju Vijeća MZ Prijeko Brdo je jednoglasno usvojena.

Odluka o imenovanju Vijeća MZ Rašljeva je usvojena sa 26 glasova „ZA“ i 2 
„PROTIV“ 

Odluka o imenovanju Vijeća MZ Soko je usvojena sa 26 glasova „ZA“ i 2 „PROTIV“

Odluka o imenovanju Vijeća MZ Škahovica je jednoglasno usvojena.

Odluka o imenovanju Vijeća MZ Vranovići je usvojena sa 26 glasova „ZA“ i 2 
„PROTIV“

Odluka o imenovanju Vijeća MZ Malešići je usvojena sa 26 glasova „ZA“ i 2 
„PROTIV“

Odluka o imenovanju Vijeća MZ Stjepan Polje je usvojena sa 26 glasova „ZA“ i 2 
„PROTIV“

Odluka o imenovanju Vijeća MZ Trnovci je usvojena sa 26 glasova „ZA“ i 2 
„PROTIV“

TAČKA 3
RAZMATRANJE I USVAJANJE PRIJEDLOGA ODLUKE O DODJELI 
PRIZNANJA GRADA GRAČANICA 

Arnes Avdić, u ime Komisije za propise i Statut,izbor i imenovanja, gradska 
priznanja i obilježavanja značajnih događaja i ličnosti:

„S obzirom da su amadmani trebali biti dostavljeni do petka do 16:00 sati i pristigla su 
dva amadmana a to su Kluba Platforme za progres i Kluba Naše stranke.Jutros je Komisija 
razmatrala i ja ću pojedinačno govoriti o ovim amadmanima.Klub vijećnika Platforme za 
progres je dostavio amadman na prijedlog Odluke o dodjeli gradskih priznanja i s obzirom da 
navedeni amadman nije u skladu sa Poslovnikom, navedeni amadman nije ni 
razmatran.Amadman Naše stranke na Odluku od dodjeli priznanja Grada Gračanica je 
razmatran i nije dobio potrebnu većinu.S obzirom da oba amadmana su odbijena Komisija 
predlaže Odluku o dodjeli priznanja Grada Gračanica u izvornom obliku onako kako ste 
dobili u materijalima na usvajanje.“

Učesnici u diskusiji:

Osman Sulejmanović:

„Ja bi samo pitao predsjednika Komisije da li je amadman Naše stranke ispravan.“

Arnes Avdić, Predsjednik Komisije:

„Amandman Naše stranke jeste ispravan ali nije dobio potrebnu većinu.“

Osman Sulejmanović:

„Amandmanom je trebalo predložiti i oni su predložili Kanetex ili udruženje mladih 
Sijedi krš,umjesto koga i kako.Znači trebali su ili jedno ili drugo predložiti umjesto koga,po 
meni je tako trebao amadman da stoji.“

Arnes Avdić, Predsjednik Komisije:

„Eh ovako,hajde da pretpostavimo da je amadman dobio potrebnu većinu u Komisiji 
pred Vijećem bi imali dvije Odluke.U jednoj od Odluka bi bilo da Zlatnu plaketu dobija JZU 
Dom zdravlja Gračanica i Kanetex,to je jedna Odluka.Druga Odluka bi bila da JZU Dom 
zdravlja dobija Zlatnu plaketu i udruženje mladih Babići Sijedi krš.Znači Vijeće bi imalo pred 
sobom dvije Odluke ako me shvatate,da dva prijedloga Odluke i da usvoji jednu ili drugu.“

Edin Šehić:

„Po ko zna koji put ja ću ponoviti da je meni teško ovdje bilo šta reći o prijedlogu za 
udruženje mladih Sijedi krš obzirom da većina i to smo vidjeli u prošlom sazivu smatra da ja 
to subjektivno iznosim i neću puno da potenciram šta je udruženje uradilo jer svi ste upoznati 
s tim.Ono što mi je malo čudno jeste odbijanje Komisije da amadman nije u skladu sa 
Poslovnikom i ja bih zaista volio da pročitaju član Poslovnika i jeste da nisam u amandmau 
naveo koga mijenjam kao prijedlog za udruženje mladih ali sam prije toga dao primjedbe gdje 
sam decidno objasnio da udruženje mladih stavljam umjesto Eco Toplana.Dakle ima 
sljedivost događaja koji je sasvim bio dovoljan i korektan da se može amadman uzeti u 
razmatranje a ne ovako da se kaže da on nije u skladu sa Poslovnikom.Zaista bih volio da mi
se  pročita član Poslovnika i da li sam ja u obavezi da kažem koga za koga imenujem.Evo 
iskoristit ću priliku obzirom da evo Komisija konstatuje i ja poštujem,ja sam legalista i ako 
sam zaista pogriješio priznajem krivicu ali bih volio da mi se odgovori da li to stoji u 
Poslovniku i da mi tačno navede.Tako da želim pročitati amadman u svakom slučaju da 
javnost zna šta je sad po srijedi da ja nisam samo naveo umjesto koga,nego sam htio da 
opravdam zašto udruženje da dobije tu Zlatnu plaketu.Ustvari neću ni to čitati nema 
potrebe,svima je jasno i svi ste dobili u materijalu i samo da mi se odgovori ako je zaista moj 
propust priznajem grešku i povući ću svoj amadman ako sam pogriješio.“

Mersiha Jogunčić:

„Amandman Naše stranke kao što je predsjednik Komisije rekao je ispravan i s 
obzirom da po Poslovniku postoji takva mogućnost imali bi smo dvije Odluke.Meni zaista 
nije jasno i evo mi smo u proteklom periodu objašnjavali da Eco Toplane ne ispunjavaju ni 
jedan od ponuđenih uslova po Pravilniku o dodjeli gradskih priznanja i nagrada,dakle ni jedan 
osim što je privatna firma.Ja ću iskoristiti još jednu priliku i oprostit će te mi ali ja sam na 
sjednici Kolegija i ulazeći na Kolegiji čula otvorene prijetnje vezano za dodjelu ove nagrade 
Eco Toplanama i postoji u smislu kupovine nagrade,uništavanje nekome nečega,slanje 
inspekcija,itd.Smatram da zaista vodeći se kriterijima ponavljam Eco Toplane ni jedan kriteri 
ne ispunjavaju.U koliko ćemo ovdje glasati na način prijetnji,na način kupovine dodjele 
najvećeg priznanja Grada Gračanica mislim da zaista sami još jednom derogiramo ovu 
priču,odnosno derogiramo nagradu i treba poprilično da bude malo sram Komisiju što ne 
raspravlja o tome a i sve nas ovdje.Opet ću ponoviti imam pravo da glasam i ovako i 
onako,uložila sam amadman i sada blagu prenost kada bi glasala i imala dvije Odluke pred 
sobom,glasala bi za udruženje maldih Sijedi krš Babići.“

Arnes Avdić, Predsjednik Komisije:

„Odlukom o općinskim priznanjima je definisan broj Zlatnih plaketa i s obzirom da 
Klub vijećnika Platforme za progres nije naveo koga mi nismo bili u mogućnosti da taj 
amadman razmatramo,s toga je odbijen.“

Edin Šehić:

„Evo što sam maloprije rekao,ako imate sljedivost događaja i ako smo uložili 
primjedbu i ako smo obrazložili zaista temeljito zašto jedno a zašto drugo i ako ste dobili 
amadman gdje smo pojačali i napomenuli da je za 25.maj jedino udruženje mladih poslalo 
svoju izviđačku sekciju na obilježavanje i koja je došla volonterski da uveličaju taj 
događaja.Dakle potencirao sam na tu rečenicu i jednostavno nisam smatrao da ponovo moram 
obrazložiti kome da dajete a kome da ne dajete,valjda vam je bilo jasno zbog ovoga što 
Mersiha kaže.Vi ste trebali odlučiti na osnovu kriterija i onoga što sam prošli put 
govorio,valjda imaju kriterije i nemoj te sad da trgujemo ko treba a ko ne treba 
politički.Trebali ste reći ok ima blagu prednost što Mersiha kaže i hvala joj zaista i u moje 
lično ime i u ime udruženja mladih Sijedi krš što je ovako stavila blagu prednost za taj 
rad.Mogli ste na osnovu kriterija reći uredu nije prdloženo ali imamo primjedbe i to je ta 
poveznica.Vi gospodo iz Komisije nemate definisano zašto da odbijete,mogli ste to uraditi i 
niste uradili i ja ipak stavljam na glasanje zato što nije decidno rečeno,ponavljam i 
dopunjujem na osnovu primjedbe amadman i stavljam amadman na glasanje da udruženje 
mladih umjesto Eco Toplana dobije priznanje.“

Arnes Avdić, Predsjednik Komisije:

„Komisija je po navedenim kriterijima postupala i Gradsko vijeće ima pravo da 
navedene kriterie izmjeni,promijeni i uredi kako hoće.Ovdje sam kao predsjednik Komisije i 
meni se ovo lično može sviđati ili ne sviđati i vi imate pravo svi naravno kao i ja što mi se 
neke stvari i Odluke ne sviđaju,i da se složite il da se ne složite.Mi smo radili po kriterijima i 
ovaj amdman Komisija nije uopšte ni raspravljala jer nije u skladu sa Odlukom o gradskim 
priznanjima i u skladu sa Poslovnikom.“

Hasan Puškar:

„Dolazimo u situaciju što sam ja godinama govorio da ne budemo u ovakoj 
situaciji.Da ovdje dođemo i da to samo svečano podignemo ruku da ne licitiramo ovdje sada 
imenima i da nas slušaju slušaoci i ne znam više ni ja kakvi će komentari otići odavdje i 
mišljenje.Ako ovako nastavimo diskutovati otprilike ja prvi ne bih ni primio to priznanje pa 
kad bi ga i dobio.Zamolio bi da napravimo jednu pauzu pa da se malo usaglasimo jer stvarno 
nema smisla ovako da nečija imena ovdje povlačimo po ovim prijedlozima i Odlukama.Ja bi 
mogao navesti x primjera zašto naš tamo neki prijedlog nije ni razmatran i prihvaćen ali nema 
veze.Zamolio bih ako može jedna pauza bude pa da Kelegiji sjedne pa da malo vidimo,jer i 
Komisija radi na principu Vijeća i tamo se glasa i naglasava,njih je pet tri za,dva protiv ovako 
onako itd.Ne možemo čitavo vrijeme ovdje Arnesa bombradovati a on možda nije ni podržao 
to tako il je podržao nije bitno.Ako može jedna pauza da više stvarno ne povlačimo imena 
ovdje neka i da vidimo možemo li se dogovoriti i naći kompromis da to jednoglasno 
pokušamo dogovorit.“

Data je pauza od 10 minuta kako bi Kolegiji održao sastanak.

Mersiha Jogunčić:

„Evo ponovo gle čuda o ispravnom amadmanu.Ja predlažem da se izjasnimo o 
amadmanu koji je predložila odnosno uputio Klub vijećnika Naša stranka i da se glasa za 
udruženje mladih Sijedi krš Babići,umjesto Eco Toplana naravno.“

Replika:

Arnes Avdić:

„Ja moram kolegici Mersihi replicirati,gle čuda ispravnom amadmanu.Malo se 
uozbiljite i Komisija je konstatovala da je amadman u skladu sa svim pravilima a ne gle 
čuda,tako da vas molim sljedeći put kada budete izlazili malo se uozbiljite prije svega jer ste 
vi gradska vijećnica.“

Zaključena rasprava.

Nihad Krajinović, Predsjedavajući Gradskog vijeća je dao na izjašnjavanje amadman 
Naše stranke na Odluku o dodjeli priznanja Grada Gračanica,u kojem Klub vijećnika Naša 
stranka Gradskom vijeću predlaže sljedeću izmjenu.U Odluci o dodjeli priznanja Grada 
Gračanica u članu 1. pod rednim brojem 2. umjesto Eco Toplana d.o.o. Gračanica predlažemo 
udruženje mladih Sijedi krš Babići.

Amandman Kluba vijećnika Naša stranka je usvojen sa 25 glasova „ZA“ i 2 
„SUZDRŽAN“

Nihad Krajinović, Predsjedavajući Gradskog vijeća je upoznao prisutne vijećnike da 
dolazi do izmjene Odluke o dodjeli priznanja Grada Gračanica koju će dati na usvajanje,a 
prijedlog ove Odluke glasi.Član 1.Priznanje Grada Gračanica Zlatna plaketa dodjeljuje se: 1. 
JZU Dom zdravlja Gračanica, 2. Udruženje mladih Babića Sijedi krš.Član 2.Priznanje Grada 
Gračanica Zlatna značka dodjeljuje se: 1. Mirsad Helić, 2. Nedim Musić i 3. Refija Okić.Član 
3.Posebno priznanje Počasni građanin Grada Gračanica, dodjeljuje se Purač Fuadu iz 
Australije.Član 4.Odluka o dodjeli gradskih priznanja bit će saopštena i priznanja će biti 
uručena dobitnicima na svečanoj sjednici 2.juna 2021.godine, povodom obilježavanja Dana 
Grada Gračanica.

Odluka o dodjeli prizanja Grada Gračanica je usvojena sa 26 glasova „ZA“ i 2 
„SUZDRŽAN“

TAČKA 4
RAZMATRANJE I USVAJANJE ODLUKE O PROMJENI STATUSA 
JAVNOG PUTA K.O. PISKAVICA

Učesnici u diskusiji:

Edin Šehić:

„Ja samo imam kratko pitanje i odnosi se na ovu i na narednu tačku obzirom da je ista 
tematika prijelazni su putevi.Pitao bi predlagača da li se izuzimanjem ovoga kao javnog puta 
odnosno promjena namjene ugrožava širina puta i da li se ugrožavaju drugi građani.Samo 
malo da objasni obzirom da se radi o javnom putu da li će se ugroziti nečije pravo,prilaza 
itd.Čisto da znam jer dešavalo je se da smo neke greške radili u prošlom sazivu gdje smo 
usvajali Odluke i gdje smo naškodili drugim građanima,a smatrali smo da je to uredno sve 
odrađeno.Samo znači pitanje,da li ugrožavamo druge sugrađane ako to proglasimo da više 
nije javni put.“

Aida Hodžić, Šef Službe:

„U samom obrazloženju Odluke o promjeni statusa javnog dobra piše da zemljište nije 
na smetnji komunikacijama i piše da je izlaskom na lice mjesta u prisustvu svih onih aktera 
koji trebaju da učestvuju utvrđeno da se taj prostor koji mijenja status iz javnog puta u ostalo 
zemljište u naravi pretstavlja upotrebni prostor izgrađenom stambenom poslovnom objektu u 
vlasništvu podnosioca zahtjeva.Kao i do sada i ovaj put Služba je provela potpunu proceduru i 

na osnovu svih dokumenata koji su Službi dostavljeni uvidom na lice mjesta izlaskom 
urbanista i vještaka je utvrđeno da taj dio puta može promijenit status i postati dio 
građevinske parcele.U ovom prvom predmetu koji se tiče katastarske općine Piskavica radi se 
o legalizaciji već izgrađenog stambenog objekta,tako da taj dio koji se pripaja ovoj 
građevinskoj parceli ime prestavlja javnog puta već duže vrijeme.“

Edin Šehić:

„Ja sam pročitao obrazloženje ali sam htio čisto da pojasnite i obzirom i ako na skici 
vidimo da je to nekakv špic i da je neupotrebno,ali ako je to neka krivina ili bilo šta,ili 
sužavanje vjerujte na terenu imate da ljudi izađu potpuno na cestu pa im se zbog urbanističke 
i svega da saglasnost.Konkretno reći ću i vjerovatno je sve uredno i legalno u Karićima koji 
su tako suzili put da ne može neko veće vozilo proći u jednoj tamo ulici.Zbog toga sam pitao i 
ne govorim da ne smeta saobraćaju ali u nekoj budućoj i daljnoj perspektivi da li možemo 
ugroziti,ali evo zahvaljujem na odgovoru i ove parcele pretpostavljam da su dobro snimljene i 
da neće ugroziti.“

Zaključena rasprava.

Odluka o promjeni statusa javnog puta K.O. Piskavica je jednoglasno usvojena.

TAČKA 5
RAZMATRANJE I USVAJANJE ODLUKE O PROMJENI STATUSA 
JAVNOG PUTA K.O. GRAČANICA

Učesnici u diskusiji:

Mersiha Jogunčić:

„Imam obrazloženje ali ja bi pitala kao što je i Šehić maloprije.Da li nakon usvajanja 
ove Odluke ova cesta na ovom dijelu ostaje bez zaštitnog pojasa u širini od pet metara koji je 
obavezan za lokalne gradske ceste.Da li će se nakon promjene statusa i uknjižavanje ove 
parcele u vlasništvu Grada Gračanica ubrzo uslijediti da mi kupujemo neko svoje 
zemljjište.Da li će se nakon promjene statusa doći do sužavanja ove ceste s obzirom da se radi 
o cesti od dvorane Luke,i da li će biti umanjena njena funkcionalnost po pitanju obavljanja 
dvosmjernog saobraćaja,u obrazloženju piše da neće.Da li je predviđena izgradnja novih 
stambenoposlovnih objekata na parcelama kojim ova cesta služi kao prelazni put,jer je već 
jedan objekat izgrađen a put sam po sebi je jako uzak.Postoji realna mogućnost o ugrožavanju 
ove ceste prilikom ozbiljnih nepogoda vodom iz rijeke Sokoluše i potoka Drijenča tako da je 
se svaki kvadrat na ovoj lokalnoj gradskoj cesti važa.Tako da me zanima je li a 
pretpostavljam da jeste ali evo da malo objasnite ovaj dio prema Sokoluši i u slučaju poplava 
izlijevanja Drijenče i Sokoluše da li je zadovoljen ovaj minimum od pet metara koji je 
obavezan za lokalne gradske ceste.“

Aida Hodžić, Šef Službe:

„Negdje u pristupanju ovim tačkama Komisija za propise i Statut je razmatrala ove 
Odluke i obje su prihvaćene to nismo rekli.Što se tiče predmeta na koji se odnosi na prilazni 
put površine 44 m2 koji je upisan kao javni put i pokušati ću kao što sam i na Komisiji da 
objansim prije svega da na kopiji katastarskog plana baš gdje piše rijeka Sokoluša se ne vidi 
ono što se sada na terenu može vidjeti jer to nije uplanjeno i nije još sve završeno,da je u tom 
dijelu izvršena regulacija korita rijeke Sokoluše ovako kako je izvrršena kroz cijeli 
Grad.Dakle sada imamo izgrađeno korito,zatim ove obale u kamenu i zaštitni zid od rijeke 
Sokoluše.Taj dio koji je sada regulisan,onaj dio koji je ostao izvan uređenog korita rijeke 

Sokoluše dalje u naravi može pretstavljati put i pretstavlja put.Godine 2014.kada su bile 
velike poplave čitav taj dio jeste bio odnesen i upravo iz tog razloga smo ga mi kao jedinica 
lokalne samouprave i sva sredstva koja su bila usmjerili da se tu izvrši regulacija vodotoka 
Sokoluše da ne bi više dolazilo do uništavanja i oštećena tog dijela puta.Ova saobraćajnica je 
slijepa saobraćajnica i ona završava sa dolaskom u privatni posjed i tamo je automehaničarska 
radionica i onda je granica sa rijekom Drijenčom.Sam saobraćaj u ovom dijelu je orjentisan na 
toliko sambeni i stambeno poslovnih objekata koji imaju i nije to tako prometna 
saobraćajnica.Što se tiče zaštitnog pojasa koji ste rekli pet metara on se odnosi na udaljenost 
objekta od lokalne ceste,a ne na udaljenost ograde od lokalne ceste.Tako da se u svakom 
momentu ako ima potrebe lokalna zajednica ograda eventualno može pomaknuti i tražiti 
izuzimanje zemljišta za te potrebe.Cijeneći sve uslove kakvi su na terenu ovdje sada ima puno 
parcela kako je nastajalo i nisu sve objedinjene u put ali u budućnosti će biti to formirano kao 
jedan put i postoje uslovi da se ovaj dio koji je označen pripoji građevinskoj parceli 
stambenog objekta na 5.046/4 i neće smetati odvijanjem saobraćajnih uslova,to sam htjela da 
kažem.Pitanje je bilo i ima zahtjeva da se gradi iza jedan veći stambeni objekat,ali međutim to 
je još uvijek urbanistička saglasnost nije pravosnažna ima upravni spor tako da ne možemo 
još govoriti od tome.Ako se završi povoljno možda će biti,ako ne možda i ne bude izgrađeno 
ali pristup mu neće biti iz ove ulice nego će biti tamo od sportske dvorane jer je kupljena već 
parcela preko koje će biti pristup.“

Zaključena rasprava.

Odluka o promjeni statusa javnog puta K.O. Gračanica je jednoglasno usvojena.

TAČKA 6
RAZMATRANJE I USVAJANJE IZVJEŠTAJA O REALIZACIJI 
PROGRAMA RADA VIJEĆA MJESNIH ZAJEDNICA

Učesnici u diskusiji:

Mersiha Jogunčić:

„Ja ću predsjedavajući postaviti par pitanja.Dakle vidimo da smo i prošle godine čini 
mi se imali,ne čini mi se nego sam sigurna Izvještaj o radu Vijeća MZ koji je bio isto ovako 
štur i ne znam šta bi na njega rekla uopšte.U Informaciji koju danas razmatramo  u dijelu opće 
informacije navodite da sve MZ posjeduju Statut usklađen sa Statutom Grada Gračanica,a 
zatim ova konstatacija se demantuje u dijelu, saradnja sa jedinstvenim organom uprave 
sljedećom rečenicom.Kada je u pitanju izmjena Statuta MZ treba napomenuti da ovaj proces 
nije u potpunosti završen u manjem broju MZ.Pošto je riječ o manjem broju MZ bilo bi dobro 
da znamo koji je to manji broj,ali se radi očito o ozbiljnom propustu manjeg broja 
MZ.Također u dijelu opće informacije navodi se da su rukovodstva Vijeća osposobljena za 
samostalan rad te nadležnim službama uredno podnose Izvještaje.Da bi u dijelu organizaciono 
jačanje uslijedili novi demanti u rečenici.Iz dostavljenih Izvještaja da se uočiti da predsjednici 
ili sekretari koji pripremaju Izvještaj nisu u dovoljnoj mjeri savladali nove obrazce.Da li svi 
predsjednici ili pojedini predsjednici i u ovoj informaciji nema odgovora.I ako su Vijeća MZ 
trebala dostaviti finansijski izvještaj za 2020.godinu o utrošku sredstava u ovoj informaciji 
nam nije prezentirano ni jedan finansijski podatak iz Vijeća MZ jer mislim i smatram da bi 
Vijeće trebalo biti upoznato sa najbitnijim podacima o tome za koje potrebe i probleme su 
Vijeća MZ zbirno utrošila 120.000 KM za stavke za rad Vijeća MZ iz budžeta Grada 
Gračanica.Pregled utroška sredstava iz budžeta znamo da su doznačena sredstva evo 
doznačena su i u ova prva tri mjeseca iako nisu formirana,ili za MZ Gračanica da je riječ o 
skromnim sredstvima i ako Vijeće MZ iz budžeta dobije iznos od 16.000 KM.Svako Vijeće 
MZ je zaslužilo da u ovoj Informaciji bude istaknuta sa svim svojim značajnim realizovanim 
projektima u njihovim MZ,s obzirom da se djelovalo u potpuno izmjenjenim uslovima u 

vrijeme pandemije. Konstatacija da Vijeće MZ Džakule nije dostavilo Izvještaj za 
2020.godinu i to je već druga godina kako ovo Vijeće ne dostavlja Izvještaj o svom radu i 
treba ustanoviti o čemu se radi i da li je riječ o slučajnom propustu ili Vijeće MZ Džakule 
uopšte ne funkcioniše,isto se odnosi i na Vijeće MZ Piskavica ipak su i oni dio ovih 120.000 
KM.Bila bi potpunija Informacija o prirodi ovih nekoliko susreta pojedinačno sam građanima 
i možda je to bilo sa predsjednicima ovih MZ pa da nam malo pojasnite pojedinačne susrete 
2020.godine zbog kojih problema i kojim povodom.Projektom UNDP-iom jačanje uluoge MZ 
je vršeno osnaživanje prava žena da učestvuju u radu Vijeća MZ i kako smo već imali 
prethodna tačka pokazalo je se da u prethodnih šest mjeseci nisu se mogla formirati Vijeća 
MZ upravo iz ovog razloga i dakle nije se ništa uradilo po ovom pitanju.Na kraju u 
posljednjem pasusu ove Informacije ostali smo uskraćeni za podatak koje nevladine 
organizacije i u koje dvije MZ imaju podršku Vijeća u ostvarivanju plana rada i u kojim 
aktivnostima su angažovani članovi tih nevladinih organizacija,odnosno kojih udruženja.“ 

Ibrahim Hasić:

„Malo me je kolegica ponuktala i pomenula je šture Izvještaje,eh sad ja ne znam neko 
voli obimne Izvještaje a neko voli šture Izvještaje.Činjenica da ja evo treću godinu dostavim 
nešto šturo i izvadim iz cjelovitog Izvještaja i ovom prilikom mislim da nije to do sada ni 
jedan predjsednik Vijeća MZ ponudio ovo što ja sada nudim.Pa kaže,promet dobavljača po 
datumu,promet kupaca po datumu,analitička kartica i analitički bruto bilans.Ja želim na uvid 
pa vi izvolite komisiju formirajte i pregledajte ovo i onda mi vratite pošto nisam kopirao želio 
bi da mi vratite.Sad bi se malo dotakao kada se kaže toliko je para otišlo tamo,a toliko tamo 
dok MZ Gračanica dobija samo 16.000 KM.Da je meni da živim ja u MZ Gračanica pa kad 
dinara ne bi dobio imam jaku zaleđinu iza sebe.Prema tome u Malešiće ako dođe para iz 
budžeta došlo je,ako ne dođe nema odakle doći,a u MZ Gračanica ima jaki Grad i jaki 
Gradonačelnik i to je sastavni dio urbane sredine Grada tako da se ne treba puno brinuti za 
MZ Gračanica.Ne bi želio da se ovdje stavljamo svi u isti koš,i da vam kažem pomenuli ste i 
ajde da ga i ja pomenem kao ljepši spol.Prošli mandat dvije dame su u Vijeću MZ Malešići su 
bile i to je bio pojam za sva druga Vijeća i vjerovatno ste na osnovu tog uzora pokrenuli i ovo 
da sva Vijeća MZ imaju to.“

Samer Fazlić:

„Mislim da će se kolege vijećnici gradski koji rade u MZ a evo i kolega je već nešto o 
tome govorio složiti sa mnom da treba odati priznanje svim vijećima MZ na području Grada 
koji su u proteklom periodu a posebno u vrijeme pandemije nesebično radili i pomagali 
građanima.Možda da mi kao Gradsko vijeće da tim ljudima iskažemo još jednom 
zahvalnost.Što se tiče koja su to udruženja,i vjerovatno se ovdje odnosi na MZ Gračanica i to 
je tragom tradicije Brezik i Futura koji koriste prostore Vijeća MZ Gračanica ne nekoj fer 
osnovi.Izvještaj jeste štur možda,ali sva Vijeća MZ usvajaju finansijski izvještaje gdje je to 
skroz decidno i mi svi možemo imati uvid kroz vijeća MZ o utrošku sredstava.Ja mislim da 
trebamo podržati ovaj Izvještaj i evo još jednom vas pozivam da se zajednički ljudima 
zahvalimo za ove protekle četiri godine,a poželimo sreću novim Vijećima u naredne četiri 
godine.“

Edin Šehić:

„Evo nažalost nismo napravili neki iskorak vezano za izvještavanje kao što je Mersiha 
rekla.Ne mogu ja kriviti puno ni predsjedavajućeg obzirom da je on kreirao Izvještaj onako 
kako je dobio sa terena informacije i sasvim je korektno reći da nije ovo Izvještaj koji je on 
htio tako da napiše,nego sa onim što je imao na raspolaganju,da je moglo i da je trebalo više 
vjerovatno jeste.Obzirom da na prvoj stranici kada otvorite stoji Informacija o radu Vijeća 
MZ i ja bi ovo zaista prihvatio kao informaciju uz dva zaključka koje ću formulisati a naravno 

predsjedavajući u koliko želi da ih formuliše za glasanje,ali zaista mislim da bi u tom pravcu 
trebali da idemo.Nakon formiranja konstituisanih novih Vijeća MZ na području Grada 
Gračanica Vijeća MZ su dužna u roku od 60 dana da usklade svoje Statute u skladu sa 
Statutom Općine odnosno evo važećim propisima koji su na znazi Gradu Gračanica.I 
drugi,Vijeća MZ su dužna da u roku 60 dana popune propisane obrazce koje smo vidjeli da 
već postoje.Dakle to je jedan i dobra i pozitivna praksa da odmah uvodimo ljude kako treba 
rade i da to bude jedna primopredaja i da naučimo novo rukovodsvo da radi,a staro će 
prenijeti informacije koje će se moći popuniti.Mislim da je to sasvim korektno i kompromisno 
da u roku od 60 dana u okviru primopredaje novim sazivima Vijeća MZ dobije sve 
informacije s kojim će popuniti obrazce i dostaviti predsjedavajućem i referentu kojeg imamo 
za rad Vijeća MZ i onda možda u toku ove godine da usvajamo jedan zaista sveobuhvatan 
Izvještaj koji možemo usvojiti Gradsko vijeća i meni ovo više liči na informaciju kako si 
Vijeća MZ radila a ne Izvještaj,tako da bi ja ovo ipak prihvatio kao Informaciju.“

Vahid Bajrić:

„Gradska služba je pohvalila rad Vijeća MZ i rekla da je to jedini Izvještaj koji je bolji 
nego što je u Malešića što se tiče ove godine.Tako su meni rekli da je u Orahovici najbolji 
Izvještaj čak je bolji nego u Malešića.Gdje su utrošena sredstva prikazana na analitičkim 
karticama i da je to sve ok.“

Hasan Puškar:

„Kolega Šehić me je što bi se reklo pretekao i ja sam htio da kažem isto da na prvoj 
stranici piše Izvještaj a kasnije piše Informacija,pa sad je li nam Izvještaj ili Informacija nije 
bitno.Pošto smo do sada u Vijećima radili volonterski od predsjednika pa nadalje ja bi 
insistirao da recimo novog saziva ili od 01.01.2021.godine da stvarno budu Izvještaji potpuni 
o finansijskom dijelu i o svim segmentima.Druga stvar,ja mislim da u Poslovniku il Statutu 
nije bitno tamo negdje ima rok koliko treba pu da se sazivaju Vijeća MZ,ko treba da se 
odazove a ako se ne odazove da se krene sa sankcijama.Svi smo svjedoci da je u prethodnom 
periodu bilo svih problema i mislim svi smo krivi za to radi izbora i radi svega 
nečega.Uglavnom nismo imali potpuna Vijeća,nismo imali uopšte Vijeća pa su ljudi radili 
sami,skretali smo,sugerisali smo itd.Međutim stvarno bi trebalo taj Izvještaj da bude podnešen 
jer više neće niko raditi džaba već radi za platu,pričam za predsjednike,a svi se sekretari 
plaćaju u svim MZ i uvijek su se plaćali.Svi imaju blagajnike koji se opet plaćaju i ja mislim 
da bi to bilo korektno za taj iznos,a ne rade svi jer nema tu posla toliko a svi primaju 
mjesečnu naknadu.Blagajnik i sekretar bi trebali da pripreme predsjednicima izvještaje o 
finansijskom dijelu,o svim odlukama itd.i da mi kad taj izvještaj dobijemo da bude izvještaj 
potpun.Trebamo zauzeti jednom stav i u koliko neko ne dostavi i prošli put smo se dogovorili 
kad neko ne dostavi da ga nećemo finansirati dok ponovo ne dostavi i to piše tamo da nema 
prihoda i mjesečni tranši dok ne dostavi izvještaj,piše i dogovorili smo se tako.Donijeli smo 
Odluku da plaćamo i znači to što mi plaćamo neke ljude ja mislim da zavrijeđujemo da 
dobijemo Izvještaj,ako ne mi da dobije Grad Gračanica i Službe da imaju uvid.Koliko ja znam 
po novom da se odmah i fakture dostavljaju i znači kad se negdje ispostave i izvrše uplate 
itd.ti pregledi po meni ne bi trebali čekati godišnje da se dostavljaju Izvještaji,nego kad 
Službe dostavljaju tromjesečni ja mislim onda bi trebala i Vijeća tromjesečni da dostavljaju 
Izvještaj u Službe.Da vidimo odmah ako neko nedostavi do 31.06. znači on ne poštuje 
obustavimo finansiranja dok on nedostavi.Ipak se za godinu dana nabere tih papira pa to je 
nemoguće dobro sabrati,to je moj prijedlog.Ovo tako je kako podržati i idemo dalje,uz neke 
ove primjedbe što sam naveo.“

Mirzet Topčagić:

„Pa evo i ja da kažem koju po pitanju ove problematike.Prije svega i Mersihi da kažem 
da tih 120.000 KM na godišnjem nivou to se dijeli na 23 MZ i iskren da budem da to i nisu 
neka sredstva ono što MZ dobijaju za redovno funkcionisanje.Druga stvar,sva dokumentacija 
i svi predsjednici MZ su dužni do 28.02.otpisati odnosno dostaviti prije toga kao što je kolega 
Puškar kazao tromjesečnu dokumentaciju od izvoda,faktura,izdati računa na knjiženje u 
Gradsku službu i to već funkcioniše ne znam ni ja kod mene funkcioniše četiri godine i 
vjerovatno je bilo i prije mene to može Puškar da potvrdi.Ovo što je kolega Hasić sada javno 
pokazao to mi svi imamo i evo Enisa iz finansijske službe Grada Gračanica svako može ko 
god je dostavio dokumentaciju na izradu završnog računa,analitički,bruto bilans,analitička 
kartica sa kupcima i dobavljačima i ko god ima završni račun ima i te dokumente.Naravno 
svaki predsjednik Vijeća MZ na osnovu tih dokumenata treba da bude odgovoran i da 
prilikom sačinjavanja finansijskog izvještaja o finansijskom poslovanju i radu MZ za proteklu 
godinu treba da se vodi tim podacima iz tih dokumenata iz bruto bilansa,odnosno iz završnog 
računa.Ja ne vidim uopšte šta je sporno i ono o čemu mi trebamo da raspravljamo je druga 
tematika.Poziv na Vijeće MZ od strane pojedinih vijećnika,učestvovanje u radu od strane 
pojedinih vijećnika,saradnja sa građanima kada je u pitanju prikupljanje dobrotvorni prihoda 
od građana za izgradnju i sufinasiranje određenih projekata u toj godini što se radi u 
MZ.Samo da vam kažem,sredstva doznačena u protekloj godini i u protekle četiri godine od 
strane Grada Gračanica u MZ Soko samo su bila jedna inicijalna kapisla za realizaciju 
projekata.Građani su potpomognuti tim bili motivirani da sami svojim sredstvima i vlastitim 
radom izgrade i svako može proći poslije Vijeća da vidi šta je to u protekle četiri godine 
urađeno u MZ Soko pa da vidimo ima li tržišne vrijednosti.“

Mersiha Jogunčić:

„Ja nism ovdje govorila o tome da se ne radi u MZ,radi itd.,ja sam samo rekla da 
nemamo u Informaciji recimo ovo što je rekao gospodin Ibrahim,pa rekao gospodin Vahid,pa 
rekli vi gospodin Mirzete Topčagiću,dakle nemamo to u ovom Izvještaju,odnosno Informaciji 
o kojoj trebamo glasati.Ja ne kažem da su sredstva od 120.000 KM jedina sredstva koja idu na 
23 MZ i naravno da građani daju i meni je to jasno.Mi nemamo ni ti je predsjedavajući u 
ovom slučaju kriv il odgovoran nego je radio po podacima koje je dobio i uz to neko je 
spomenuo da ćemo imati referenta za saradnju sa MZ i koliko se ja sjećam mi ga imamo i 
prije dvije godine je donešena Odluka o uspostavi tog radnog mjesta.Dakle mi već imamo to i 
ne trebamo ništa čekati i smatram da ova Informacija ,odnosno Izvještaj trebao da bude 
upravo ono o čemu govorite da barem navedeni projekti koji su provedeni kroz MZ.MZ koja 
nije radila treba je tu imenovati i obustaviti finansiranje naravno i na to se odnosilo moje 
pitanje i diskusija i ne usklađenost Statuta,dakle to sam direktno pitala.“

Vijećnik Almedin Devedžić je napustio sjednicu.

Mirzet Topčagić:

„Pa upravo to želim da ti pojasnim,to je sažetak informacija koje smo mi dostavili 
predsjedavajućem.Moja Informacija o radu je četiri kucane stranice koje sam ja dostavio i 
odgovorno tvrdim,sa konstrukcijom prihoda,rashoda,u protekloj godini o svim realizovanim 
projektima taksativno navedenim,o broju održanih sjednica Vijeća MZ,o broju prisutnih 
vijećnika.To je znači na četiri kucane stranice puta 23 MZ,a možda će neko dostaviti Izvještaj 
na deset stranica i bilo bi to malo obimno,govorim radi javnosti.Ja sam dostavio Izvještaj na 
četiri kucane stranice sa tabelarnim prikazom prihoda i rashoda i svim ostalim što jedan 
Izvještaj ozbiljni treba da sadrži.“

Nusret Helić, Gradonačelnik:



Oznaka obrasca: 00000011
32/56

„Ne želeći uticati na vaše odluke ovdje i mislim da je Šehić upravu da je ovdje trebala 
biti Informacija o radu Vijeća MZ.Vijeća rade svoje Izvještaje i podnose Vijeću,nadležnoj 
službi i stoji ovo sve što treba Izvještaj sadržati.Šta vi sada evo ovdje nabrojani su kako je ko 
radio i da su Izvještaji pojedinačno došli Vijeća MZ pa onda ok,razmatra te Malešiće pa 
kažete usvaja se ne usvaja se,šta sada znači za jednu MZ da ne usvojite ovaj 
Izvještaj,ništa.Mislim da na osnovu Izvještaja koje usvajaju Vijeća MZ i podataka koji se iz 
nje crpe ovdje bi trebalo razmatrati Informaciju o radu Vijeća MZ.Ne možete pod jedan 
Izvještaj podvesti 23 MZ,uvijek se razmatra izvještaj jednog subjekta,drugog i oni su pravna 
lica itd.Mislim da bi trebalo ovo kao Informaciju razmatrati u buduće ako sada odlučite,a ako 
je Izvještaj onda mora sadržavati sve podatke koje tamo treba od finansijskog poslovanja i od 
svega,to vam je nešto sasvim drugo.Hoću Hasiću da kažem i ne mislim da si iz neki drugi 
namjera,krivi navod da je lahko ovima u Gračanici jer imaju oni svog,čim sam ja,nisam ja MZ 
Gračanice i oni dobijaju pare po kriterima i 16.000 KM pripada tamo po kriterima kao što 
Malešićima pripada ne znam 7.000 KM ili 8.000 KM.Pretpostavljam da si se šalio jer nema 
drugi para samo da se zna.“

Ibrahim Hasić:

„Pa nije gradonačelnik slučajno gradonačelnik toliko godina.Od nas toliko ovdje 
prisutni,svih počev od ovog prvog reda izuzimam one tamo koji nemaju pravo glasa tako da 
kažem.Svaka MZ ima svoj organ i MZ je pravno lice i ovo što je Gradonačelnik rekao to je 
to.Svako Vijeće MZ,odnosno predsjednik MZ podnosi finansijski izvještaj,izvještaj o radu 
Vijeću MZ.I ovo je dobro ko je rekao Šehić ili Mersiha da bi to trebalo biti u vidu informacije 
jer ja imam organ svoj kojem ja podnosim kao što Gradonačelnik podnosi nama ovdje 
Gradskom vijeću.Ja kako ovdje vidim neko bi išao zavirivao malte ne u seharu MZ,nemoj te 
to.Znači ne radi organ MZ,odnosno Vijeće MZ koje ne radi neka to neko konstatuje da 
građani nemaju efekta od tog Vijeća MZ hajmo prinudnu upravu i hajmo ga 
mjenjati.Ponavljam,nije džaba gradonačelnik dvadeset godina.“

Hasan Puškar:

„Pa čini mi se da Vijeća MZ imenuje Gradsko vijeće,onda smo vjerovatno mi neki 
osnivači tih MZ.Onda vjerovatno nama i treba podnositi Izvještaj i finansijski i svaki drugi i 
svako Vijeće MZ.Je li ima neki urnek kako bi oni trebali da dostavljaju Izvještaj,ima,znači ko 
ne dostavi vratiš mu nazad.Pa ako nedostavi kako treba ima u Statutu šta je sankcija i trebamo 
jednom napokon početi da neko radi svoj posao i ne znam čije to posao ali treba da radi.Ima 
tačno kada se najkasnije može sazivati Vijeće.Ja kažem teško je to raditi i sada će pogotvo biti 
teško raditi,vidjet će te pred nama je.Treba to pokušati da bude po jednom obrazcu 
Izvještaj.Mene još jedno interesuje,ako Gradska uprava radi tromjesečne informacije o 
finansijama,jel bi trebalo onda da u Gradsku upravu dostavljaju i MZ tromjesečno,ne 
dostavljaju,znači samo po Zakonu su ovi dužni.Kažem da trebamo početi poštovati ono što 
smo se dogovorili kada smo izglasavali Poslovnik il Statut šta li,znači da neko mora to 
dostaviti i ima sankcija u koliko neko ne dostavi.Kada se ovo završi jel može pauza jer traže 
da idu jesti.“

Nusret Helić, Gradonačelnik:

„Možda ste pogrešno razumjeli,ok izvještaj,onda će te imati ovdje 23 izvještaja.Šta vi 
sad ovaj Izvještaj ne usvojite a Soko radio dobro,Malešići radili dorbo,dakle morate onda 
imati toliko izvještaja.Ne usvajate Hasin zato što nije dobro radio ali usvajate drugi.Vi ako
ovo ne usvojite ispade da niko nije dobro radio,to sam ja mislio u tom smislu.“

Nihad Krajinović, Predsjedavajući Gradskog vijeća:

„Pokušati ću odgovoriti na neka postavljena pitanja i možda malo učestvovati u 
diskusiji vezano za ovaj Izvještaj.Prije svega započeti ću sa naslovom i jeste na naslovu piše 
Izvještaj i da dalje u tekstu vjerovatno ima ne samo jednom nego u nekoliko put stoji da je to 
Informacija jer je to do sada bila Informacija,pa evo priznajem svoju grešku da je to ostalo u 
tekstu.Ne znam koliko se sjećate prošle godine kada smo raspravljali o Izvještaju radu Vijeća
MZ za 2019.godinu već smo polako ulazili u doba pandemije Corona virusa i tada smo možda 
i neke kritike i mogli i bile su na mjestu da pokušamo u toku 2020-te godine polako to 
ispraviti,međutim pandemija je nas zaustavila i mnoga Vijeća MZ su radila drugačijim 
režimom da kažem ili na drugi način.Dosta njih je održavalo sjednice telefonski,nisu se 
sastajali i ovo što pitate problem oko saziva sjednica Vijeća MZ.Ja i dalje kao i prošli put što 
sam vam rekao ili već nekoliko puta koliko sam podnosio ovaj Izvještaj da kažem da ja 
nemam ovlasti da sankcionišem nekoga,nemam.Vi možete to donijeti i izmjeniti u Statutu u 
ovlastima predsjedavajućeg pa da onda evo po vašim uputama i po nekim saznanjima 
sankcionišemo neke predsjednike ili kompletna Vijeća MZ.Prije svega bi možda ovdje evo 
sada obzirom da smo imenovali nova Vijeća MZ apropo ovoga što sam do sada rekao.Dao bih
preporuku sadašnjim sazivima Vijeća i političarima,odnosno predstavnicima političkih 
subjekata koji imaju svakako učešća u tom izboru i u sastavima Vijeća da obratite pažnju 
koga birate u rukovodstvima Vijeća.Ko to može na kraju sastaviti Izvještaj,ko to može 
podnijeti finansijski izvještaj,ko može uopšte voditi finansije u toku godine,dakle prvo 
prebacite odgovornost na nekoga drugog,ali slažem se o svim kritikama koje ste uputili 
vezano za ovaj Izvještaj.Evo govorili su prethodnici i Gradonačelnik i još neki od kolega da je 
ovo skup nekih izvještaja koji su meni dostavljeni i moram biti iskren da sam za neke morao i 
tri,četiri puta telefonom zvati predsjednike da mi se dostavi,neki su bili ažurni i dostavili 
odmah sve ono što je traženo.Kada su obrazci u pitanju po kojima oni sačinjavaju svoje 
izvještaje i na koncu i ja sačinjavam po njihovom izvještaju i ponovo se vraćam na prošlu 
godinu gdje smo rekli da su obrazci gotovi,pripremljeni i da ćemo sa predsjednicima i 
sekretarima Vijeća organizovati i malu obuku da ljudi mogu znati na koji način će te obrazce 
popunjavati.Ponovo kažem pandemija je nastupila i svi smo nekako zaustavili dio nekog svog 
rada i ja nisam mogao okupljati predsjednike njih 23 jer bilo je ograničenja oko okupljanja i 
plus sekretari znači broj bi prešao i 30 tako da smo evo na neki način prolongirali taj dio za 
ovu godinu.Već sam razgovarao sa nekoliko kolega pogotovo za one koji učestvuju u novim 
sazivima Vijećima i sa kolegom Šehićem zamjenikom predsjedavajućeg,kao i sa odgovornom 
osobom u Gradskoj upravi koja će raditi na ovim poslovima da nakon imenovanja Vijeća 
sazovemo predsjednike pogotovo ako sad ne možemo opet sve zajedno možemo u dvije ili tri 
grupe i sekretare Vijeća koji budu izabrani i da izvršimo obuku na koji način se pišu ti obrazci 
koji su sastavljeni od narativnog izvještaja do finansijskog izvještaja s kojim je prikazano šta 
to dobivaju iz budžeta Grada,šta to dobivaju iz donacije ili neki drugih prihoda kojima 
raspolažu.Vjerovatno nisu usklađeni svi Statuti Vijeća MZ sa Statutom Grada kako smo to 
zahtjevali.Mi smo hajmo reći slobodno na neki način i to malo zaustavili jer smo i mi 
raspakovali ponovo svoj Statut Grada,pa smo njima sugerisali jer su ljudi već krenuli u 
proceduru izmjena,a mi smo onda ponovo otvorili svoj Statut pa smo rekli vidjet će te i treći 
put će te morati nešto mjenjati i vi koji niste malo zaustavite sačekajte mi ćemo to brzo 
završiti,međutim ni mi to nismo još završili tako da nisu ljudi na terenu krivi da tako 
kažem,djelimično ali preuzimam odgovornost i na nas ovdje.Traženi su finansijski podaci i 
slažem se da trebaju biti sastavni dio Izvještaja ili Informacije,ali finansijske informacije se 
dostavljaju službi za budžet i finansije.Oni koliko ja imam informaciju svi podnose zaista 
uredno svoje finansijske podatke o utrošku sredstava kojim se dodjeljuje iz budžeta Grada 
Gračanica.Nije moja nadležnost i ja nisam finansijski inspektor pa da hodam po Vijećima MZ 
i da optužujem ljude ko je šta trošio i na koji način,postoje načini i pravila kako se to radi.U 
ovom kontekstu ću reći po ko zna koji put i ne znam da li sam to naveo ovaj put u ovom 
tekstu ali znam da je bilo do sada.I dalje stojim na raspolaganju svim predsjednicima Vijeća 
MZ i stalno govorim pozivajte predsjedavajućeg i zamjenika,pozivajte na svoje sastanke da 
malo ujedno dođemo i vidimo kakvi su problemi,ima li zastoja u radu i da ujedno pregledamo 
njihovu dokumentaciju i pomažemo im ne kao policajci nego pomažemo u otklanjanju onogo 

što smo mi već uočili i što mi mjenjamo.Džakule i Piskavica nisu dostavili Izvještaj i ja sam 
slao i poruke i mailom i telefonom zvao i ne znam koji su razlozi ali ljudi mi nisu rekli zašto 
ne dostavljaju,ali vjerujem da je neke tehničke prirode.Kada je u pitanju još jedno pitanje 
kolegice Mersihe oko osnaživanja žena.UNDP-i jeste provodio ovaj program,ali na koji način 
mi sad da utičemo,vidite da smo jedva i Vijeća uspjeli formirati.Hoćete da kažete da 
predsjedavajući treba ići hodati po MZ i moliti žene da se uključe,mislim tako sam 
shvatio.Bio je i prijedlog kolege Šehića,zaključak da se nakon konstituisanja Vijeća MZ krene 
u izmjenu usklađivanja Statuta u roku od 60 dana.To će svakako biti tema,rekli 
smo,razgovarali smo da nakon sastanka koji obavimo sa predsjednicima Vijeća MZ 
novoizabranim i njihovim sekretarima.Mislim da sam odgovorio,ako još nešto nisam 
slobodno pitajte.“

Ibrahim Hasić:

„Evo i predsjedavajući je malo se izvukao sa onom rečenicom,ne mislim bukvalno se 
izvukao nemoj me pogrešno shvatiti.Rekao si vi,to jeste mi znači otvaramo treći puta Statut 
Grada a oni koji nisu uskladili bolje da sačekaju pošto sam ja pretpostavljao da će to biti 
nekoliko puta otvoreno,zatvoreno pa zato ja nisam ni žurio jer čekam da se zatvori ovaj,pa će 
onaj i da o jednom trošku uskladim sve i dame i broj vijećnika.Htio sam to zaista ovako da 
kažem i malo sam sad ovdje šale ubacio,ali nema logike nikakve da se može nešto raditi 
mimo papira.Kad se završi i zatvori tapija Grada Gračanica tad će se uskladiti sa tapijama MZ 
i onda ćemo od nove godine smo rekli krenuti onako kako treba,to je što se tiče toga.Sad me 
interesuje drugo jedno.Šta je starije jel kokoš il jaje,molim vas,zar može biti Izvještaj jedne 
MZ legitimni i legalni tipa ovog Izvještaja ili bilo koje druge MZ tipa ovoga.Znači ja sad 
treba da sjedim ovdje tri dana da pregledam,vama se obraćam predsjedavajući imaš 
vjerovatno u Službi nekoga,evo vam došao iz Malešića de mi što mi treba povadi ovdje jer ti 
treba procijeđeno ili prečišćeno kako hoćeš.Pa je došao iz Škahovice,pa je ne znam ni ja 
odakle isto kao da je došla po jedna stranica ili po dvije,jer je ovdje sve,svaki fening koji je 
legao na račun MZ,sve je ovdje iskazano i čak stanje sa 31.12.kako u blagajni tako na žiro 
računu.Prema tome ja hoću jedno da kažem,treba neko da sjedne i da mu daš platu 700,800 
KM pa da on radi to što bi vi tražili ovdje,a knjigovodstvo ovdje radi i knjigovodstvu sve 
dođe .Prema tome ja ne mogu da shvatim da može biti vrijednije dvije stranice od trideset 
stranica.“

Nihad Krajinović, Predsjedavajući Gradskog vijeća:

„Još jednom kažem,sve kolege koje interesuju izvještaji koji su došli iz Vijeća MZ 
slobodno neka iskažu potrebu ja ću sve kopirati i dostaviti.Nije problem dostaviti ćemo svim 
vijećnicima ali to je jedan kombi kopiranog papira.“

Zaključena rasprava.

Izvještaj o realizaciji programa rada vijeća mjesnih zajednica je jednoglasno usvojen.

Data je pauza od 60 minuta.

TAČKA 7
RAZMATRANJE I USVAJANJE IZVJEŠTAJA O RADU GRADSKOG 
PRAVOPRANILAŠTVA ZA 2020.GODINU

Učesnici u diskusiji:

Edin Šehić:

„Evo ja ću svakako pohvaliti Izvještaj i ono što radi pravobranilaštvo.Samo jedno 
kratko pitanje,obzirom da Vijeće MZ Džakule imamo jedan problem pravne prirode tako reći 
presudu pa samo ako ima nekih više informacija ili sam možda na pogrešnoj adresi,možda 
trebam pitati MZ obzirom da je to već konačna presuda.Da li je to kako smo u Statutu stavili 
nadležnost pravobranilaštva ili je to nešto od ranijeg perioda pa to više nije vaša 
nadležnost.Samo ako možete to pojasniti i misli da ga nisam vidio u Izvještaju taj predmet.Još 
jednom pohvale i želim uspjeh u budućem radu.“

Ahmet Šakušić:

„Klub SDP je razmatrao Izvještaj o radu Gradskog pravobranilaštva za 2020.godinu i 
samo možemo uputiti iskreno čestitke Gradskom pravobranilaštvu da nastavi sa uspjehom i 
sretno u nastavku rada.“

Hasan Puškar:

„Nadovezao bi se na pitanje kolege Šehića jer mislio sam da će biti Reuf tu pošto je on 
htio pitati ali nije došao još.Po mojim informacijama Općinski pravobranilac tadašnji je počeo 
zastupati predmet i on je zastupao dok je bio tu,ne znam ko je bio prije.Zašto nije nastavio 
Općinski pravobranilac zastupati,za Džakule pričam i znam da je zastupao imam informacije 
šta i kako.Treba naći modus ili nešto ono što smo pričali davno o Općinskom 
pravobranilaštvu,moramo naći modus da zastupa pravobranilaštvo i MZ.Imovina MZ je 
ustvari imovina Grada,pa de da zastupa u predmetima.Evo čist primjer,700.000 KM čini mi se 
je dug i ljudi hoće da plijene,šta će plijenit će dom kulture,zemlju,uglavnom rješenje je 
izvršno ili ćemo platiti Grad ili ne znam šta je riješeno u konačnici.Da nam se ne bi u buduće 
dešavalo,jer ipak Vijeća MZ nemaju pravnika i ako neku proceduralnu grešku naprave,a boga 
mi firme i ostali su doktorirali javne nabavke gdje za jednu riječ ili jedan zarez traže oštete pri 
raspisivanju javnih nabavki, a evidetno je da su počela Vijeća MZ raspisivati javne 
nabavke.Nije bito kolike su cifre ali koliko ja znam ne traže mišljenje Gradskog 
pravobranilaštva za te postupke.“

Ibrahim Hasić:

„Ja bi rekao vezano za zastupanje MZ od strane pravobranilaštva sada gradskog prije 
općinskog.Skoro dvadesetjednu godinu ja sam na čelu MZ i samim tim sam imao i mnogo 
tužbi,pretežno neposlušnih građana koji nisu htjeli da ptihvatite neke stvari da moraju biti 
takve Kakve jesu.Imao sam neki sporova oko nekretnina i to je gospođa pravobranilac veoma 
dobro upoznata,a to je sa imovinom MZ Malešići koja se nalazi u sklopu infrastrukture 
nogometnog igrališta.Ona je bila na jednoj strani a moj je zastupnik rahmetli Helić bio na 
drugoj strani.Onoliko koliko ja znam,a mislim da znam prilično dobro,to ne pripada 
pravobranitelju,gradskom ili općinskom kako hoćete ne pripadaju MZ,ona može uzeti može 
ne uzeti.Zašto ovo govorim,nepunih dvadesetjednu godinu zastupao je MZ Malešići gospodin 
Helić i moram vam reći za vašu informaciju da sve sporove koje MZ provela protiv nekoga,ili 
neko protiv MZ da je sve bilo riješeno u korist MZ.Samo jedan spor je MZ izgubila tamo gdje 
je na suprotnoj strani bila gospođa Imširović pravobranilac Grada što joj ja čestitam na tome 
jer je radila svoj i Hajrudin Helić nije mogao,a to je bilo na kantonalnom koliko mene služi 
pamćene a vi to znate šta je u pitanju.Da vam kažem,nema pravobranilac gradski,općinski 
nema nikakve kompetencije oko MZ,može uzeti ako hoće.“

Jasminka Imširović, Gradski pravobranilac:

„Prije svega htjela bi dati jedno malo uvodno obrazloženje.Statutom MZ a i Statutom 
Grada Gračanica je pravno lice i MZ ima svoju imovinu i ta imovina MZ je vlasništvo MZ,a 
nije vlasništvo Grada Gračanica,tako je kod nas regulisano.Vezano za kompetni predmet ono 

što vas interesuje taj predmet je iz 1997.godine gospodo da znate i svi pravni lijekovi su prošli 
a radi se o izgradnji i ne mogu vam baš tačno pošto taj predmet kod mene skoro pa nikako 
nije ni bio.U početku od 1997.godine bio je advokat od MZ  pa kad je Jasmin Junuzović 
imenovan za pravobranioca onda je on sklopio šta ja znam neki dogovor sa MZ Džakule a već 
je to došlo do nekakvih pripremni radnji od razdvajanja MZ Džakule i MZ Trnovci a upravo 
imajući u vidu ova velika dugovanja koja se zna ni ti može MZ izmiriti.Riječ je o jednom 
obligacionom pravnom zahtjevu iz ugovora o građenju,odnosno o izgradnji i asfaltiranju puta 
Džakule-Buk i ne bi mogla tačno navesti naziv toga jer sam nešto kratko al otprilike tako 
znam.Prilikom izricanja prvostepene presude bio je punomoćnik i usvojen je tužbeni zahtjev 
pa je u žalbenom postupku tada je Jasmin sklopio s njima dala mu je punomoć MZ i on je 
uložio pravni lijek žalbu.Po žalbi ne bi vam znala reći koliko je izos ali je zaista nešto 
mnogo,ono što ja znam sa mještanima Džakula valjda je njima u to vrijeme obećala Vlada 
Kantona da će ta dugovanja po tom ugovoru oni finansirati.Međutim koliko znam taj ugovor o 
građenju je potpisala samo MZ Džakule i izvođač radova,u početku je to valjda bila Jaata pa 
neki pravni sljedbenici su u pitanju.Znači i drugostepenom presudom je samo nešto malo 
usvojena žalba u dijelu visine tužbenog zahtjeva,odnosno u dijelu ne izvršenih građevinskih 
radova.Presuda je pravosnažna još 2012.godine to vam je prije devet godina i od tada zašto 
oni nisu podnosili vjerovatno prijelaza izvršenja iz razloga što je isplativije zatezne kamate,jer 
vam je godišnje zatezna kamata 12% pa sada računajte.Imate vrijednost iz ugovora tačno ne 
znam i plus dvanaest godina puta 12%,znači to vam je dva i po duga.Kada je taj prijedlog za 
izvršenje zaprimila MZ i onda se obratili meni da vide za savjet ništa oni nisu ni tražili.Pošto 
je to obligacioni pravni zahtjev našim Statutom,a ja sam vas ranije upozoravala da bih ja 
mogla zastupati MZ i da bi to bilo zakonito moralo bi u odlukama o osnivanju MZ kako je 
regulisano Zakonom o pravopranilaštvu pisati znači kada se osniva MZ da zastupa i 
pravobranilaštvo takvu MZ.Međutim vi niste tada htjeli slušati prilikom izrade jedne Odluke 
od koje sam ja odustala iz razloga što je kantonalni Zakon riješio status općinskih i gradskih 
pravobranioca.Tako da ste vi prilikom izrade Statuta stavili jednu odredbu da zastupam 
imovinu i imovinske interese i to su vam uglavnom vlasničke tužbe.Pošto je ovdje obligacioni 
pravni zahtjev a da vam ne kažem znači pravosnažna odluka je 2012.godine i to su strašna 
dugovanja i ja sam se obratila gradonačelniku rekavši da ja u ovom slučaju ne trebam 
zastupati MZ jer se ne radi o zaštiti imovine,on je bio saglasan i ja sam onda nazvala MZ.Da 
vam kažem,ne postoji taj pravni stručnjak,presuda je pravosnažna i svi neki vandredni lijekovi 
nema ih više,ne postoje gotovo.To je postupak izvršenja i zaista se radi o ogromnim 
dugovanjima.Tražilac izvršenja je krenuo samo sa izvršenjima pokretnim stvarim,a u 
međuvremenu zatražio i da se izvrši popis imovine.Nakon pokretnih stvari slijedi nepokretna 
imovina i ne znam tačno jer sve što sam uradila ove advokate sam kontaktirala Faruka 
Smajlovića objasnila sa mu i zamolila i onda sam nazvala MZ Džakule i rekla da sam im 
ugovorila sastanak i oni imaju punomoćnika.Ko će namiriti taj dug zna se,ako ima MZ znači u 
tom postupku ono što vam mogu reći kada se utvrdi koliko ima imovine vjerovatno nakon ti 
pokretni stvari ide izvršenje na nepokretnostima i izvršit će se normalno zabilježba i tražit će 
izvršenje na nepokretnostima koji se sprovode u skladu sa Zakonom izvršnom postupku i 
znači vjerovatno i ta zgrada koja je u vlasništvu MZ Džakule i pretpostavljam da će tako biti 
predmet izvršenja.Što se tiče javnih nabavki,izmjenama Zakona o pravobranilaštvu iz 
2018.godine izvršene su izmjene tako da više pravobranilaštvo nije nadležno za davanja 
mišljenja i baš je decidno navedeno da mi ne dajemo mišljenja na javne nabavke,a iz razloga i 
potpuno se slažem sa takvim stavom jer je Zakonom o javnim nabavkama predviđeni svi 
mogući pravni lijekovi i faktički nadzor na takvim ko sve sprovodi.Osim što podvlačim da je 
pravosnažno 2012.godine nakon što je tadašnji pravobranilac Jasmin Junuzović razriješen 
dužnosti on je se učlanio u advokatsku komoru Federacije BiH.Nakon što je postao advokat 
on je nastavio i preuzeo taj predmet i predmet je bio kod njega.“

Zaključena rasprava.

Izvještaj o radu Gradskog pravobranilaštva za 2020.godinu je jednoglasno usvojen.

TAČKA 8
RAZMATRANJE I USVAJANJE IZVJEŠTAJA O PROVEDENIM 
PODSTICAJNIM MJERAMA I NJIHOVIM EFEKTIMA U POLJOPRIVREDI 
NA PODRUČJU GRADA GRAČANICA

Haris Hasić, u ime Komisije za poljoprivredu:

„Komisija za poljoprivredu je razmatrala navedeni Izvještaj i usvojila isti.S toga 
pozivam Gradsko vijeće da isti Izvještaj usvoji.“

Dino Dedić:

„Prije svega htio bih da čestitam na ovom Izvještaju i da kažem da je jako lijepo i 
detaljno urađen.U Izvještaju možemo vidjeti tri kategorije odakle naši poljoprivrednici 
dobivaju poticaj ili pomoć i lijepo je nabrojano Federalno ministarstvo,Kantonalno 
ministarstvo i Grad Gračanica.Ono što bi htio istaći a možemo vidjeti u ovom Izvještaju jeste 
da je ukupno dodjeljeno u 2020.godini 2.044.000 KM za poljoprivredu.Povećanje je znatno 
od Kantona od 355.000 KM te Grada 42.000 KM što je za svaku pohvalu i nažalost iz 
Federacije nije povećan ovaj iznos.Ono što bi htio još da vam dam sugestiju ili da vam 
predložim a bilo bi lijepo da možemo sljedeće godine dobiti u ovom Izvještaju jednu tabelu 
gdje vidimo broj korisnika koji su dobijali pomoć.Ne tražim ime i prezime nego da kažemo 
ako je poticaj za proizvodnju mlijeka da imamo stopetnaest osoba,imamo za jagode deset 
osoba,to bi nama bila da kažem lijepa informacija,a na osnovu te informacije možemo pratiti 
trend kretanja poljoprivrede to jeste ljudi koji proizvode poljoprivredno dobro na području 
našeg Grada.To vam je sugestija i mislim da je lijepa stvar i da bi bilo korisno.Također htio 
sam da kažem par stvari dodatno o ovom Izvještaju i ono što je za pohvalu jeste to što ste 
uspjeli da dobijete od Federalnog ministarstva za poljoprivredu 100.000 KM što je postaklo 
još Kanton da poveća još dodatni 113.000 KM i na tome vam čestitam vama i ljudima koji su 
s vama radili.Naravno tu je i protivgradna zaštita koju ovaj Grad koliko ja imam informaciju 
to je završen projekat i da li je u funkci,volio bi da mi date odgovor.To su sve stvari koje 
jednostavno doprinose poljoprivredi i poljoprivrednicima.Mi svi trebamo biti svjesni da 
poljoprivrednici su oni koji proizvode ono što mi trebamo da jedemo i sve je to ok,ali oni ne 
mogu opstati bez pomoći i podrške kako Grada i Kantona tako i Federacije.U svakom slučaju 
želim da vam čestitam na ovim pomoćima koje ste obezbjedili našim poljoprivrednicima 
vama i službama koje su to radile.U svoje ime i u ime Kluba da kažem da ćemo ovaj Izvještaj 
podržati.“

Zaključena rasprava.

Izvještaj o provedenim podsticajnim mjerama i njihovim efektima u poljoprivredi na 
području Grada Gračanica je jednoglasno usvojen.

TAČKA 9
RAZMATRANJE I USVAJANJE IZVJEŠTAJA O RADU I FINANSIJSKOM 
POSLOVANJU JP „VODOVOD I KANALIZACIJA“ D.O.O. GRAČANICA ZA 
2020.GODINU

Učesnici u diskusiji:

Edin Šehić:

„Ja bih prije svega čestitao i zahvalio se direktoru Senadu Hamidoviću koji je čini mi 
se prije par dana riješio demobilisanog borca Kujundžića na Drafnićima i to je bila prva 

incijativa demobilisanog borca i zaista mu hvala koji je učinio napore da uradi taj potez.Sve je 
urađeno u skladu sa tehničkim mogućnostima ali znam da je uložio dodatni napor da to riješi i 
hvala mu zaista što je se stavio na raspolaganje i to uradio.Kada je u pitanju Izvješta 
Vodovoda i kanalizacija ono što sam i u proteklom svom mandatu rekao jeste da sama forma 
Izvještaja i ono što nudi ovaj Izvještaj je za svaku pohvalu i čak sugestiju da svi ostali rade po 
principu obzirom da su oni koliko znam u određenom momentu imali pomoć UNDP-ia 
itd.gdje je propisana forma za takve izvještaje.Svakako da trebamo se vratiti toj priči o 
standardizaciji izvještaja da su nama čitljivi i evo u svakom slučaju trebamo i ostalim javnim 
ustanovama i javnim preduzećima kanalisati tim putem da ovakvu formu izvještaja 
dostavljaju nama gradskim vijećnicima koji su čitljivi i koji su razumljivi.Osim čestitki na 
pozitivnom poslovanju i sve ono što je navedeno ovdje i naravno i pozitivnom revizorskom 
mišljenju na 53.stranici sam uvidio da ima određene primjedbe revizorskog izvještaja na 
transferne cijene tako reći sa povezanim licima poslovanja.Naravno na upit revizora to nije 
dostavljeno ali sada ne znam možda ako direktor izađe da pojasni da li je to zaista bilo i da li 
je bilo potrebe za tim izvještajem obzirom da određene institucije jeste to propisano Zakonom 
ali možda čak nije bilo potrebe da se pripremi taj izvještaj sa transfernim cijenam.Ono što ja 
imam donekle možda primjedbu i određene stvari koje bi htio da potenciram vezano za 
vodovod i kanalizacija kao javno preduzeće koje snabdijeva vodom i naravno radi na 
kanalizacionoj mreži.Prva primjedba je da se maksimalno više truda uloži u kanalizaciju,dakle 
ono što je nama kao Gradu i okolnim mjestima MZ neophodno jeste rješavanje otpadnih voda 
i pogotovo kada imamo ovako obilne padavine koje su sve češće da moramo se zaista 
potruditi i u određenim ulicama i u centru Grada kao ova Sarajvska itd.Ja znam da su to 
vandredne okolnosti ali da se pokuša neki način naći da se te otpadne vode prihvate i 
kanališu.Drugo pitanje za direktora da mi odgovori obzirom da nisam zadovoljan rješavanjem 
i ne znam zbog čega se to desilo,odnosno još nije riješeno možda su baš te finansijske prirode 
stvari a to je pitanje Lendića.Lendići su nešto urađeni i vidim tamo da je jedan dio urađen,ali 
da pitam evo u kom pravcu se ide rješavanje vodosnabdijevanja u Lendićima.Još jedna 
primjedba ili sugestija kako već da direktor shvati da može da odgovori,vidio sam u Izvještaju 
da su određene stvari saradnje sa drugim MZ što je za svaku pohvalu.Da li se radi s obzirom 
da imate zaista stručnu ekipu da radite čestito,dobro,organizovano,timski itd.,da li imate u 
nekoj strategiji planova i vjerovatno imaju i uređeni sistema u MZ s vama konekciju i 
saradnju.Da li ste radili na nekoj strategiji dugoročnoj da se nametne te kao krovna institucija 
i pričali smo o tome da dosta stvari trebamo unaprijediti,da trebamo legalizovati i vodovode i 
određene te pumpne stanice itd.To ćemo u dogledno vrijeme ali dosta stvari se može 
unaprijediti sa mjesnim vodovodima i da li radite na tom planu i ako ne radite zaista bih
pozvao bez obzira vas ili bilo koga u budućem periodu da se nametne i standardizuje kako 
treba vodovodi da se urede u MZ i ne govorim sada za Malešiće oni su to hvala Bogu sebi to 
uredili i još pojedine MZ,ali ima određenih mjesnih vodovoda koji zaista trebaju podršku 
stručnih lica.Evo to su neke i pohvale i kritike pa evo ako direktor može malo da odgovori i 
obrazloži pa ću ja onda tražiti pauzu od 5 minuta Kluba Platforme za progres da vidimo 
hoćemo li podržati Izvještaj.“

Hasan Puškar:

„Izvještaj znači predlaže nadzorni odbor i prvo je predložen skupštini preduzeća koja 
je usvojila Izvještaj i Izvještaj nama po nekom pravilu može biti samo primljen k znanju i mi 
ne možemo uticati ni pozitivno ni negativno na te izvještaje,znači ovo je javno preduzeće nije 
javna ustanova.Sljedeća stvar,pohvaljujem rad menadžmenta protekle barem godine 2020.što 
je nakon deset godina prvi put prihvaćen revizorski izvještaj što do sad godinama nije 
prihvaćen.Sljedeća stvar što moram kolegi Šehiću reći da JP Vodovod i kanalizacija ono ne 
može vršiti izgradnju ili rekonstrukciju mreža ono vrši održavanje.Gradska uprava i Grad vrše 
i to je pogrešna adresa za Lendiće,odnosno Gradsko vijeće,Gradska uprava jer Grad naplaćuje 
priključke i ne naplaćuje javno preduzeće,znači po Zakonu ono ne može vršiti izgradnju.Što 
se tiče Izvještaja vidimo svi ko ga je imalo pregledao da ne čitam sada detalje imamo u 

potpunosti zažetak izveden,izčitan i što se se tiče Izvještaja vidimo u svim segmentima da je 
Izvještaj dobar i da je rad bio u proteklom periodu dobar što je nastavljen kontinuitet i danas 
dan.Vidjeli smo da je nabavljena određena oprema i određena sredstva što iz vlastiti sredstava 
što angažmanom menađmenta kroz razne donacije i apliciranjem na razne pozive 
itd.Podvlačim opet da je nadzorni odbor predložio skupštini i da je skupština usvojila Izvještaj 
bez ikakvih primjedbi.Ja znači ne vidim ovdje razlog zašto i Gradsko vijeće ne bi podržalo 
ovaj Izvještaj o radu.Klub vijećnika SDA će podržati ovaj Izvještaj.“

Replika:

Edin Šehić:

„Želim replicirati kolegi Puškaru jer ja nisam rekao da će Vodovod i kanalizacija 
izgrađivati objekte.Ja sam rekao sa stručnom svojom ekipom da će nama predložiti kako da 
riješimo,a mi ćemo tražiti sredstva i tražiti načine kako da to uradimo.Nisma mislio da 
Vodovod sada sagradi i riješi Lendiće,nego čak naprotiv da predloži i to je radio čak 
telefonskim pozivom i mi smo razgovarali na koji način se to može riješiti da to dođe na 
adresu na koju treba doći i da se onda rješava.Što se tiče kolega Puškar javno preduzeće je u 
vlasništvu Grada odnosno Gradske uprave i Gradskog vijeća tako da mi smo pedesetsedam 
koma nešto vlasnici i mi punopravno možemo prihvatiti,odbiti Izvještaj i ne vidim ni jedan 
problem i ako su svi organi usvojili mi možemo ga komotno ovdje odbiti.Dakle to nije 
mjerilo,ako su svi prihvatili a mi imamo opravdane razloge da ga osporimo,mi ćemo ga 
osporti i dakle to nije mjerilo sačekajte glasanje pa ćemo vidjeti.“

Ibrahim Hasić:

„Ja bi malo se osvrno na prvobitnu diskusiju kolege Šehića kada je u pitanju vodovod i 
vodovodi MZ i da li eventualno direktor razmišlja o nekakvoj konsolidaciji i nekakvom 
udruženju barem sam ja tako razumio vodovoda MZ i gradskog vodovoda.Ja lično mislim sa 
stanovišta Malešića što se toga tiče to neće nikada doći u obzir,ama baš nikada.Naravno tamo 
gdje nemaju MZ uslova da mogu samostalno oskrbiti građane naravno trebaju tražiti pomoć i 
to je sasvim normalno.To u dogledno vrijeme sa stanovišta Malešića pa vjerujem i još nekih 
drugih MZ neće to doći nikada.Pitanje MZ Lendići ja se baš ne bi složio sa kolegom 
Puškarom da nema kompetencije,ima tamo kome god voda treba njemu treba ako ima uslova 
vodu dati jer to je božiji dar a ljudi bez vode ne mogu sebi hrane pripremiti.Prema tome 
Lendići nažalost zaslužuju vodu već dugo vremena ali je još nisu dobili,dobili su je do pola 
Lendića.Da vam kažem MZ Malešići i njeni vodooskrbni objekti i broj korištenja pumpi da bi 
se napojili svi i oni gore na 550 metara i oni dole koji su na 250 metara koristi se sedam 
pumpi i ovo govorim iz razloga da može i Vodovod napraviti jednu crpnu stanicu ili jedan 
vodooskrbni objekat pod dnu Lendića i da ubaci tu jednu pumpu i da napravi bazen na vrhu 
Lendića i da dolazi prirodnim padom Lendićima.Mislim ovdje ne trebamo  pametovati niko a 
kada to ja kažem sa one geografske pozicije u kojoj ja živim i u kojoj ja napajam 3.000 
stanovnika onda mislim da nema potrebe niko da komentarišem o tome da li može ili ne 
može,može.Što se tiče kanalizacije da vam kažem ja Vodovod uz svo uvažavanje ovoga 
Izvještaja o finansijskom poslovanju sve je to uredu,ali Vodovod naplaćuje otpadne vode i 
prema tome samim tim fekalne vode koje se naplaćuju to je obavezna izgradnja 
kanalizacije.Što se tiče prethodni godina i Fuada znamo mi dobro barem ovi stariji 
vijećnici,znamo kako je bilo,bilo je kako je bilo i ne ponovilo se nikada više.“

Ispravka krivog navoda.

Edin Šehić:

„Kolegi Hasiću samo da kažem da nisam mislio zaista da Vodovod preuzima 
vodovode.Mislio sam stručna pomoć i mi znamo da ne može Vodovod preuzeti vodovode dok 

ne bude uredna dokumentacija.Tek nakon toga može se onda pričati o nekom javnom 
preduzeću koje bi čak poželjno bilo ali o tom po tom to ćemo ostaviti.Što se tiče ja nemam 
nikavih primjedbi na rad ovog menadžmenta i sve to što je uradio za ovo kratko vrijeme,samo 
sam imao neke primjedbe,sugestije i nadam se da će prihvatiti kao dobronamjerne.“

Mirzet Topčagić:

„Evo i ja bi također pohvalio rad menadžmenta i preduzeća Vodovod i kanalizacije,i 
imam pitanje jedno za direktora.U Izvještaju tamo piše da se očekuje početak izgradnje 
postrojenja za prečišćavanje pitkih voda na izvorištu Vrela u 2021.godini.Zanima me tačno 
hoće li to ove godine krenuti pošto je već početak šestog mjeseca i pošto naša gore neke 
Odluke kada su u pitanju kapitalni projekti baš zavise od toga i da znamo kada i hoće li to 
biti.Moram reći isto i ne mogu da mi to prođe kroz uši a da ne reagujem.Ja se ne bi složio da 
mi ovdje ne trebamo usvajati Izvještaj nego samo ga primati k znanju ali eto otom po tom da 
ne otvaramo više diskusiju dalje.“

Senad Hamidović, Direktor JP „Vodovod i kanalizacija“ d.o.o. Gračanica

„Ovo što se tiče transfernih cijena gospodina Šehića vezano je uglavnom za Gradsku 
upravu.Vodovod je svoje stvari sve odradio vezano za Gradsku upravu a tiče se toga da javna 
preduzeća jedna prema drugim moraju imati cijene iste kao prema drugim privatnim 
preduzećima,licima itd.,znači ne smije biti nikakvih povlaštenih između nas odnosa.To Zakon 
nalaže i certificirani računovođa kojeg sam ja zaposlio i to je pronašao u Zakonu i primjenio 
sve to za revizirski izvještaj i sada je ostalo na Gradskoj upravi da se oni očituju prema 
nama,prema Komusu i prema svim ostalim javnim ustanovama.Što se tiče Lendića vi ste 
upoznati da JP Vodovod i kanalizacija osnovano samo da upravlja i održava instalacijama 
koje izgradi Gradska uprava ustavri Grad Gračanica i to je bilo od osnivanja do dana 
današnjeg.Međutim kako sam ja došao na poziciju direktora u JP Vodovod i kanalizacija ja 
sam preuzeo na sebe odgovornost da malo više uđemo u MZ jer očito tamo treba pomoć kao 
što ste rekli Edine i tehničke i bilo kakve druge,ljudi se gube tamo.Prva stvar koja mi je došla
na tapet je ovaj problem u Lendićima gdje sam ja u ime Vodovoda isfinansirao čitav projekat 
za čitavu MZ Lendići da se napravi hidrologija, snabdijevanja rezervoara,pumpi,s 
predračunima i to je urađeno i platio sam sve i revizije i sve sam završio.Dostavio sam u 
Gradsku upravu i sada je dalje na Gradskoj upravi,mi smo predložili prvi dio koji bi se mogao 
riješiti da se ta voda odmah dopremi gore na Lendiće.Nekakvim tim potezima bi se radilo 
tako da se to ako Bog da krene u realizaciju,kažem opet je dalje na Gradskoj upravi da 
obezbjedi ta neka minimalna sredstva da se krene u napajanje vodom Lendića kako treba.Rad 
sa MZ,sada sam rekao da nastojim dati sve od sebe da komuniciram sa MZ.Komuniciram sam 
s dosta njih i upoznao sam dosta ljudi i ove bušotine u Prijekom 
Brdu,Lohinji,Malešićima,znači bili smo sve prisutni i dali smo sve od sebe i na kraju kao šlag 
na tortu je došla Češka razvojna agencija koja nam je ponudila i ovdje smo bili na sastanku 
gdje smo mi sa nekakvim informacijama uvukli im se u te njihove razgovore i oni su nam 
odobrili ustvari oni će nam donirati sredstva da se izradi kompletan za MZ uključujući i Grad 
Gračanica mada nama nije potrebno mi smo svoje već završili kao javno preduzeće.Znači da 
se snime i rezervoari,prateće linije,izvorišta da se isprojektuje koji trebaju za budući 
pedesetak godina.Tako da je to u toku i to će biti sredstva koja su donirana i biti će vjerovatno 
mali dio potreban od Gradske uprave,a možda i neće.Mi smo u to uključeni 100%,znači JP 
Vodovod i kanalizacija nisam morao ali sam uključen 100% i to je naš doprinos.Što se tiče 
gospodina Ibrahima Hasića preuzimanja od MZ, upravu ste i ja ih ne bi preuzeo nikada,zašto. 
Što bih sebi natovarao još više problema.Ja sam mišljenja ovakvog,da će najbolju brigu o MZ 
voditi neko iz MZ.Ja ću pomoći u svemu i tehnički,i da ljudi odu na teren i da napravimo 
sistem kao što je vodovod Gračanica,ali brigu o tome kvalitetnu i finansijski i stručnu ja ću 
uvijek poslati ljude i slao sam u sve MZ i što sam smio i što nisam smio da ljudi ne ostanu bez 
vode.Ovo je mali primjer što je gospodin Edin rekao za ovog ratnog demobilisanog borca gdje 

se nalazi na kvoti gdje je vrlo upitno dopremiti vodu i on nema kuda sa kanalizacijom.Mi smo 
se malo ogradili i pomoći ćemo mu da napravi septičku jamu jer nema voda kuda otići jer 
najbliža kanalizacija je 400 metara ne znam kako to da napravimo,ali pustili smo vodu i 
čovjek se trese kada je vodu dobio,bio je sav izgubljen.Mi ćemo pomoći neću da kažem 
preslika,vi Malešići ste dobar primjer,Stjepan Polje,Soko,dobri primjeri kako se to može 
napraviti samo moramo pronaći tamo neke ljude koji žele surađivati sa svima nama. Ne sa 
mnom nego  sa svima nama jer ja ne radim ovo ništa sam i iza mene stoji tim u JP Vodovod i 
kanalizacija od devetnaest ljudi trenutno gdje imamo dva uposlenika manje ali stižeme sve 
poslove.U toku pandemije niko nije čuo za Vodovod da je stalo nešto i imali smo i pet ljudi 
zaraženih i ja sam jedva predeverao ovaj Covid,ali sve radi.Tamo radimo sve po Zakonu i 
ljude koje sam zaposlio,ustvari ovaj računovođa je zaposlen da uradi da bude sve po Zakonu i 
vidjeli ste u Izvještaju da je svaka riječ kako je Zakon naložio i sve je po ps.Za MZ Lendići 
odogovorio sam vam da je sve spremno i ja se nadam da će biti sredstava poslije ove 
pandemije da ide ovaj prvi vod nekih 80.000 do 90.000 KM i Nihad je sa svim upoznat i 
učesnik je u svim ovim našim radnjama tako da je upoznat maksimalno i zahvaljujem se 
ovom prilikom na njegovom doprinosu.Znači krenuti ćemo u MZ Lendići i pomoći ćemo sve 
što se bude moglo i u sve ostale MZ.Sada su na redu bušotine,bunari da se ova voda koja je 
pronađena distribuira u čemu će pomoći i ovaj projekat da se distribuira do onih ljudi koji 
nemaju trenutno vode a to su Škahovica,Lukavica.Ima neki plan gdje bi se možda 
transportovala možda voda,naći ćemo neko rješenje zajedno sa svima.Postrojenje za 
prečišćavanje Soko.Ne znam koliko je Mirzet upoznat ali trenutno je raspisan tender koji je 
nažalost poništen od strane ureda za žalbe zato što je ta vrsta postrojenja ekstremno 
komplikovana.Ovdje niko nije radio u skorije vrijeme to bez obzira na angažovanje stručnjaka 
koji su bili na tome od strane Gradske uprave.Pojavljuje se što je rekao gospodin Puškar 
ogromni problemi sa javnim nabavkama.Nama se lično u Vodovod prijavljuje nekakva firma 
iz Srpca preko nekog advokata koji traži bukvalno zarez ako pogriješimo i prošle smo godine 
izgubili baždarenje vodom čitavu godinu zato što je se taj žalio i nije bilo nikakvih primjedbi 
odbijeno je ali sam morao platiti njegove usluge na kraju tako je naloženo,ali je on nas 
pomjerio za čitavu godinu dana.Sada zamislite dvadeset tendera i sve vam prolongira za 
godinu pa sve bi stalo.Nažalost mi ne možemo na to uticati i ko će uticati ja nemam pojma mi 
smo raspisali dopise URŽ-u,počeli su se mješati i u Gradsku upravu.Ja ne mogu zaposliti 
toliko pravnika i nemam odakle,sredstva Vodovoda su ograničena,znači koliko imamo 
fakturisane vode tolika su sredstva.Projekat će ići,sredstva su obezbjeđena sada se ponovo 
raspisuje i angažovati ćemo i stručnjake da ne mogu se žaliti jer oni se žale na gluposti 
nekakve koji nemaju veze sa životom.Moram još kratko naglasiti,vidjeli ste tamo u sažetku na 
kraju,mi smo ocijenjeni kao najbolji Vodovod u BiH u 2020.godini.Mi smo na kontu tog 
uspjeha dobili od strane UNDP-ia nekih 100.000 KM gdje je urađen projekat hidrologije za 
cjelokupni JP Vodovod i kanalizacija Gračanica,znači MZ Gračanica i Pribava.Imamo 
projekat za obnavljanje i rekonstrukciju čitavog vodovoda za narednih pedeset godina.Radi se 
o nekakvim red investicijama do 15 miliona i to je zahvaljujući radu tima u JP Vodovod i 
kanalizacija i to je neka pozitivnija stvar koja se desila.Još ću kratko ostati vezano za 
kanalizaciju.Mi smo prošle godine kada smo dobili sredstva od Ministarstva privrede i Fonda 
za okoliš najveći dio tih sredstava utrošili za nabavku opreme za kanalizaciju.Što se tiče 
Grada mi smo sve te kanalizacione da ne kažem instalacije stavili u funkciju gdje je bilo 
problema.Čak se javljamo i na pozive MZ tako da nastojimo i kod njih rješavati te probleme 
sa začepljenjima,šaljemo ljude sa instrumentima i sa kompresorom.Znači rješavati ćemo tako 
i dalje i izlazit ćemo u susret,ali globalno rješavanjem sistema kanalizacije se mora na nivou 
Grada Gračanica.“

Hamdija Jukan:

„Samo bi htio da postavim direktoru Vodovoda pitanje što se tiče MZ Pribava.Ona je 
u sklopu Grada Gračanica a pritiska vode nema u Softićima,dio Kamarića i Zelenkić.Trebala 

je da bude rekonstrukcija u zadnje dvije,tri godine ali u ovom Izvještaju nema da je ikako 
spomenuto,pa bi htio da mi odgovorite ako može.“

Senad Hamidović, Direktor JP „Vodovod i kanalizacija“ d.o.o. Gračanica

„Kao što znate i sistem vodosnabdijevanja MZ Pribava je ušlo u cjelokupni sistem JP 
Vodovod i kanalizacija.To što se tiče pritiska nama se niko nije javio i ja koliko znam pritisak 
ima na visisnskim nekim predjelima koji su u nivou rezervoara tamo u Pribavi.Mi smo da ne 
kažem u proteklim danima snimali te kvote zašto se to dešava i oni su uglavnom povisoko,ali 
ćemo nastojati da ugradnjom nekakvih pumpi postrojenja na nižim tačkama da se obezbjedi 
pritisak,a to su ustvari vikendice to nisu kuće gdje ljudi borave.Što se tiče rekonstrukcije i ove 
godine planirana su određena područja u MZ Pribava gdje se uglavnom dešava veliki broj 
kvarova i ako ima problema sa profilom cijevi.Opet vam napominjem JP Vodovod i 
kanalizacija je ograničeno sa količinom tih rekonstrukcija i uglavnom u saradnji sa Gradskom 
upravom mi delegiramo i ustvari ako je problem prevelik mi jednostavno moramo 
urgirati,moliti i oni izađu uglavnom u susret da se riješe te instalacije gdje ima 
problema.Građani MZ Pribava ili stanovnici se mogu obratit na adresu JP Vodovod i 
kanalizacija i izlazi se u roku od 10 minuta pogotovo kada je problem sa pritiscima.Ja nemam 
takvih informacija koje vi imate i ja pozivam iz Kamarića i tih svih zaseoka da dođu i da se 
odazovu na telefon moj koji je poznat i da dođu u Vodovod i ja ću riješiti te probleme 
odmah,bez odlaganja sve što je u mojoj moći ja ću nastojati da riješim odmah.Znači ja ih 
pozivam da dođu.“

Zaključena rasprava.

Data je pauza od 5 minuta kako bi predsjednici Klubova parlamentarnih stranaka 
održali sastanak.

Završnu riječ u ime parlamentarne većine dati će Edin Šehić:

„Pa evo od jutros se naravno diskutuje i sve se nažalost politizira.Mi smo sada 
diskutovali kao parlamentarna većina i konkretno je nama zasmetalo na osnovu samog starta 
ove sjednice gdje Izvještaj o izvršenju budžeta za prvi kvartal nije podržan od strane SDA koji 
i nije ono kako je Gradonačelnik rekao krenulo se odmah u neke bez razložne i dovoljno 
obrazložene argumente u neke stvari.Naravno i ovo što je kolega Puškar maloprije rekao 
vezano da mi to moramo primiti k znanju dovelo nam je malo tu sumnju inače i morali smo 
održati ovaj sastanak.Stav parlamentarne većine na osnovu svih primjedbi koje sam istakao,a 
vjerovatno još će biti primjedbi i koje ćemo svakako pomno pratiti i u narednih šest mjeseci 
nastojati da vršimo pritiske da primjenimo.Ne želimo evo kao što sam maloprije rekao biti 
kao ovi što su na samom početku osuđivali za propast.Tako da ćemo mi podržati ovaj 
Izvještaj uz naravno zaista pomno praćenje svih primjedbi i sugestija i ukoliko one ne budu u 
nekih šest mejseci išle u ovom smjeru kojem želimo mi ćemo koristiti sve svoje ovlasti i 
mehanizme da određene stvari revidiramo,odnosno vjerovatno unaprijedimo ka ostvarenju tih 
ciljeva koje smo nabrojali kroz diskusiju.“

Zaključena rasprava.

Izvještaj o radu i finansijskom poslovanju JP „Vodovod i kanalizacija“ d.o.o. 
Gračanica za 2020.godinu je jednoglasno usvojen.

TAČKA 10
RAZMATRANJE I USVAJANJE IZVJEŠTAJA O RADU I FINANSIJSKOM 
POSLOVANJU JP „KOMUS“ D.O.O. GRAČANICA ZA 2020.GODINU

Učesnici u diskusiji:

Arnes Avdić:

„Ja ću pitati ovdje za zaključak broj 1.Neophodno je da Gradsko vijeće Gračanica da 
saglasnost na nove cijene usluge odvoza i deponovanja otpada od domaćinstava u iznosu od 
10 KM.Druga tačka jeste,da u toku 2020.godine pripremljen novi cjenovnik odvoza i 
deponovanja otpada od strane privrednih subjekata i tražiti saglasnost Gradskog vijeća.Ja bi 
samo pitao direktora je li ovo znači da u toku ove godine domaćinstva i privredni subjekti 
mogu očekivati povećanje cijene odvoza otpada.“ 

Mersiha Jogunčić:

„Ja nisam mislila diksutovati o obje tačke odjednom.Ja ću svakako dio Izvještaja 
pohvaliti o finansijskom poslovanju i pitati da li je moguće postavljanje još jednog kontenera 
za ovaj e-otpat.Pranje ulica i pijace,da li postoji ikakva šansa da se naše ulice peru barem 
jedanput mjesečno i koliko puta se pere pijaca.Napisali ste u Izvještaju da su radovi na 
uređenju gradske pijace završeni.Je li to znači da nema one druge,treće faze ili će se nešto 
nastaviti poslije taj dio koji je za rekonstrukciju.Još jedna stvar me zanima,da li bi 
povećanjem cijene usluge odvoza smeća omogućio da nam praznicima i ako nas hvata praznik 
otpad nam ostaje do narednog dana kada smo predviđeni.Recimo kod mene je konkretno 
ponedjeljkom i ako praznik pada ponedjeljak onda do narednog ponedjeljka niko ne odvozi 
otpad.Napisali ste da se prilikom izgradnje zgrada ne planira mjesto za postavljanje posuda za 
odlaganje otpada.Da li je to uopšte moguće s obzirom da kad se prilaže dokumentacija za 
odobrenje gradnje valjda treba i ta stvar da bude riješena.Navedeno je također da Komus u 
dijelu informacije koje tretira privredne subjekte,a u padu je potpisivanje ugovora od strane 
privrednih subjekata,a vi će te nam reći na koji način se može to riješiti i koji je način i put 
promjene kantonalnog Zakona.Navedeno je da Komus od strane inspekcijske službe ne dobija 
povratne informacija o prijavljenim privrednim subjektima koji nemaju potpisan ugovor o 
odvozu otpada,pa kako onda dolazite do tog saznanja.To bi bilo to da mi odgovorite na ta 
pitanja s obzirom da sam morala o dvije tačke diskutovati.“

Demir Milkić:

„Klub SDP je razmatrao ovaj Izvještaj o radu i finansijskom poslovanju sa bilansom 
stanja i uspjeha JP „Komus“ d.o.o. Gračanica za 2020.godinu i prihvatit će ovakav Izvještaj.U 
Izvještaju lično sam primjetio da imamo 4.122 domaćinstva koja nisu potpisala ugovor sa 
Komusom.I na tom polju je vidljiv napredak s obzirom da smo u 2019.godini imali 4.681 
domaćinstva i znači za dvije godine 559 domaćinstava je potpisalo ugovor i to je rezultat 
truda i napora koje ulaže rukovodstvo.Na terenu se vidi dobro održavanje čistoće Grada,zatim 
zimsko održavanje ulica i saobraćajnica kao i održavanje javnih površina.Također Komus je 
proširio i krug svojih usluga jer od prije par dana vrše i pogrebne uskuge.Pohvalne su 
aktivnosti i mjere tokom pandemije Corona virus.Sve čestitke rukovodstvu i 
direktoru,radnicima i nadzornom odboru JP Komus.“

Hasan Puškar:

„Prvo ću ponoviti svoj prijedlog prema JP Komus.U koliko planira a tamo vidim da 
planiraju radi prihoda povećanje cijena da razmisle o onom mom prijedlogu kada smo pričali
prošli put a to je.Recimo da se ne diže cijena odvoza otpada iz domaćinstava,nego da se ubace 
vreće i da svako uzima i njihovi kamioni ne uzimaju ništa osim kante,a vreće koje bi ja kupio 
deset vreća da iznesem i da nose.Ja realno imam više otpada od nekoga ko nema i s tim da ne 
bi ugrožavali egzitenciju stanovništva ovim što imaju više otpada to je po meni jedan od 
načina naplate.Za drugi način ja ne vidim trenutno da bi možda našao odgovarajuću 

podršku.Što se tiče usluge i ostalog to je sve na nivou i tu nemam primjedbi,s tim da bi tačno 
trebalo malo povećati što nisu uključeni jer to bi uvećalo prihode i ta domaćinstva treba 
nekako prisliti i naći način da se uključe u odvoz smeća.Druga stva,Šehiću ti ovdje ne možeš 
nikome prijetiti i ne možeš prijetiti nama koga ćemo mi podržati a koga nećemo.Znači ne 
možeš ovdje izaći za govornicu i nekome otvoreno prijetiti u koliko ti ne budeš to i to,mi 
ćemo to i to il ja ću to i to.Prijetnje s ove govornice ne možeš upućivati na taj način,to nije 
korektno i ti se stavi u nečiji položaj jel to korektno.Bukvalno je ono bila prijetnja.“

Rijad Dugić:

„Što se tiče JP Komus želim u ime građanja Donje Orahovice da zahvalim zahvalnost 
menadžmentu i naročito direktoru Senadu gdje se vidi veliki napredak jer Orahovica je 
preporođena što se tiče čistoće.Senade hvala ti puno za to i samo bi još jednu možda opasku ti 
dao ako bi mogao što se tiče krupnog otpada da uvedeš još jedan termin za taj krupni otpad da 
bi se mogao odlagati negdje.Također nisam se zahvalio i ovom prije gospodinu direktoru JP 
Vodovod i kanalizacija i zaista za onakav Izvještaj svaka vam čast i mogu pričati šta god hoće 
ali ja sam takav čovjek ne mogu glasati protiv moralni svojih principa.Hvala obojici.

Vahid Bajrić:

„Izvještaj o radu Komusa je zaista za pohvalu.Mene jedino interesuje zašto i koji je 
razlog da Gornja Orahovica nije uključena u sistem odvoza otpadnog materijala.Možda je to i 
jedina MZ pa bi zamolio direktora da nam to malo pojasni.MZ koje imaju organizovan odvoz 
smeća a nisu obuhvaćene pojedinm prodručjem MZ,a u ovom slučaju je to Donja Orahovica-
Makovci pa na koji način bi se to moglo regulisati, da li mjesečno kontejner ili redovnim 
odvozom smeća.“

Edin Šehić:

„Evo ja bi drugom Senadu čestitao na pozitivnom finansijskom rezultatu koji je 
2019.godine imao blizu 19.500 KM neto dobiti,a sada 2020.godine koja je evo na usvajanju 
blizu 44.000 KM sa padom prihoda nekih 150.000 KM napravljena je duplo veća dobit što do 
nekle obara ovu tezu da treba poskupiti cijene.Svakako da treba razmišljati i sve vodi ka tome 
da je sve poskupilo ali uz jedan eliminatorni uslov a to je da se izradi ovo što je kolega Puškar 
maloprije rekao zaista određeni elaborat studija zašto je to opravdano povećanje cijene ako 
smo iskoristili sve druge mehanizme da nismo mogli na tim stvarima doći do nedostatka 
sredstava i moramo ići u povećanje cijena.Konkretno mislim ovo što je rekao vezano za vreće 
za smeće,možda bi mi trebali ja ne znam zaista i prošle godine sam pitao postoji li mogućnost 
da mi po zapremini naplaćujemo i da se izbaci kalkulacija da uzimamo 10 KM mjesečno i da 
izbacimo tri vreće i jesmo li napunili nismo to je naša stvar,dužni smo svaki mjesec plaćati 10 
KM i dobiti tri vreće i to je ono što se kaže ugodno s korisnim.U tu kalkulaciju siguran sam da 
možemo blago povećati cijene ali zato omogućiti građanima da zaista imaju i uslugu pa 
možda neće doći do ovog kabastog otpada u tolikim mjerama jer dosta otpada se može na taj 
način riješiti.Mislim da je gramatička greška tamo na stranici kod zaključaka gdje stoji da će u 
2020.godini doći do povećanja cijene,vjerovatno se mislilo na 2021.Također evo obzirom da 
smo sastavili dvije tačke vezano za Informaciju još dvije konstatacije po ko zna koji put ću 
zamoliti i znam da možda nije prava adresa ali želim javno da kažem ponovo.Počinje sezona 
na izletištu Vis Sijedi krš i vi znate da imamo kontener gore i zaista još jednom apelujem i 
molim da li nekom Oldukom il nešto da nam predloži direktor.Fakture dolaze na MZ i mislim 
da nije korektno da to MZ Babići plaća obzirom da svi naši građani borave gore i zaista 
mislim da je krajnije vrijeme da ta faktura glasi na budžet na Grad Gračanicu i da se finansira 
iz gradskog budžeta jer je to izletište svih građana Grada Gračanica.Još jedna opaska vezano 
za pravna lica ono što je na terenu,imamo određenih obrta i manjih firmi koji koriste određene 
prostore možda po kvardaturi po 80 do 100 kvadrata i zaista imaju malo smeća i mislim da 

trebamo razmišljati u pravcu da takvim obrtima pogotovo obrtima fizičkim licima koji žive od
svog porodičnog biznisa da izmjenimo tu Odluku to je nama možda na razmišljanje da 
smanjimo te namete vezano po kvadraturi.Jer uzmite jednog frizera ili salon ljepote koji 
možda broji od 80 do 100 kvadrata ili autopraonu ili vuklanizersku radnju sasvim svejedno 
plaćaju po 40 KM ,60 KM ili i više za prostor koji zaista nemaju otpada ni jednu vreću 
mjesečno.Tako da što se tiče pravnih subjekata trebamo i u tom smjeru ići i mislim da je 
krajnije vrijeme da sa jednim dobrim elaboratom da se potkrijepi,jer već smo 73% narasli na 
uključenost građana sa 30.04. ove godine u odnosu na blizu 70%,dakle za 3% smo 
porasli.Valjda se budi ta savjest i svijest građana da se uključuju u organizovani odvoz 
otpada,ali trebamo svi još raditi i zato i jeste možda ona incijativa za viber grupu da sve 
animiramo da se što više uključe u organizovani odvoz otpada,a onda ćemo iskoristiti te 
mehanizme poskupljenja cijena ako već mora do njih doći.Da ne ugrozimo poslovanje sasvim 
sigurno jednog od uspješnih preduzeća Grada Gračanica.Ja im čestitam svakako na svemu 
onome što rade za naš Grad i drže ga čistim i urednim.Uvijke može bolje ali za sad trebamo 
biti zadovljni,a nadam se da će oni biti još bolji.“    

Ibrahim Hasić:

„Ja bi ovaj Izvještaj od direktora Komusa na određen način pohvalio.Jeste da mi je 
malo to teže i volio bi da nije iz Malešića pa da ga pohvalim,ali evo igrom slučaja je odozgo 
pa šta je tu je.Stavio bi jednu primjedbu,ja sad ne znam Senade ti mi odgovori i govorim za 
Malešiće puno me druge MZ ne ineteresuju.Kako oni koji nisu obuhvaćeni sa odlaganjem 
smeća,odnosno koji ne plaćaju odvoz smeća a negdje ga bacaju.Šta je put do toga da se oni 
aktiviraju,koji način i molio bi te da to uradiš šta možeš uraditi,a ko je kompetentan za to ti 
znaš.U to ime čestitam ti na ovom Izvještaju ali sa zakašnjenjem bi čestitao i drugom Senadu 
na onako obimnom i opširnom Izvještaju koji ja za svoj četvrti mandat nisam takvog vidjeo.“

Osman Sulejmanović:

„Pa evo ja ne bi puno o Izvještaju ja bi o odlaganju smeća odnosno otpada.Imali smo 
na prošloj sjednici dva pitanja ovdje i došli su odgovori.Mislim malo oko gradske deponije da 
nas direktor informiše šta nas sljeduje i šta treba uraditi jer puno će toga ovisiti i od nas 
ovdje,pa eto ako može malo o tome.“

Samer Fazlić:

„Želim da iskoristim priliku da ipak našem najboljem preduzeću dam pohvale.Ljudi 
rade kao pčelice od radnika pa do direktora i svih ostali koji učestvuju u radu javnog 
preduzeća.Grad je ipak čist i uredan i na svakom koraku ima cvijeća ali naravno ko radi i 
griješi.Da li se može proširiti agažman,govorim o gradskom jezgru Grada Gračanica znači za 
čaršiju.Da se malo više posvjeti pažnja na održavanje zelenih površina izvan najužeg 
centra.Drugo pitanje za direktora i možda je to vezano i za rad inspekcija koju ćemo imati 
sljedeću tačku,a to je kako da se postigne to da u ulici Alije Izetbegovića poslije 19:00 sati 
kada se zatvore radnje da se kutije i vreće za smeće ne ostavljaju u centru.Ja znam da u zadnji 
mjesec dana su postavljeni oni afišeri jel tako.Ipak dolazi nam ljeto i građani će naveče šetati 
pa da baš ne preskačemo one vreće.“

Senad Memić, Direktor JP „Komus“ d.o.o. Gračanica:

„S obzirom da je bilo puno diskusija ja ću onim redom kako ste izlazili.Arnes Avdić 
nove cijene,vi znate da su 2019.godine predložene nove cijene za odvoz i deponovanje otpada 
od strane privrednih subjekata i tad te cijene nisu imale podršku u ovom Vijeću.Predložena je 
cijena 10 KM po domaćinstvu i vrlobrzo sljedeću ili neku od narednih sjednica mi ćemo 
svakako kandidovati.Ja sam to kao direktor Komusa dužan,jer je to nešto što ugrožava 
poslovanje preduzeća.Ja ću ovdje sad vezano za cijene,i Hasan Puškar i još neki su za 

uključenost i za cijenu pa bi volio da prođem to zajedno prije nego što krenem na 
ostalo.Postoji uzročno posljedična veza između broja korisnika i cijene i prihoda 
Komusa.Međutim,sve više i to sam naglašavao je praznih domaćinstava,to su ljudi koji su 
odselili,to su ljudi koji više ne žive ovdje i to je jedna vrsta problema koja će također 
uzrokovati probleme vama u MZ što se tiče održavanja i naplate vode,ali to je nešto 
drugo.Drugi problem je što smo mi realno sa 75% uključenošću koja vam je prikazana ovdje 
uz možda dodatnih 5 do 10% iscrpili mogućnosti što se tiče naplate odvoza smeća.Ono što 
nije u ovom procentu jesu socijalni slučajevi kojima mi ne naplaćujemo jer to su zaista ljudi u 
stanju socijalne potrebe i vi znate u svakoj MZ koji su to ljudi.Druga kategorija su ljudi koji 
fizički nisu tu pogotovo zbog pandemije i mi imamo sada ogorman broj ljudi koji su nama
dužni.To su ljudi koji plaćaju polugodišnje i ti ljudi nisu dolazili prošlu godinu,ne dolaze ovu 
i znači mi imamo od njih potraživanja i koliko ih tužimo imamo problem sa njihovom 
adresom,ali ljudi fizički ne dolaze tu i tu se većinom radi o starijim ljudima s područja našeg 
Grada koji žive vani.Oni će izmiriti svoje obaveze jer to su u principu uredne platiše a sad ih 
nema.I stih znači 80 do 85% mi ćemo iscrpiti onaj broj domaćinstava koji uprincipu žive tu i 
koji će plaćati smeće.Mi smo u toku 2020.godine vršili reviziju svih ugovora,znači svako 
novo domaćinstvo među njima i vi ste upoznati s tim je potpisalo jedan novi ugovor za odvoz 
smeća u svom tom procesu mi smo uključili negdje oko 400 novih korisnika i to su ljudi koji 
do sad nisu bili uključeni.Vjerujte da u MZ nema puno više ljudi i ovi podaci ja sam namjerno 
vama stavio su podaci po popisu iz 2013.godine i to je broj domaćinstava.Vi znate da je tamo 
negdje tretirano jedna kuća se tretira kao dva domaćinstva ako je veća kuća.Znači za nas je 
mjerodavno kuća i u toj kući živi domaćinstvo i oni plaćaju i jako teško je taj procenat 
povećati.Postoje ne odgovorni pojedinci koji neće i ja sam u nekoliko navrata pisao 
Ministarstvu u proteklih sedam do osam godina i evo sad očekujem da ću ove sedmice 
vjerovatno otići i na jedan sastanak u Ministarstvo da se mijenja Zakon o komunalnim 
djelatnostima konkretno član koji reguliše da bi mi ustvari počeli fakturisati domaćinstvo 
neophodan je ugovor.Za nas i uvijek smo to tvrdili nije neophodan ugovor jer ako se utvrdi 
ako ta osoba ima cips na području Grada Gračanica,ako ima nekretninu na području Grada 
Gračanica a to je definisano i Odlukom o komunalnim djelatnostima i komunalnom redu koju 
ste vi dužni platiti.Zbog čega da komplikujemo s potpisivanjem ugovora,imamo situaciju da 
ja evidentiram ljude i da šaljem inspekciji i koja sad treba negdje do 4.000 ljudi naći i 
napraviti zapisnik,pa uručiti putem pošte,pa pravo žalbe,sud i sve ostalo,znači nema 
potrebe.Tamo gdje mi evidentiramo Senada Memića i nema ugovor za smeće živi u 
Malešićima njemu će se ispostaviti račun,odvući će mu se kanta za smeće i izvoli majstore 
plaćaj.Nema potrebe moliti bilo koga jer evo imamo tu nelogičnost u Zakonu koja svim 
komunalnim preduzećima pričinjava probleme.Brisanjem te stavke u Zakonu mi bi u startu 
povećali broj korisnika za sve one ljude koji žive tu,je li to hiljada,petsto,hiljadaipo nebitno,ali 
mi bi svim tim ljudima u datom momentu dostavili račun,poslali kantu i mi bi imali 100% 
uključenost u odvoz smeća.Sada ću krenuti malo redom ova pitanja vezano za kontener e-
otpad što je Mersiha rekla.Mi ćemo svakako u dogovoru sa operaterom za električni i 
elektornski otpad tražit ćemo od njih još jedan kontener koji bi postavili u sjeverni dio 
Grada.Pranje ulica,koliko para toliko muzike.Vi gospodo svake godine usvojite budžet Grada 
u kojoj je stavka higijena Grada 220.000 KM i niko od vas nikada nije stavio primjedbu na 
to,ta stavka od 220.000 KM je unazad deset do petnaest godina.Ste strane mi program 
napravimo svake godine i uklapamo se u budžetsku stavku.Ni ti nam ko dozvoljava da 
izađemo ni ti smijemo izaći van budžetske stavke,vi znate kada realizujete projekte.Tako da 
mi napravimo program i reći ću vam samo da je satnica komunalnog radnika 6,50 KM po tom 
programu,a vi svi znate kolike su realne satnice i ta satnica čak i ne podnosi cijenu tog 
komunalnog radnika po satu.Mi smo prošle godine nekoliko puta prali Grad da kažem od 
sebe.Radili smo to više puta mjesečno,prali smo ga pogotovo u ljetnim mjesecima,ali onog 
momenta u koliko želite da kažem kvalitetnije zaista će te morati tu budžetsku stavku podići 
spram vaših želja se pravi i program.Povećanje usluga i pokrivanje praznika to je zaista 
teško.Imamo dvije opcije,da ja plaćam ljudima prekovremeni rad plus praznik što je negdje 
130% dnevnica,ali zaista su moji ljudi preopterećeni i u koliko želimo za praznik da vozimo 

otpad onda bi oni morali baš za praznik raditi jer sutradan je nemoguće.Svaki dan je meni 
angažovano pet kamiona što znači da sutradan ide pet redovno i pet za taj praznik ja bi trebao 
imati deset kamiona.U ovom momentu imamo ih šest i uskoro će doći još jedan novi,pa eto 
ako povećate cijene možda ćemo sljedeće godine vući i za praznik ako kupimo još koji 
kamion.Privredni subjekti i potpisivanje ugovora isti je princip kao i za domaćinstva.Ovo što 
ste spomenuli inspekcijsku službu i povratnu informaciju radi se o sljedećem.Nakon što onu 
dobiju reješenje o obrtu u organu Gradske uprave nama ta informacija u principu treba i 
možda je ovdje neskretan izraz inspekcijska služba.Nama treba informacija ako je danas 
osoba dobila rješenje o obrtu,treba nam informacija danas da mi sutra pošaljemo svoje kolege 
na tu adresu da prikupe podatke vezane za potpisivanje ugovora.Nama isnpekcija ni ti treba i 
ništa nam ne znači ako oni kazne nekoga,a svakako inspekcija od nas traži informaciju da li je 
neko potpisao ugovor u koliko imaju informaciju da nije.Što se tiče higijene Grada evo već 
sam rekao i ja zaista moram reći i pohvaliti svoje ljude da zaista koriste i sve moje kolege 
maksimum napor koji ulažu da naš Grad bude čist i uredan jer to je ogledalo ne moje nego 
sviju nas.Zaista u proteklom periodu smo se trudili i te zelene površine pogotovo i naša je 
nesreća što nemamo više zelenih površina zbog samog Grada koji je takav kakav jeste i sve je 
to grupisano u užem centru Grada,a mi pokušavamo ove neke merajice i to je vezano za 
Samerovo pitanje,meraje neke u nekim dijelovima Grada.Stavka zelene površine u budžetu 
Grada je ove godine ako se ne varam 17.000 KM i za tih 17.000 KM tu se odnosi prehrana i 
zaštita bilja,konkretno gnojivo,sredstva za zaštitu bilja,svo cvijeće koje nabavimo dva puta 
godišnje i oni radovi koji se rade prekopavanje,preoravanje na zelenim površinama tako da to 
zaista za ovaj broj parkova i ovaj broj zelenih površina nije da kažem moguće širiti se 
toliko.Mi uvijek izlazimo u susret ljudima koji žele da dodatno urede pogotovo stanari nekih 
naselja i uvijek im damo pomoć i pomognemo inicijalno u tim poslovima.Radit ćemo ali za 
neko da kažem plansko širenje nažalost u ovom momentu nemamo sredstava.Krupni otpad što 
se tiče Rijadovog pitanja ide u junu u svim MZ na području Grada i može se dva puta 
godišnje organizovati ali meni treba za to također jedno novo vozilo jer nije moguće s ovim 
brojem vozila i ovim brojem privrednih subjekata koji odvoze kontenere jako je teško 
organizovati to dva puta godišnje.Naše iskustvo je da je i ovo što je do sada bilo poprilično 
dobro jer se smanji ta količina krupnog otpada.Razlog ne uključenja Gornje Orahovice 
Vahide je bio nedostatak kamiona i evo spomenuo sam da ćemo mi u narednih dva do tri 
mjeseca mislim da ćemo potpisati ugovor u koliko ne bude nekih žalbi po javnoj nabavci 
potpisati u narednih deset dana.Rok isporuke je sedamdeset dana tako da očekujem da bi do 
septembra imali taj novi kamion ali nećemo ići u taj posao u koliko se ne usvoje nove cijene.S 
ovim cijenama,s 8KM moja je greška i to ću ovdje sada javno priznati što sam na incijativu 
vijećnika,pogotovo vijećnika SDA u proteklim godinama uključio sve MZ na području našeg 
Grada.Sa sedam MZ koliko sam ja preuzeo trenutno opslužujemo dvadesetjednu MZ,s 8 KM 
je zaista jako teško funkcionisati.Ovo što je Šehić rekao vezano za poslovanje.Moguće je 
poslovati dobro kad ljudima ne dajete dobre plate,kad u principu ne poštujete kolektivni 
ugovor u onom iznosu u kojem treba te ga poštovati,znači u tom momentu je moguće.Vjerujte 
mi  tih 8 KM s PDV-om,a 6,84 KM je bez PDV-a i vi za 684 KM vozite ne znam koja je 
najudaljenija MZ Buk,Prijeko Brdo,Trnovci,Džakule i evo sada Gornja Orahovica,Malešići 
bilo koja.Sve van Grada za 684 KM voziti je totalno neekonomično i u tu cijenu od 684 KM 
se nalazi i kanta koju ste svi dobili,znači četiri puta mjesečno,zima,ljeto nema 
prekida,kiša,snijeg sve to moji ljudi prođu te vremenske neprilike i prilike i sada trebamo ići u 
nove MZ s ovom cijenom.Ja dok sam direktor ja to neću,možete me smijeniti,možete raditi šta 
hoćete ali sa neekonomskom cijenom uključivati nove MZ neću,i ovo sam se pokajao što sam 
uključio.Elaborat o cijenama ovo što je Šehić spomenuo,kakav ba elaborat ljudi,kakav 
elaborat hoćete.Dajte vi angažujte koga hoćete Komus će ga platiti i dovedite ga dole neka mi 
napravi elaborat.Ja sam vama poslao četrdeset stranica prijedlog cijene,na četrdeset 
stranica,od operativni troškova,direktni troškova i to je školski urađena metadologija za 
određivanje cijene,nemoguće je funkcionisati.Evo svi ste danas iznijeli milion zahtjeva vi kao 
Vijeće i to su zahtjevi koji za sobom vuku finansije.Isto kao što imate incijative ovdje pa svi 
date incijative a s druge strane imate situaciju da nemate zašto.Morate znati da je naš budžet 

1.500.000 KM,od toga je dovoz smeća negdje oko 1.000.000 KM i plate radnika su znači oko 
900.000 KM.Od četrdesettri radnika njih tridesetjedan je direktno angažovano na odvozu 
smeća i to je najveća radna jedinica u okviru Komusa,ste strane moramo biti svi realni 
ovdje.Znam ja kako Vijeće funkcioniše i tada je tako funkcionisalo kako jeste,ali pričati o 
socijalnoj problematici i o cijeni smeća je za mene ironija i prije svega politika.Niko ne spori 
da postoje naši sugrađani koji žive jako teško,za sve te sugrađane treba uraditi socijalnu kartu 
pa reći da je tih domaćinstava petsto i njima ne moramo ni povećati,ali ne možete se braniti da 
od deset hiljada domaćinstava koliko je evo sada približno Komus ima da deset hiljada živi 
loše i to zaista nije istina.Možda živi hiljadu,možda dvije,možda pet ali deset ne živi.Zašto da 
sufinanciramo odvoz otpada nekome ko ima prihode tri,pet,sedam hiljada na uštrb kvaliteta 
usluge,na uštrb plate uposlenika,na uštrb materijalnih troškova i na uštrb svega ostalog.Svi mi 
znamo kako ko živi,mislim moramo se pogledati u oči,znate kako žive vaše komšije.Rekao 
sam već da mi ne potpisujemo ugovore sa socijalnim slučajevima,zašto da potpisujem ugovor 
s osobom koja jedva živi,preživljava dan za dan i ja mu trebam tamo još potpisati ugovor i 
znam da neće platiti,pa će se tužiti,pa će mu se iznijeti kauč il peć koju jedino ima,ne radimo 
to.Isto tako postoje ljudi koji imaju dobra primanja ali mi ovdje sve trpamo u isti koš.Mislim 
da je to pogrešna politika,Komus neće doći u problem da je upitno njegovo poslovanje ali me 
smeta kad pričamo o socijali u momentu kada svi plaćaju internet 30 KM,kada plaćaju Moja 
TV 50 KM,Telemach 60 KM i svaka kuća ima makar to dvoje i minimalno je 50 KM,a 
problem smeće.Mislim možete primjetiti da sam uznemiren i jesam jer ne mogu da poimim tu 
situaciju.Vi ovdje da određujete cijene vi vjerovatno ne bi ni povećali cijene ali to su cijene 
koje se formiraju na tržištu kada pričamo o internetu i niko nas i ne pita ba,dođu hoće nećeš,a 
svi hoće.Smeće eto ja ne bi 10 KM,pa šta ćeš bacati u rijeku,jel trebamo bacati u rijeku.Što se 
tiče ovoga malo je Hasan,malo je Edin vezano je za jednu vreću jednu kantu mjesečno,tada je 
bilo predloženo.Bili smo u Makovcima pretprošli petak i Makovci su naselje u koje nije 
moguće ići s kamionom za odvoz smeća koji uzima i kolege su tamo bile i informacija koju ja 
imam da je se jako teško okrenuti s kamionom na tom dijelu.Ono što eventualno možemo 
uraditi jeste da vidimo da li ovaj drugi kamion koji je manji može u tom dijelu i vidjet ćemo u 
narednim danima da taj dio obiđemo tamo.Vis Sijedi krš vezano za odvoz kontenera ja sam i 
prošle godine rekao da smo mi jedno vrijeme fakturisali na Grad pa smo kasnije na MZ.Tamo 
se skupi lijepa suma novaca i mislim da je vama najlakše u koliko se ovdje dogovorite da 
imate budžetsku stavku koja će podnijeti te troškove,ali dokle god se to ne promijeni mi ćemo 
fakturisati na MZ.Cijene nisu visoke za obrte i mi smo već tamo stavili i dužan sam naglasiti 
da jeste greška da će se u 2021.godini raditi cijene.Frizerski salon od 50 kvadrata smeće će 
plaćati negdje oko 19 KM to u principu nije neka cijena,frizerski salon od 100 kvadrata će 
plaćati nekih 40 KM.Morate znati da je 100 kvadrata poprilično velika površina.Odvoz smeća 
privredni subjekti plaćaju po kvadratu zavisnosti od djelatnosti.Najveću cijenu imaju 
mesare,prodavnice mješovite robe,najmanju cijene imaju javne institucije tipa škola,bolnica 
oni koji imaju velike kvadrate.Drago mi je da je Osman jedini,a ja sam se iskreno nadao da 
ćemo najviše vremena ostaviti na tome,spomenuo deponiju.Mislim da ste danas puno više 
vremena trebali pričati o tome i da smo danas ustvari svi puno više vremena trebali pričati o 
deponiji.Deponija je gospodo veliki problem i mi smo za deponiju prikupili svu neophodnu 
investicionu tehničku dokumentaciju koja podrazumijeva plan prilagođavanja, idejni glavni 
projekat i sada vrlobrzo ćemo morati odlučiti da li ćemo početi voziti smeće u Doboj.Po mom 
mišljenju mislim da u toku ove godine moramo uraditi određene korake i potpisati ugovor s 
Dobojem i početi voziti otpad tamo.Naša deponija je po svim parametrima zrela za sanaciju i 
zatvaranje.Mi smo takvu dokumentaciju i napravili,projekat je napravljen za sanaciju 
zatvaranje i ukupna cijena koja je potrebna da bi se ovi poslovi uradili je 6.329.889 KM bez 
PDV-a,s PDV-om to pređe preko 7.500.000 KM.To su ogromni novci koji se moraju naći jer 
mislim da je to lokacija na kojoj se deponuje 50 godina i nekad je na tu lokaciju deponovala 
samo Gračanica,Pribava,Lohinja a sada je ipak tu 21 MZ u Izvještaju ste to vidjeli da je 
negdje 11.000 tona otpada godišnje,i svake godine ova cifra će se definitivno 
povećavati.Moramo sada odvojiti ovdje dvije stvari,jedna je sanacija deponije koja će se raditi 
onda kad se budu našle pare,a druga je da mi moramo stvoriti pred uslove da u toku sljedeće 

godine pođemo naš otpad voziti u Doboj.Da više ovdje ne deponujemo i da ne povećavamo te 
troškove.Ono što je potrebno uraditi jesu izgradnja pretovarne transfer stanice koja je u 
projektu cirka vrijednosti oko 900.000 KM i nabavka tegljača to je obaveza Komusa koji bi te 
kontenere vozili tamo u Doboj,kontener od 50 kubika otpada i to je nešto u toku ove godine 
što zahtjeva dužnu pažnju svi nas a pogotovo mene kao direktora Komusa.Mislio sam zaista 
da ćemo danas malo više oko toga jer to je nešto što zahtjeva i mi smo uradili puno posla.Ova 
dokumentacija dok je se sva uradila bilo je potrebno preko 100.000 KM i većinu ove 
dokumentacije smo obezbjedili putem vanjski projekata finansiranja Komusa,plan 
prilagođavanja, studiom uklanjanja otpada,idejni projekat,glavni projekat,sve je to ogroman 
broj i to je dokumentacija koja stane otprilike u dvije kutije.To je nešto što će sve nas u 
narednom periodu puno više zanimati nego što smo danas imali vremena i što smo pričali o 
tome.“

Hasan Puškar:

„Pa Senade ja predlažem evo dvije godine konkretno.Hajde da pokušaš i ja mislim da 
će svi podržati pod broj jedan s vrećama onim.Ja kako god uzmem ekonomsku što onaj reko 
računicu ti moraš više zaraditi mjesečno od toga nego da digneš na 10 KM cijenu.Ti i onako 
donosiš žutu i plavu vreću za papir i za plastiku.Kad te vreće ja platim 10 KM il dvije marke 
vreća,od mene bi imao još 40 KM iz kuće svaki mjesec jer toliko nabacam onih žaka.Ja 
kažem pilot projekat hajmo podržati jedno godinu da vidimo kako će izgledati i ja mislim da 
bi to bio veći prihoda nego fiksni iznos da se poveća.Ja mislim i kako god se sračuna a malo i 
ja znam čini mi se dobro baviti se s tim poslovima pa ne pričam džaba.Sljedeća stvar,otpad 
koji se prodaje kako već sekundarne sirovine dolaze s drugih Općina i nude nama po firmama 
kontener džaba za papir,za ovo,za ono i ja mislim da vi kao menadžment ako vam je u 
interesu da probate i vi na taj način raditi.Ova firma ne prodaje a aha,imam papira,imam 
željeza,imam plastike i da ubacujemo te kontenere da vi vozite ako imate računa.To su načini 
da imate prihod,a većina tih kontenera to je baš u industrijskoj zoni gdje nisu veliki troškovi 
transporta.Kažem po meni,jer ja pratim,hodam stalno,gledam i ja ne znam da ima neko da ne 
bi podržao ovo za vreću što sam ja predlagao,mislim da proba jednu godinu.Evidentno je kada 
ti počneš voziti taj otpad nekad to mi htjeli ne htjeli neće moći biti ova cijena jer ko god ima 
kamione mi ovi što imamo dobro znamo koji je trošak kamiona,jer kamion kada ode bez toga 
u Doboj i vrati se potroši 60 il 70 KM goriva i plus 150 KM koliko tona ti natovariš otpada to 
je sve matematika i ko se bavi matematikom on to zna.Za početak kažem i evo konkretan je 
prijedlog da izađete s otim i ja mislim da bi to bio veći prihod nego da se poveća na 10 KM.Vi 
za 10 KM povećavate jedan odvoz 0,50 KM jer sedmično vozite smeće,a garantujem da će 
svake sedmice biti još jedna vreća u 90 % ljudi pored kante.Jer ne bi ti više uzimao one vreće 
koje stoje pokraj kante već bi samo sipao kantu za 8 KM tako bi to bilo.Sračunaj tu 
matematiku i po meni  90 % kuća bi imalo bi još jednu vreću i ima i danas dan ne jednu imaju 
pet kojih ti odvezeš.Probajte,razmislite,ja mislim da ova ideja nije loša i o toj ideji da treba 
razmisliti.Ko je mali korisnik on neće ni napuniti onu kantu,potroši jednu kantu i nećeš ništa 
platiti.To je za mene jedini način i po meni bi 100% bio veći prihod i to je moj prijedlog,ove 
dvije stvari.Ova vreća bi 100% povećala prihod,a za sekundarne sirovine ne znam koliko vi s 
tim raspolažete.“

Mirzet Djedović:

„Ja imam jedno dodatno pitanje za direktora Komusa.Gornja Orahovica trenutno broji 
oko 250 domaćinstava koji plaćaju odvoz otpada.Zamolio bi direktora da mi objasni kako se 
po trenutnoj cijeni odvoza otpada ne isplati voziti iz Gornje Orahovice koja ima 250 
domaćinstava koja plaćaju odvoz otpada,a isplatih iz nekih MZ koja imaju duplo pa i više od 
duplo manje korisnika.“

Edin Šehić:

„Ovo kratko što i Hasan govori,dakle moj prijedlog je bio i sada predsjedavajući 
govori da ljudi neće uzimati te dodatne vreće.Mi kada donesemo Odluku on dobija tri vreće i 
plaća 10 KM,nema tu hoćeš nećeš.Hoće li on napuniti tri vreće ili neće sasvim nam je 
svejedno,on plaća mjesečno i dobija tri vreće da ih može napuniti to je kao zapreminski.Ovo 
što sam govorio Senade za elaborat,naravno da ste radili studioznu kalkulaciju i to sve stoji,ali 
zaista trebamo ići sa raznim ovim načinima kako i šta.Ja sam odmah rekao u prvom izlaganju 
da podržavam povećanje i sve je poskupilo,podržavam cijenu na 10 KM jer je sve poskupilo i 
ok.Moramo građanima dobro i temeljito obrazložiti zašto dolazi do povećanja i ako nismo 
iskoristili druge mehanizme i sve to onda nismo ništa napravili.Samo ću se nadovezati ovo što 
je rekao da je mislio da ćemo više razgovarati o deponiji Grabovac.Koliko vi znate svi a ne 
znam da li je Senad upoznat s tim i s obzirom da će vjerovatno biti on jedan od učesnika te 
konferencije i ja sam već sa Gradonačelnikom razgovarao i bila je incijativa prošlu 
sjednicu,ekološka konferencija vezano za deponiju Grabovac gdje će se okupiti svi eminentni 
ljudi našeg Grada.Dakle privrednici,Komus,Gradska uprava,vijećnici,naši federalni 
poslanici,itd. i ovo je naš ključni problem ove godine i to moramo ako ništa iznaći sredstva pa 
iduće godine dovršiti.Kao što ste rekli kap je prelila čašu i to nam je gorući problem pa kad bi 
išli i u zaduženje ovo moramo riješiti.“

Mirzet Topčagić:

„Evo malo ću se nadovezati i na ovo od Šehića kada budemo objašnjavali građanima 
zašto moramo povećati cijene.Veoma jasno objašnjenje,zato što smo uključili nemal 100 % 
teritorije Grada i to je i bio cilj.Evo ja sam ovdje od 2012.godine i iz godine u godinu su 
čovjeku postavljana pitanja kad će ova MZ,kad će ova MZ a da se ne diže cijena.Čovjek iz 
dobre namjere i želje da stvarno ostvari te ciljeve i ja smatram Senade da si ti ovdje malo da 
tako kažem i prevaren od strane nekih vijećnika,predsjednika MZ itd.Zato što nisi prvo tražio 
da se obezbjede pare pa tek onda pristupio proširenju na nove MZ.Žao mi je,evo što bi se 
moglo reći da se opet koljeno slomi preko građana. Ako nema para da čovjek može sada 
pokriti Lukavicu,kako će,pa ne može ići na vodu kamion,mora ga neko voziti,mora se uzeti 
mazivo,žao mi je i Gornja Orahovica evo.Na kraju krajeva ako se sjećate 2019.godine mi smo 
ovdje na njegov elaborat dobili smo 40,50 kucanih stranica gdje je čovjek decidno objasnio 
zašto se moraju povećati cijene.Neki to nisu htjeli iz razloga da oni budu dobročinitelji 
građana kao fol teret je dvije marke.Čak je i Gradonačelnik izašao i kazo da se napravi jedna 
socijalna karta po svim MZ u saradnji sa Vijećima MZ i Centrom za socijalni rad da se 
napravi spisak domaćinstava kome će zaista predstavljati teret te dvije marke,to isto pojedini 
nisu htjeli.Senade ja ne znam,imaš moju podršku što se tiče mene lično u svim tvojim 
odlukama.Ja znam,na čelu sam jedne firme i bez para se ne može raditi,ne može se vršiti 
kvalitetna usluga.Prvo pare ako hoćemo ono što tražimo od čovjeka.“

Nihad Krajinović:

„Pozvati ću direktora da odgovori,a dok izlazi ja ću samo iskoristiti priliku jer 
vjerujem da poslije neće više izlaziti.Obzirom da niko nije to pomenuo i ako znamo da nam je 
odvoz smeća najveći problem i teret,da se zahvalim menadžmentu Komusa na osnivanju 
pogrebnog društva u sastavu JP Komus Gračanica.Na nabavci novog vozila,pružanju 
kvalitetnih usluga i nažalost i o ovome moramo razmišljati i nadam se da će u narednom 
periodu se proširiti kvalitet usluga u ovoj oblasti i možda obezbjeđenjem zemljišta za konačnu 
realizaciju gradskog groblja u Gračanici.“

Senad Memić, Direktor JP „Komus“ d.o.o. Gračanica:

„Mi smo već prošle godine pokrenuli aktivnosti na tome da uvedemo dvije nove 
djelatnosti usluga koje mi radimo.Jedna od njih su bile pogrebne usluge,a druga dimnjačarska 



Oznaka obrasca: 00000011
51/56

djelatnost.Evo pogrebne usluge smo sa isporukom ovog novog teretnog vozila koji je 
namjenski opremljeno za ove djelatnosti završili i evo već smo počeli pružati te usluge.Druga 
je dimnjačarska djelatnost koju ćemo vjerovatno do početka sezone grijanja imati operativno 
uspostavljenost na terenu i tu djelatnost ćemo nuditi kombinovano sa našom uslugom i 
odvoza i deponovanja šljake i otpada.Pokušati ćemo biti na terenu prepoznatljivi,prije svega 
kvalitetom a onda i cijenom usluge.Mislimo da smo mi neko ko sve ove djelatnosti treba imati 
na jednom mjestu i kada dođete u Komus da većinu ove neke komunalne djelatnosti možete 
završiti.Odgovoriti ću cijenjenom vijećniku iz Gornje Orahovice.Poštovani 250 domaćinstava 
puta 30 KM i kanta za dovoz smeća je 7.500 KM,a prihod iz Gornje Orahovice 250 puta 684 
je znači 1.400 KM a ja moram otprilike voziti sedam mjeseci iz Gornje Orahovice da zaradim 
za kante,pa onda sedam mjeseci da me nema nigdje,znači nemoj te ići s tobom logikom.Ljudi 
ne možete računati 250 KM puta 8,jedan kamion a svako onaj ko se bavi tom djelatnošću ima 
svoje direktne troškove,ima registraciju,potrošnju goriva,ima lance,ima mazivo,ima redovno 
održavanje,ima vranredno održavanje i to su neke stvari što ne možete prostom 
matematikom,u onoj kalkulaciji koja je dostavljena ne možete ići samo čisto tako.Hasan je 
govorio vezano za ove stvari i Šehić je se nadovezao.Može ova varijanta osam plus ne znam 
bilo koja vreća 2 KM,ali sam ubjeđen 99 % da ćemo na taj način imati stotine novih divljih 
deponija u roku od godinu dana.Ne želi gospoda to i neće sigurno on onaj višak doći u Komus 
da kupi ni ti naljepnicu,ni ti kantu i to će završiti ili ovdje u parku kod onih kontenera ili u 
rijeci kao nekad što tele završi,ili na onom pijesku iz Sokola,iz Malešića gore na onoj meraji i 
tako.Mi kada uđemo u MZ i u koju god smo ušli MZ tamo je broj divljih deponija kada mi 
očistimo kasnije vrlo malo bude,a bilo ih je ogroman broj.U ovom slučaju bi većina ljudi bi 
koristila tu situaciju da ako se to ne pokupi on se naljuti i onda to negdje tamo završi.Ja bi 
volio da može tako jer bi onda onaj koji ima više plaćao bi.Mi ćemo doći sa prijevozom 
otpada u Doboj ćemo doći u tu situaciju 10 plus 100 će biti a onda ćemo morati malo i 
inspekcije i svi mi ćemo morati prijavljivati.Ja sam rekao otprilike da ti operativni troškovi 
samog odlaganja u Doboj će biti negdje 250.000 do 300.000 KM ono što će budžet Grada 
morati platiti tamo.Komus će u cijeni 10 KM pokriti troškove goriva,radnika i tog novog 
kamiona koji će prevoziti tamo,ali da bi pokrili te troškove to će morati ići na 10 KM.“

Vahid Bajrić:

„Evo pitanje direktoru Komusa.Ne znam koja je matematika drugih MZ za odvoz 
smeća,ako je ovako sračunato za Gornju Orahovicu pitam se koja je matematika za druge 
MZ.Mislim loša je stvar da kažete nećemo voziti smeće ako nema cijene a samo jedna MZ od 
dvadesettri MZ,jedna il dvije.“

Mersiha Jogunčić:

„Ja ću stvarno izraziti svoje oduševljenje tim formiranjem pogrebnog društva jer zaista 
ta tematika je meni nekako posebno bitna.Pitala bi samo gdje je eventualno lokacija gradskog 
groblja jeste li već to završili.I ono što je Edin Šehić rekao ja sam htjela da predložim vezano 
za deponiju Grabovac da mi imamo tematsku sjednicu,ali eto ako će biti ta ekološka 
konferencija onda je to svakako poželjno,pohvalno i trebamo svi uzeti učešće u tome naravno 
i sa velikim pritiskom i učešćem vjerovatno Ministarstva jer nam oni mogu u tome sigurno 
pomoći.Još jednom se zaista zahvaljujem za pogrebno društvo,i evo eventualno da vidimo tu 
lokaciju ako je gotova.“

Senad Memić, Direktor JP „Komus“ d.o.o. Gračanica:

„Što se tič novih MZ uvijek je Općinsko vijeće a sada Gradsko vijeće na incijativu 
donosilo zaključke da se uključuju nove MZ i ako sam ja i tada a i sada protiv bio jer sam i 
tada govorio da nemamo ekonomsku cijenu.Ako ste me slušali kada sam pričao rekao sam da 
nema ekonomske cijene i ne bi ni tražili povećanje cijene da je ekonomska cijena u svim MZ 

a pogotovo u ovim koje su najudaljenije.Ne postoji ekonomska cijena od 8 KM,nije 
ekonomska.Što se tiče pogrebni usluga,mi smo nabavili vozilo koje to trenutno radi i u 
narednom periodu u dogovoru sa Gradonačelnikom održati ćemo jedan sastanak u Općoj 
bolnici da u principu onaj objekat mrtvačnice koji je namjenski prije četrdesetak godina 
napravljen za tu vrstu djelatnosti i privedemo namjeni za koju je i napravljen,da ga 
renoviramo i da ga ustvari napravimo onakav kakav i treba da bude.“

Zaključena rasprava.

Izvještaj o radu i finansijskom poslovanju JP „Komus“ d.o.o. Gračanica za 
2020.godinu je jednoglasno usvojen.

TAČKA 11
RAZMATRANJE INFORMACIJE O PRIKUPLJANJU I ODLAGANJU 
KOMUNALNOG OTPADA IZ DOMAĆINSTAVA I PRIVREDNIH 
SUBJEKATA I STANJU DEPONIJE GRABOVAC

Nije bilo učesnika u diskusiji.

Informacija o prikupljanju i odlaganju komunalnog otpada iz domaćinstava i 
privrednih subjekata i stanju deponije Grabovac je primljena k znanju.

TAČKA 12
RAZMATRANJE INFORMACIJE O RADU I VRŠENJU NADZORA 
GRADSKE INSPEKCIJE ZA 2020.GODINU

Učesnici u diskusiji:

Arnes Avdić:

„U okviru oblasti nadzora tržišne inspekcije napomena jedna.U službi za inspekcijske 
poslove nadzor na primjenom unparijed navedenih Zakona obavlja jedan inspektor koji je za 
vrijeme izvještajnog perioda bio na bolovanju.Samo jedno pitanje čisto da impliciram,da li je 
neko drugi vršio nadzor taj ili nikako nije bilo nadzora u vremenu tom,a period je od 01.01. 
do 31.12.“

Mersiha Jogunčić:

„Ja imam pitanje s obzirom da ovdje nemamo inspektora za puteve,navedeno je da ga 
nemamo.Kome se onda građani obraćaju za probleme vezano za puteve na području Grada i 
na koji način.Ovamo imamo ovako,da su komunalni redari dežurali u jutarnjim i večernjim 
satima na raznim lokacijama gdje neodgovorni građani na nepropisan način odlažu 
smeće.Ako možete reći koje su to lokacije i eventualno ovo što kažete da se vrši kontrola 
prodaje na javnim površinama naročito u ulici Bosanskih kraljeva i to znamo da se radi o 
petku.Može li eventualno da se postavi neki znak ili nešto da je zabrana da ne bi ste imali te 
probleme.Imala sam možda još neka pitanja ali ovo su mi ključna.“

Samer Fazlić:

„Informacija je koncizna,precizna,sveobuhvatna i daje nam dobre informacije o obimu 
poslova i svakodnevnom angažmanu inspekcija i komunalnih redara.Naravno uvijek se mogu 
pronaći određeni propusti koji se svakome dešavaju u radu ali to je već primjećeno te 
obrađeno u posljednjem poglavlju zaključci i prijedlozi mjera kao što su.Popunjavanje 
kapaciteta za inspektore za puteve,mislim da će to dodati dodatnu vrijednost 

inspekciji,zajedničke aktivnosti sa JP Komus,planovi za edukaciju građanja o njihovoj ulozi i 
zaštiti sredine,znači potrebna je saradnja inspkecija,građana i komunalnog preduzeća.Također 
jako mi se sviđa ova preraspodjela radnog vremena inspekcija i redara kako bi se izbjeglo da 
u večernjim satima i danima vikenda dolazi do narušavanja jer građani to često 
koriste.Predlažem i saradnju sa Policijskom upravom Gračanica da se spriječi prekomjerna 
buka skutera i motocikala naročito u noćnim satima.Klub SDP je zadovoljan informacijom o 
radu i vršenju nadzora gradskih inspekcija i želimo im uspješan rad u narednom periodu.“

Muhibija Memić, Glavni inspektor:

„Hvala prije svega na pohvalama od posljednjeg vijećnika pa pokušati ću da vam 
odgovorim na ova pitanja koja ste postavljali.Mi u Pravilniku unutarnje sistematizacije imamo 
jedno mjesto sistematizovano vezano za tržišnog inspektora ali imamo i tu nesreću da nam je 
navedeni inspektor već duže vremena bolestan.Mi smo zbog potrebe za tržišnim inspektorom 
dali ovlaštenja jednoj inspektorici koja samo u slučaju pomoći nama sanitarnom 
inspektoru.Tako da smo njih koristili u paru a najviše vezano za sprečavanje širenja 
Covida,odnosno kontrolu ugostiteljskih objekata.Ako ste vidjeli,a jeste vjerovatno tamo broj 
inspekcijskih nadzora,odnosno broj rješenja koji su izdati od strane sanitarnog inspektora 
vidjeli ste da je to cifra blizu 5.000.Znači svakako da on ne može sam i on je naišao na 
podršku od svih nas,počev od mene kao šefa službe i sam sam radio zajedno da bi odgovorili 
prije svega zahtjevima građana,zahtjevima vijećnika,zahtjevima svih oni koji imaju potrebu 
za inspekcijom.Kada je u pitanju putni inspektor mi sistematizacijom imamo predviđeno to 
mjesto i ja vjerujete mi jedva čekam da se to mjesto popuni,međutim stranke koje prijavljuju 
probleme vezano za putnu infrastrukturu itd. i ako nemamo nadležnosti mi pokušavamo da 
rješavamo te probleme preko komunalne inspekcije.Tamo gdje naiđemo na problem i kada su 
u pitanju regionalni putevi onda vi znate da je to Kantonalna uprava za inspekcijske poslove 
ili se obraćamo Kantonalnoj direkciji za puteve,uglavnom za sada rješavamo ma da bi ku di 
kamo bilo bolje rješenje ako bi u dogledno vrijeme primili putnog inspektora.Inspekcija nije 
zahvalna,nije privlačna i to su rudarski poslovi i mi smo čekali sanitarnog inspektora petnaest 
godina i petnaest godina nismo mogli primiti a raspisivali smo zna to sekretar nekoliko 
konkursa.Neće ljudi zato što to nije popularno,nije to dobro ni plaćeno,nije zahvalno,ne 
valjate vlasti,ne valjate strankama,ne valjate vijećnicima itd.To je razlog što mi imamo 
nepopunjenog putnog inspektora i nepopunjenog građevinskog inspektora.Kada bi mi došli na 
ovu sistematizaciju deset uposlenih ja mislim da bi stanje ma da je ono dobro,mislim moj lični 
osjećaj je da je dobro,vjerujem da bi bilo bolje.Uvažena vijećnica Mersiha je postavila pitanje 
vezano za komunalne redare a vezano za lokaciju.Ja sam u cilju da bi sprečio i da bi pohvatao 
jer svi prekršaji koji se rade u principu se rade ili poslije radnog vremena ili je to 
subota,nedjelja ili eventualno praznici pa smo mijenjali to radno vrijeme,ja sam njima pravio 
razne kombinacije i bilo je rezultata.Lokacija sprečanski most,lokacija Orahovica i mislim da 
Vahid zna za to i lokacija na putu Javor-Lendići,to su bile lokacije.Ja imam sada namjeru da 
ih preusmjerim s obzirom da ste čuli danas od strane vijećnika Almedina za 
Lukavicu.Lukavica nije uključena u organizovani odvoz smeća na način kako je to naša 
Odluka predvidjela.Ima radi nešto JP Čisto iz Doboj Istoka,ali vi znate da mi nemamo 
nadležnost postupanja i to radi neko kome nije dalo Vijeće kako je to predviđeno Odlukom.Vi 
znate da na osnovu Zakona o komunalnim djelatnostima,pa na osnovu Odluke koju smo mi 
ovdje donijeli da je ta djelatnost isključivo data JP Komus.Problem će se i u Lukavici riješiti 
to sam danas sa Almedinom kada oni i Gornja Orahovica ovo što spominje Vahid i mislim da 
bi trebalo naći načina da se i oni uključe u organizovan odvoz smeća.Ja imam nekih ideja i 
dijelio sam sa direktorom JP Komus i mislim da bi trebalo iznaći rješenje bez obzira kako i na 
koji način,ali te dvije MZ da li kroz povećanje cijene,da li kroz povećanje broja ovih koji ne 
plaćaju itd.Ma da broj koji se plaća cifra od 70 il 80 to su komunalne djelatnosti,to vam je i na 
zapadu i na zapadu nemate plaćanje 100% svih komunalnih djelatnosti,imaju određene 
kategorije.Prodaja u Bosanskim kraljevima jel tako,mi smo za mojih dvadesetpet godina kako 
sam u inspekciji najviše problema imali sa prodajama na javnim površinama.To je se smanjilo 

ali ne u potpunosti i nećemo sigurno moći to riješiti nikada u potpunosti i ako pogledate 
strukturu ljudi koji to rade i ko to ustvari radi,na koji način rade.Mi radimo u saradnji za 
Policijskom upravom i povremeno to uklonimo i oni se opet s vremenom vrate,smanjen je 
broj ali stoji to.Na kraju saradnja sa Policijskom upravom,mi sarađujemo svakodnevno ali 
međutim vezno za buku,Zakon o buci je jedan od boljih Zakona i imaju tri,četiri inspekcije 
koje su nadležne za provođenje tog Zakona.Između ostalog i komunalna i građevinska i 
Policijska uprava svako iz svoje nadležnosti.Međutim mi imamo problem,da li da ga kažem 
sada ovdje,imamo problem što nismo nikada odredili zone.Moramo ovdje na Gradskom 
vijeću donijeti zone i zonirati Grad,mislim na centar Grada pa da bi imali onda zonirane te i 
na bazi toga bi se odredile određene kaznene mjere.To nam pretstavlja problem,ma da poslije 
vremena zna se 11 sati,12 sati na veče a u glavnom je to problem u kafićima je li to je 
nadležnost isključivo Policijske uprave.Ako je buka iz objekta to je građevinski,ako je buka 
vani to je nadležnost komunalne inspekcije.Ja bi samo iskoristio priliku ovdje da se zahvalim 
svojim inspektorima,oni su zaista ovu godinu odradili na način s obzirom da ste vidjeli 
strukturu koliko nas ima,vidjeli ste broj rješenja,vidjeli ste broj zaključaka.Oni su radili jedan 
rudarski posao i ja zato koristim priliku da im se zahvalim i ne samo njima nego sa svima 
onima s kojima smo mi sarađivali,Policijskoj upravi,Domu zdravlja,vama vijećnicima i na 
kraju krajeva svim građanima.“

Zaključena rasprava.

Informacija o radu i vršenju nadzora Gradske inspekcije  za 2020.godinu se prima k 
znanju.

TAČKA 13
RAZMATRANJE INFORMACIJE O STANJU VODOTOKA RIJEKE SPREČE

Nije bilo učesnika u diskusiji.
Informacija o stanju vodotoka rijeke Spreče se prima k znanju.

TAČKA 14
RAZMATRANJE INFORMACIJE O ZBRINJAVANJU NAPUŠTENIH I 
IZGUBLJENIH ŽIVOTINJA (PASA LUTALICA) NA PODRUČJU GRADA 
GRAČANICA

Učesnici u diskusiji:

Mersiha Jogunčić:

„Pa ako nam je puno četrnaest tačaka,jeste i da se javaljamo po svakoj, onda trebamo 
sjednicu držati dva dana,tako da trebamo svi da ne negodujemo na to ako neko ima diskusiju 
jer smo umorni.Informaciju o zbrinjavanju napuštenih i izgubljenih životinja pasa lutalica na 
području Grada Gračanica.Prema Zakonu o zaštiti i dobrobiti životinja njihovi vlasnici su 
odgovorni za zaštitu i dobrobit životinja u pogledu držanja,smještaja i ishrane.Veterinarska 
stanica je ustanova gdje vlasnici ostvaruju zdravstvenu zaštitu svojih životinja.Zanima me da 
li Veterinarska stanica posjeduje registar sa podacim o vlasnicima i vrstama životinja,jer 
svaka takva životinja bi trebala da ima neke svoje papire i da bude čipovanja.U slučaju 
pronalaska takve životinje kao napuštene ili izgubljene onda bi se lahko moglo utvrditi koja 
osoba je odgovorna za tu životinju.JP Veterinarska stanica prema Odluci o komunalnom redu 
ovlaštena je da obavlja poslove u vezi sa napuštenim i izgubljenim životinjama,pa zbog toga 
trebaju da poduzimaju određene aktivnosti prema vlasnicima istih.Ni jedna od napuštenih 
životinja se nije pojavila ni otkud,nego je neko već kriv što je ona tu.U koliko JP Veterinarska 
stanica zbog određenih ograničenja nije u stanju pojačati svoje aktivnosti na prelazilaženju 
ovog problema onda bi imalo smisla u ovu aktivnost uključiti i druge veterinarske stanice koji 

djeluju na području Grada Gračanica.U Informaciji je navedeno da na području MZ Gračanica 
svakodnevno se vrši obilazak i hvatanje pasa,a na području ostalih MZ tu aktivnost rade po 
potrebi,odnosno po pozivu građana.Dakle da bi se oslobodili svog psa dovoljno ga je dovesti i 
ostaviti na području MZ Gračanica i neko će ga pokupiti i ono odmah prelazi u nadležnost 
Veterinarske stanice,da je to tako pokazuju i rezultati iz navedene tabele.S područja MZ 
Gračanica zbrinuto je 141 napuštena živoinja,a 142 su zbrinute sa područja od osamnaest 
MZ.Što se tiče pozivanja u Informaciji nije navedeno kakve su obaveze onoga ko je uputio 
poziv,a kakve su obaveze Veterinarske stanice.Da li je građanin koji je uputio poziv obavezan 
platiti usluga hvatanja,prijevoza i hranjenja psa u privatnom centru,dakle da li je obavezan 
platiti.U prethodnoj 2020.godini u ambulantnom stacionaru zbrinuto 283 psa,od toga 76 pasa 
je autorizirano,20 pasa je uginulo od posljedica zaraze,9 je uginulo od starosti i za 113 pasa 
izvršeno udomljavanje,kakva je bila sudbina preostalih 65 pasa.Naveden je podatak da ostale 
veterinarske stanice puštaju pse u centar Grada,ovu konstataciju bi trebalo potkrijepiti i sa 
više detaljni informacija.Koje su to veterinarske stanice,kada je to puštanje izvršeno,da li je o 
ovom problemu obaviještena komunalna inspekcija Grada Gračanica i šta je bilo ko poduzeo 
da se ovakva situacija više ne dešava.U Informaciji nije takođe naveden podatak o novčanom 
iznosu koji se namjenski izdvaja u budžetu Grada,kao ni način povlačenja tih budžetskih 
sredstava.Za očekivati je bilo da ovo Vijeće bude informisano o tome koliko je pasa zbrinuto 
korištenjem odobrenih budžetski sredstava.Ova Informacija ne posjeduje podatke o tome da li 
je Veterinarska stanica na osnovu nekih svojih projekata obezbjedila dodatna sredstva od 
nekih viših nivoa vlasti fondova ili donacija za potrebe zbrinjavanja napuštenih životinja.I na 
kraju,da li je ova Informacija treba da sadrži podatke o štetama koje su u 2020.godini 
napravile napuštene životinje.Riječ je napadima gladnih pasa lutalica na domaće životinje koji 
je bilo prošle godine,tako da konstatacija da na području Grada nisu zabilježeni veći 
problemi,ne stoji.Također da li je bilo napada napuštenih životinja na ljude u prošloj 
godini.Klub vijećnika Naša stranka će podržati sve aktivnoti koje budu u pravcu traženja 
mogućnosti za izgradnju većeg i kvalitetnijeg prihvatilišta za napuštene životinje,ali od 
menadžmenta JP Veterinarska stanica očekujemo maksimalan angažman na izradi potrebne 
dokumentacije i definisanja mogućih rješenja za iznalaženje potrebnih sredstava.Ovo govorim 
apropo usvajanju prošlog Izvještaja koji je bio usvojen a poslovali u minusu.“

Asim Arnaut, Šef Službe:

„Nisam uspio pohvatati sva ova pitanja,koja sam uspio zabilježiti pokušati ću 
odgovoriti.Plaćanje i obaveza onoga ko prijavi pse u MZ nema nikakve obaveze i njegova 
stvar je završena sa prijavom i ostale poslove završava Veterinarska stanica.Razlika koja se 
pojavila 65 ,ja ne znam,ja sam to provjeravao više puta i ne znam o kojoj razlici pričate nije 
mi poznato.Ostali se nalaze u ambulatnom stacionaru i oni se zadržavaju dok se ne 
udomlje.Privatne veterinarske stanice koje imaju skopljen ugovor sa Dogs Trustom i oni su 
dužni i obavezni da uhvate psa i da ga tretiraju u smislu čipovanja,vakcina protiv 
parazita,kastracija,sterilizacija i da ga puste na mjesto gdje su ga uhvatili.Veoma je teško 
utvrditi gdje je uhvaćen pas i prvo bi oni trebali da prijave gdje su ga uhvatili da bi se mogli 
iskontrolisati da li su ga pustili na isto mjesto.Dogs Trust neće ni da plati ove usluge u koliko 
stvarno nisu izvršene.Ako svog vlastitog psa imate i želite da ga udomite i smjestite u 
ambulatni stacionar vjerovatno će te morati platiti.“

Reuf Baraković:

„Pošto sam imao konkretno slučaj napuštene životinje koja je bila u mom dvorištu i 
pozvao sam nekoga od uposlenika Veterinarske stanice i oni su mi naplatili kao za hranu 
nekakvu otprilike 30 KM.Tako da kada dođu ljudi koji su zaduženi za preuzimanje tih pasa 
naplate određeni iznos za to,ja sam imao konkretno taj slučaj.“

Aida Hodžić, Šef Službe:

„Samo da ne bi ostalo nejasno ja ću dopuniti izlaganje mog kolege Asima.Dakle psi
koji su čipovani,psi koji su zdravi,sterilisani mogu se pustiti u prirodnu sredinu.Veterinarska 
stanica i javna i privatna mogu ih pustiti u ovu sredinu i to i jeste neki problem koji se po 
gradovima javlja jer se ljudi i dalje boje tih pasa.Oni imaju one markice na ušima,leže i dalje 
hodaju i mogu čak možda postati i agresivni,dakle to imaju pravo uraditi po Zakonu o 
dobrobiti životinja tako da se i tu može pojaviti razlika koju je vijećnica Mersiha Jogunčić 
primjetila u brojevima.Što se tiče MZ u tački 3.ove Informacije piše informacija lovačkog 
društva Srndać i lijepo piše da je po Zakonu o lovstvu i šta su obavezna lovačka društva i 
prvna lica koja imaju pravo da rade na lovištima,a da se to radi na udaljenosti 200 metara od 
naseljenih objekata.Većina šteta koja je prijavljena Službi i veterinarskim stanicama nastala je 
na osamljenim mjestima,na mjestima koja ne spadaju pod urbane dijelove i gdje se traži od 
vlasnika stoke,ovaca da mjesta na kojima drže svoje životinje dobro obezbjede od dejstva 
divlji životinja.Psi koji su odmetnuti i mačke smatraju se jednom vrstom divljih životinja i 
zato je i dozvoljen lov na njih,dok ovi koji su u Gradu se smatraju da ih treba paziti po 
Zakonu o lovstvu i sačuvati,sterilizirati i vratiti,držati ih samo zdravim a da su tu među 
nama.Razlikuje se taj pristup i to šta se radi sa životinjama i iz toga razloga imate ovaj veliki 
broj 639 uništenih pasa,koji na kraju svaki put se i lovačko društvo buni protiv ovakve 
Informacije.Zašto ne znamo šta rade privatne veterinarske stanice,zato što nam ne šalju 
izvještaje i ne moraju nam poslati ,a JP „Veterinarska stanica“ Gračanica nama mora poslati 
Izvještaj i mora ovdje položiti račune sta je uradili i kako je radila i ostalo.Samo sam to htjela 
da pojasnim.“

Asim Arnaut, Šef Službe:

„Pošto ne dobijamo izvještaje od ovih privatni veterinarski stanica ja sam tražio od 
Dogs Trusta da nam oni dostave koliko su oni platili te usluge,i nikada ništa nisu dostavili.“

Zaključena rasprava.

Informacija o zbrinjavanju napuštenih i izgubljenih životinja (pasa lutalica) na 
području Grada Gračanica se prima k znanju.

Nihad Krajinović, Predsjedavajući Gradskog vijeća:

„Koristim priliku da vas i ako ste dobili napismeno pozovem u srijedu na svečanu 
akademiju povodom Dana grada u 11,00 sati u ovoj sali,a pola sata prije toga je pologanje 
cvijeća na spomen obilježju.“

Sjednica je završena u 18,33 sati.

       ZAPISNIK VODIO                   PREDSJEDAVAJUĆI 
         Iljazović Hazim        GRADSKOG VIJEĆA

          Nihad Krajinović


